   МОНГОЛ УЛСЫН ИХ ХУРЛЫН 2017 ОНЫ ХАВРЫН ЭЭЛЖИТ ЧУУЛГАНЫ 

4 ДҮГЭЭР САРЫН 12-НЫ ӨДРИЙН ХУРАЛДААНЫ 
ТЭМДЭГЛЭЛИЙН ТОВЬЁГ
	№
	Баримтын агуулга
	Хуудасны дугаар

	1.
	Хуралдааны товч тэмдэглэл:
	2-24

	2.
	Хуралдааны дэлгэрэнгүй тэмдэглэл:
    1.Үндсэн хуулийн цэцийн 2017 оны 02 дугаар дүгнэлт
  2.Монгол Улсын 2017 оны төсвийн тухай хуульд нэмэлт, өөрчлөлт оруулах тухай, Нийгмийн даатгалын сангийн 2017 оны төсвийн тухай хуульд өөрчлөлт оруулах тухай хуулийн төслүүд /Засгийн газар 2017.03.24-ний өдөр өргөн мэдүүлсэн, хоёр дахь хэлэлцүүлэг/
  3.Монгол Улсын 2017 оны төсвийн тухай хуульд нэмэлт, өөрчлөлт оруулах тухай, Нийгмийн даатгалын сангийн 2017 оны төсвийн тухай хуульд өөрчлөлт оруулах тухай хуулийн төсөлтэй хамт өргөн мэдүүлсэн холбогдох бусад хуулийн төслүүд /Засгийн газар 2017.03.24-ний өдөр өргөн мэдүүлсэн, анхны хэлэлцүүлэг/

	27-30

30-66

66-78




Монгол Улсын Их Хурлын 2017 оны хаврын ээлжит чуулганы 
4 дүгээр сарын 12-ны өдөр /Лхагва гараг/-ийн 
нэгдсэн хуралдааны гар тэмдэглэл
 

Улсын Их Хурлын дарга М.Энхболд ирц, хэлэлцэх асуудлын дарааллыг танилцуулж, хуралдааныг даргалав. 
 
           Хуралдаанд ирвэл зохих 76 гишүүнээс 42 гишүүн ирж, 55.3 хувийн ирцтэйгээр хуралдаан 15 цаг 22 минутад Төрийн ордны Улсын Их Хурлын чуулганы нэгдсэн хуралдааны танхимд эхлэв. 
 
           Чөлөөтэй: Д.Мурат, Б.Наранхүү, Л.Оюун-Эрдэнэ, Ц.Цогзолмаа, С.Эрдэнэ; 

Эмнэлгийн чөлөөтэй:  Ш.Раднаасэд;


Тасалсан: Ж.Батзандан, Д.Гантулга.

Улсын Их Хурлын дарга М.Энхболд 2017 оны 4 дүгээр сарын 11-ний өдөр Зэвсэгт хүчний хээрийн сургуулийн төвд дэлбэрэлт болж 2 цэргийн албан хаагч нас барсан харамсалтай явдал болсонтой холбогдуулан дэлбэрэлтэд өртөж нас барсан цэргийн албан хаагчдын гэр бүл, үр хүүхэд, төрөл төрөгсдөд Монгол Улсын Их Хурлын нэрийн өмнөөс гүн эмгэнэл илэрхийлэв.

Улсын Их Хурлын гишүүн О.Баасанхүү хэлэлцэх асуудлын дараалалтай холбогдуулан үг хэлэв.

Улсын Их Хурлын дарга М.Энхболд Монгол Улсын Засгийн газраас 2017 оны 3 дугаар сарын 24-ний өдөр Улсын Их Хуралд өргөн мэдүүлсэн Монгол Улсын 2017 оны төсвийн тухай хуульд нэмэлт, өөрчлөлт оруулах тухай, Нийгмийн даатгалын сангийн 2017 оны төсвийн тухай хуульд өөрчлөлт оруулах тухай, Монгол Улсын нэгдсэн төсвийн 2017 оны төсвийн хүрээний мэдэгдэл, 2018-2019 оны төсвийн төсөөллийн тухай хуульд өөрчлөлт оруулах тухай хуулийн төслүүдтэй хамт өргөн мэдүүлсэн Концессын тухай хуульд нэмэлт, өөрчлөлт оруулах тухай хуулийн төслөө татан авах тухай бичгийг Улсын Их Хуралд ирүүлснийг уншиж танилцуулав.

Улсын Их Хурлын чуулганы хуралдааны дэгийн тухай хуулийн 17.3-т заасны дагуу хууль санаачлагч төслөө татан авсанд тооцлоо. /15:30/
 
           Нэг. Үндсэн хуулийн цэцийн 02 дугаар дүгнэлт

 
Хэлэлцэж буй асуудалтай холбогдуулан Үндсэн хуулийн цэцийн гишүүн Т.Лхагваа оролцов.
 
         Хуралдаанд Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Д.Амгалан, Хууль, эрх зүйн хэлтсийн дарга Э.Түвшинжаргал, Төрийн байгуулалтын байнгын хорооны ажлын албаны зөвлөх Э.Баярмаа нар байлцав.
 
           Үндсэн хуулийн цэцийн дүгнэлтийг Үндсэн хуулийн цэцийн гишүүн Т.Лхагваа танилцуулав.

Танилцуулгатай холбогдуулан Улсын Их Хурлын гишүүн О.Баасанхүүгийн тавьсан асуултад Улсын Их Хурлын дарга М.Энхболд тайлбар хийв.
            
          Үндсэн хуулийн цэцийн дүгнэлттэй танилцлаа.
          Уг асуудлыг 15 цаг 41 минутад хэлэлцэж дуусав. 

Хоёр. Монгол Улсын 2017 оны төсвийн тухай хуульд нэмэлт, өөрчлөлт оруулах тухай, Нийгмийн даатгалын сангийн 2017 оны төсвийн тухай хуульд өөрчлөлт оруулах тухай хуулийн төслүүд /Засгийн газар 2017.03.24-ний өдөр өргөн мэдүүлсэн, хоёр дахь хэлэлцүүлэг/

Хэлэлцэж буй асуудалтай холбогдуулан Зам, тээврийн хөгжлийн сайд Б.Ганбат, Хүнс, хөдөө аж ахуй, хөнгөн үйлдвэрийн сайд П.Сэргэлэн, Боловсрол, соёл, шинжлэх ухаан, спортын сайд Ж.Батсуурь, Эрүүл мэндийн сайд А.Цогцэцэг, Сангийн сайд Чойжилсүрэн, Сангийн яамны Төсвийн бодлого, төлөвлөлтийн газрын дарга Ж.Ганбат, мөн яамны Макро эдийн засгийн бодлогын газрын дарга Г.Батхүрэл, Төсвийн хөрөнгө оруулалтын газрын дарга З.Мөнх-Оргил, Төсвийн нэгтгэлийн хэлтсийн дарга Д.Өлзийсайхан, Төсвийн зарлагын хэлтсийн дарга О.Хуягцогт, Төсвийн орлогын хэлтсийн дарга Э.Алтанзул, Өрийн удирдлагын хэлтсийн дарга Б.Сүх-Очир, Зээл, тусламжийн бодлогын хэлтсийн дарга Э.Болор нар оролцов.

Хуралдаанд Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Д.Амгалан, Хууль, эрх зүйн хэлтсийн дарга Э.Түвшинжаргал, Төсвийн байнгын хорооны ажлын албаны ахлах зөвлөх Д.Отгонбаатар, зөвлөх Ё.Энхсайхан, Б.Гандулам нар байлцав.

Монгол Улсын 2017 оны төсвийн тухай хуульд нэмэлт, өөрчлөлт оруулах тухай, Нийгмийн даатгалын сангийн 2017 оны төсвийн тухай хуульд өөрчлөлт оруулах тухай хуулиудын төсөлтэй холбогдуулан Улсын Их Хурал дахь Ардчилсан намын бүлгийн дарга, Улсын Их Хурлын гишүүн Д.Эрдэнэбат ажлын 5 хоногийн завсарлага авах тухай мэдэгдэж, уг асуудлаар 3 цагийн завсарлага өгөв.

Хуралдаан 15 цаг 50 минутад завсарлаж, 19 цаг 16 минутад үргэлжлэв.

Улсын Их Хурал дахь Ардчилсан намын бүлгийн дарга, Улсын Их Хурлын гишүүн Д.Эрдэнэбат Монгол Улсын 2017 оны төсвийн тухай хуульд нэмэлт, өөрчлөлт оруулах тухай, Нийгмийн даатгалын сангийн 2017 оны төсвийн тухай хуульд өөрчлөлт оруулах тухай хуулиудын төсөлтэй холбогдуулан авсан 3 цагийн завсарлага дууссан тухай мэдэгдэв.

Төслийг хоёр дахь хэлэлцүүлэгт бэлтгэсэн талаар Төсвийн байнгын хорооноос гаргасан санал, дүгнэлтийг Улсын Их Хурлын дарга Ч.Хүрэлбаатар, Улсын Их Хурал дахь Ардчилсан намын бүлгийн дүгнэлтийг Улсын Их Хурал дахь Ардчилсан намын бүлгийн дарга, Улсын Их Хурлын гишүүн Д.Эрдэнэбат, Улсын Их Хурал дахь Монгол ардын намын бүлгийн дүгнэлтийг Улсын Их Хурал дахь Монгол Ардын намын бүлгийн дарга, Улсын Их Хурлын гишүүн Д.Хаянхярваа нар танилцуулав.


Монгол Улсын 2017 оны төсвийн тухай хуульд нэмэлт, өөрчлөлт оруулах тухай, Нийгмийн даатгалын сангийн 2017 оны төсвийн тухай хуульд өөрчлөлт оруулах тухай хуулиудын төслийн талаар Төсвийн байнгын хорооноос гаргасан зарчмын зөрүүтэй саналын томьёоллоор санал хураалт явуулав.
Төсвийн байнгын хорооны дэмжсэн саналууд:

Нэг.Төсвийн зарлагад өөрчлөлт оруулах санал: 


М.Энхболд: - 1.Монгол Улсын 2017 оны төсвийн тухай хуулиар баталсан төсвийн ерөнхийлөн захирагчдын урсгал зардал 2017 оны төсвийн тодотголд нэмэгдэхээр тусгагдсаныг гадаад зээл, тусламжаар санхүүжих, шүүхийн шийдвэрийн дагуу болон валютын ханшийн зөрүүгээр нэмэгдсэн, төсвийн ерөнхийлөн захирагч хооронд эсвэл тухайн төсвийн ерөнхийлөн захирагчийн багцад зохицуулалт хийгдсэн, өөрийн орлого, эх үүсвэртэйгээр нэмэгдсэн зардлуудыг нэмэгдсэн дүнгээр нь хэвээр үлдээж, улсын төсвөөс санхүүжүүлэхээр нэмэгдүүлснийг 2017 оны төсвийн тухай хуулийн баталсан түвшнээр тооцож бууруулах гэсэн саналыг дэмжье гэсэн санал хураалт явуулъя.

Зөвшөөрсөн:                         58
           Татгалзсан:                             6
           Бүгд:                                      64

90.6 хувийн саналаар санал дэмжигдлээ.

Хоёр.Хөрөнгө оруулалтын төсөл, арга хэмжээ, барилга байгууламжийн жагсаалтад өөрчлөлт оруулах санал: 


М.Энхболд: - 1.Монгол Улсын 2017 оны төсвийн тухай хуулиар батлагдаагүй боловч төсвийн тодотголын хөрөнгө оруулалтын жагсаалтад шинээр нэмэгдсэн, саналын томьёоллын хавсралт 1-д тусгагдсан 28,718.0 сая төгрөгийн төсөвт өртөгтэй, 28,718.0 сая төгрөгийн 2017 онд санхүүжих дүнтэй 4 төсөл, арга хэмжээг "Монгол Улсын төсвийн хөрөнгөөр санхүүжих хөрөнгө оруулалтын төсөл, арга хэмжээ, барилга байгууламжийн  жагсаалт"-аас хасах гэсэн саналыг дэмжье гэсэн санал хураалт явуулъя.


Зөвшөөрсөн:                         11
           Татгалзсан:                           50
           Бүгд:                                      61

18.0 хувийн саналаар санал дэмжигдсэнгүй.


2.Хөрөнгө оруулалтын төсөл, арга хэмжээг санхүүжүүлж дууссан, 2017 онд нэмж санхүүжилт олгох шаардлагагүй, саналын томьёоллын хавсралт 2-т тусгагдсан 8,320.1 сая төгрөгийн төсөвт өртөгтэй, 719.6 сая төгрөгийн 2017 онд санхүүжих дүнтэй 3 төсөл, арга хэмжээг "Монгол Улсын төсвийн хөрөнгөөр санхүүжих хөрөнгө оруулалтын төсөл, арга хэмжээ, барилга байгууламжийн  жагсаалт"-аас хасах гэсэн саналыг дэмжье гэсэн санал хураалт явуулъя.


Зөвшөөрсөн:                         45
           Татгалзсан:                           16
           Бүгд:                                      61

73.8 хувийн саналаар санал дэмжигдлээ.

3.Өмнөх жилүүдэд олгосон санхүүжилтийн гүйцэтгэлийг үндэслэн саналын томьёоллын хавсралт 3-т тусгагдсан 9 төсөл, арга хэмжээний 2017 онд санхүүжих дүнг 2,339.3 сая төгрөгөөр бууруулах гэсэн саналыг дэмжье гэсэн санал хураалт явуулъя.


Зөвшөөрсөн:                         52
           Татгалзсан:                             9
           Бүгд:                                      61

85.2 хувийн саналаар санал дэмжигдлээ.

4.2017 оны төсвийн тодотголоор нэмэгдүүлсэн Эрүүл мэнд, боловсролын салбараас бусад салбарын их засварын зардлын дүнг 2017 оны төсвийн тухай хуулийн баталсан түвшинд тооцож бууруулах гэсэн саналыг дэмжье гэсэн санал хураалт явуулъя.

Зөвшөөрсөн:                         53
           Татгалзсан:                            8
           Бүгд:                                      61

86.9 хувийн саналаар санал дэмжигдлээ.

5.Төслийн хөрөнгө оруулалтын жагсаалтын Барилга, хот байгуулалтын сайдын багцын XI.1.68, XI.1.69,  XI.1.70 дахь заалтуудад тусгагдсан төсөл, арга хэмжээг хасах гэсэн саналыг дэмжье гэсэн санал хураалт явуулъя.

Зөвшөөрсөн:                         51
           Татгалзсан:                           10
           Бүгд:                                      61

83.6 хувийн саналаар санал дэмжигдлээ.

Гурав.Зохицуулалт хийх санал:

М.Энхболд: - 1.Уул уурхай, хүнд үйлдвэрийн сайдын төсвийн багцын өөрийн орлогыг 20,000.0 сая төгрөгөөр нэмэгдүүлж, үүнээс тус сайдын багцын геологи, хайгуул судалгааны  зардалд 3,994.8 сая төгрөг, урсгал зардалд 1,005.2 сая төгрөгийг тус тус нэмж тусгах гэсэн саналыг дэмжье гэсэн санал хураалт явуулъя.


Зөвшөөрсөн:                         54
           Татгалзсан:                            7
           Бүгд:                                      61

88.5 хувийн саналаар санал дэмжигдлээ.

2.Хөдөлмөр, нийгмийн хамгааллын сайдын багц дахь тусгай зохицуулалтын шилжүүлгээс санхүүждэг Өнөр бүл хүүхдийн төвийн 2017 оны батлагдсан төсвөөс 242.0 сая төгрөгийг Засгийн газрын хэрэгжүүлэгч агентлаг Гэр бүл, хүүхэд, залуучуудын хөгжлийн газрын төсөвт шилжүүлэх гэсэн саналыг дэмжье гэсэн санал хураалт явуулъя.


Зөвшөөрсөн:                         53
           Татгалзсан:                            7
           Бүгд:                                      60

88.3 хувийн саналаар санал дэмжигдлээ.

3.Төслийн хөрөнгө оруулалтын жагсаалтын XI.1.14-д тусгагдсан “Сумын төвийн шинэчлэл хөтөлбөрийг хэрэгжүүлэх, соёлын төвийн барилга /Дорноговь, Замын-Үүд сум/, хэрэгжих хугацаа 2013-2017 он, төсөвт өртөг 5,844.1 сая төгрөг, 2017 онд санхүүжих дүн 756.6 сая төгрөг”  гэсэн төсөл, арга хэмжээг “Сумын төвийн шинэчлэл хөтөлбөрийг хэрэгжүүлэх, 100 ортой эмнэлэг /Дорноговь, Замын-Үүд сум/, төсөвт өртөг 4,506.0 сая төгрөг, 2017 онд санхүүжих дүн 633.0 сая төгрөг” гэж өөрчлөх гэсэн саналыг дэмжье гэсэн санал хураалт явуулъя.


Зөвшөөрсөн:                         53
           Татгалзсан:                             6
           Бүгд:                                      59

89.8 хувийн саналаар санал дэмжигдлээ.

4.Хуулийн төсөлд зүйл, заалт нэмэгдэх, хасагдах, өөрчлөлт оруулах, хөрөнгө оруулалтын төсөл, арга хэмжээ нэмэгдсэн, хасагдсантай холбоотойгоор хууль болон хөрөнгө оруулалтын хавсралт дахь зүйл, заалт, төсөл, арга хэмжээнүүдийн дугаарт  өөрчлөлт оруулах гэсэн саналыг дэмжье гэсэн санал хураалт явуулъя.


Зөвшөөрсөн:                         51
           Татгалзсан:                            8
           Бүгд:                                      59

86.4 хувийн саналаар санал дэмжигдлээ.

Дөрөв.Бусад зарчмын зөрүүтэй санал:

М.Энхболд: - 1.Төслийн 1 дүгээр хавсралтын XI.1.29, XI.1.31 дэх заалтын "14 дүгээр хорооллын" гэсний өмнө "Орон сууцын" гэж нэмэх;

2.Төслийн 1 дүгээр хавсралтын IX.3.2.1 дэх заалтын "Хөдөлмөр, нийгмийн хамгаалал, нийгмийн даатгалын салбарын" гэснийг "Хөдөлмөр, нийгмийн хамгааллын салбарын" гэж өөрчлөх гэсэн саналыг дэмжье гэсэн санал хураалт явуулъя.


Зөвшөөрсөн:                         51
           Татгалзсан:                            8
           Бүгд:                                      59

86.4 хувийн саналаар санал дэмжигдлээ.

Тав.Байнгын хороодоос ирүүлсэн санал:


М.Энхболд: - 1.Улсын Их Хурлын гишүүн Б.Пүрэвдоржийн гаргасан, 2017 оны төсвийн тодотголд Гадаад харилцааны сайдын урсгал зардлыг 4,493.0 сая төгрөгөөр, Батлан хамгаалахын сайдын урсгал зардлыг З,850.0 сая төгрөгөөр тус тус нэмэгдүүлснийг хасах гэсэн саналыг Аюулгүй байдал, гадаад бодлогын байнгын хороо дэмжээгүйг дэмжье гэсэн санал хураалт явуулъя.


Зөвшөөрсөн:                         49
           Татгалзсан:                             9
           Бүгд:                                      58

84.5 хувийн саналаар санал дэмжигдлээ.

2.Улсын Их Хурлын гишүүн Б.Пүрэвдорж, Д.Эрдэнэбат, Я.Санжмятав нарын гаргасан, Монгол Улсын 2017 оны төсвийн тухай хуульд нэмэлт, өөрчлөлт оруулах тухай хуулийн 18 дугаар зүйлд тусгагдсан “2017 оны төсвийн жилд Орон нутгийн хөгжлийн нэгдсэн сан болон улсын төсвөөс Орон нутгийн хөгжлийн санд олгох орлогын шилжүүлэг 53,013.5 сая төгрөг”-ийг хасах гэсэн саналыг Аюулгүй байдал, гадаад бодлогын байнгын хороо, Байгаль орчин, хүнс, хөдөө аж ахуйн байнгын хороо, Нийгмийн бодлого, боловсрол, соёл, шинжлэх ухааны байнгын хороо дэмжээгүйг дэмжье гэсэн санал хураалт явуулъя.


Зөвшөөрсөн:                         47
           Татгалзсан:                           11
           Бүгд:                                      58

81.0 хувийн саналаар санал дэмжигдлээ.


Дээрх саналтай холбогдуулан Улсын Их Хурлын гишүүн Я.Санжмятав санал хэлж, Төсвийн байнгын хорооны дарга Ч.Хүрэлбаатар тайлбар хийв.


3.Улсын Их Хурлын гишүүн Д.Сарангэрэлийн гаргасан, Хүнс, хөдөө аж ахуй, хөнгөн үйлдвэрийн сайдын багцад жижиг, дунд үйлдвэрлэлийг дэмжих төвийн барилгыг Хан-Уул дүүргийн 2 дугаар хороонд барихад шаардагдах 2,790.0 сая төгрөгийг нэмж тусгах гэсэн саналыг Байгаль орчин, хүнс, хөдөө аж ахуйн байнгын хороо дэмжээгүйг дэмжье гэсэн санал хураалт явуулъя.


Зөвшөөрсөн:                         45
           Татгалзсан:                           13
           Бүгд:                                      58

77.6 хувийн саналаар санал дэмжигдлээ.

4.Улсын Их Хурлын гишүүн Б.Пүрэвдоржийн гаргасан, Хүнс, хөдөө аж ахуй, хөнгөн үйлдвэрийн сайдын багцын урсгал зардлыг 2017 оны төсвийн тодотголд 15,292.0 сая төгрөгөөр нэмэгдүүлснийг хасах гэсэн саналыг Байгаль орчин, хүнс, хөдөө аж ахуйн байнгын хороо дэмжээгүйг дэмжье гэсэн санал хураалт явуулъя.


Зөвшөөрсөн:                         47
           Татгалзсан:                           12
           Бүгд:                                      59

79.7 хувийн саналаар санал дэмжигдлээ.

5.Улсын Их Хурлын гишүүн Б.Пүрэвдоржийн гаргасан, Байгаль орчин, аялал жуулчлалын сайдын багцын урсгал зардлыг 2017 оны төсвийн тодотголд 1,937.0 сая төгрөгөөр нэмэгдүүлснийг хасах гэсэн саналыг Нийгмийн бодлого, боловсрол, соёл, шинжлэх ухааны байнгын хороо дэмжээгүйг дэмжье гэсэн санал хураалт явуулъя.


Зөвшөөрсөн:                         48
           Татгалзсан:                            9
           Бүгд:                                      57

84.2 хувийн саналаар санал дэмжигдлээ.

6.Улсын Их Хурлын гишүүн Д.Сарангэрэл, С.Чинзориг нарын гаргасан, Хөрөнгө оруулалтын жагсаалтын XV.3.1-д тусгагдсан “Хавдар судлалын үндэсний төвийн сити томографын аппарат” /Улаанбаатар, Баянзүрх дүүрэг/, хэрэгжих хугацаа 2016-2017 он, төсөвт өртөг 1,600.0 сая төгрөг, 2017 онд санхүүжих дүн 1,600.0 сая төгрөг” гэсэн төсөл, арга хэмжээний төсөвт өртгийг 500.0 сая төгрөгөөр нэмэгдүүлж, хэрэгжиж дуусах хугацааг 2018 он гэж өөрчлөн, үлдэгдэл санхүүжилт болох 500.0 сая төгрөгийг 2018 оны төсөвт нэмж тусгах гэсэн саналыг Нийгмийн бодлого, боловсрол, соёл, шинжлэх ухааны байнгын хороо дэмжсэнийг дэмжье гэсэн санал хураалт явуулъя.


Зөвшөөрсөн:                         46
           Татгалзсан:                           10
           Бүгд:                                      56

82.1 хувийн саналаар санал дэмжигдлээ.


7.Улсын Их Хурлын гишүүн М.Билэгтийн гаргасан, Олимп, параoлимп наадмын төрөлд багтдаг спортын төрлийн тэмцээнд амжилт гаргасан тамирчдад олгодог нэг удаагийн урамшууллын хэмжээг одоогийн түвшнээс 50 хувиар нэмж, насан туршид нь олгож байгаа урамшууллыг бүрмөсөн зогсоох гэсэн саналыг Нийгмийн бодлого, боловсрол, соёл, шинжлэх ухааны байнгын хороо дэмжээгүйг дэмжье гэсэн санал хураалт явуулъя.


Зөвшөөрсөн:                         44
           Татгалзсан:                           13
           Бүгд:                                      57

77.2 хувийн саналаар санал дэмжигдлээ.

8.Улсын Их Хурлын гишүүн О.Баасанхүүгийн гаргасан, Хөдөлмөр, нийгмийн хамгаалал, Эрүүл мэнд, Боловсрол, соёл, шинжлэх ухаан, спортын яамны дэд сайдуудын төсвийг бүхэлд нь хасах гэсэн саналыг Нийгмийн бодлого, боловсрол, соёл, шинжлэх ухааны байнгын хороо дэмжээгүйг дэмжье гэсэн санал хураалт явуулъя.


Зөвшөөрсөн:                         48
           Татгалзсан:                           10
           Бүгд:                                      58

82.8 хувийн саналаар санал дэмжигдлээ.

9.Улсын Их Хурлын гишүүн Б.Пүрэвдоржийн гаргасан, Эрүүл мэндийн сайдын багцын урсгал болон хөрөнгө оруулалтын зардлыг 2017 оны төсвийн тодотголд 20,505.9 сая төгрөгөөр нэмэгдүүлснийг хасах гэсэн саналыг Нийгмийн бодлого, боловсрол, соёл, шинжлэх ухааны байнгын хороо дэмжээгүйг дэмжье гэсэн санал хураалт явуулъя.


Зөвшөөрсөн:                         49
           Татгалзсан:                            9
           Бүгд:                                      58

84.5 хувийн саналаар санал дэмжигдлээ.

10.Улсын Их Хурлын гишүүн Б.Пүрэвдоржийн гаргасан, Боловсрол, соёл, шинжлэх ухаан, спортын сайдын багцын урсгал зардлыг 2017 оны төсвийн тодотголд 5,319.0 сая төгрөгөөр нэмэгдүүлснийг хасах гэсэн саналыг Нийгмийн бодлого, боловсрол, соёл, шинжлэх ухааны байнгын хороо дэмжээгүйг дэмжье гэсэн санал хураалт явуулъя.


Зөвшөөрсөн:                         46
           Татгалзсан:                           13
           Бүгд:                                      59

78.0 хувийн саналаар санал дэмжигдлээ.


Дээрх саналуудтай холбогдуулан Төсвийн байнгын хорооны дарга Ч.Хүрэлбаатар тайлбар хийв.


11.Улсын Их Хурлын гишүүн Б.Пүрэвдоржийн гаргасан, Хөдөлмөр, нийгмийн хамгааллын сайдын багцын урсгал зардлыг 2017 оны төсвийн тодотголд 2,500.0 сая төгрөгөөр нэмэгдүүлснийг хасах гэсэн саналыг Нийгмийн бодлого, боловсрол, соёл, шинжлэх ухааны байнгын хороо дэмжээгүйг дэмжье гэсэн санал хураалт явуулъя.


Зөвшөөрсөн:                         52
           Татгалзсан:                            7
           Бүгд:                                      59

88.1 хувийн саналаар санал дэмжигдлээ.

12.Улсын Их Хурлын гишүүн Г.Мөнхцэцэгийн гаргасан, Дорнод аймгийн Баян-Уул сумын 640 хүүхдийн сургуулийн барилга нь 80 хувийн гүйцэтгэлтэй байгаа тул үлдэгдэл санхүүжилтийг 2017 оны төсвийн тодотголд Боловсрол, соёл, шинжлэх ухаан, спортын сайдын багцын хөрөнгө оруулалтын зардалд нэмж тусгах гэсэн саналыг Нийгмийн бодлого, боловсрол, соёл, шинжлэх ухааны байнгын хороо дэмжээгүйг дэмжье гэсэн санал хураалт явуулъя.


Зөвшөөрсөн:                         48
           Татгалзсан:                           11
           Бүгд:                                      59

81.4 хувийн саналаар санал дэмжигдлээ.

13.Улсын Их Хурлын гишүүн Л.Мөнхбаатарын гаргасан, Монгол Улсын 2017 оны төсвийн тухай хуульд нэмэлт, өөрчлөлт оруулах тухай хуулийн 2 дугаар хавсралтад “Хөвсгөл аймгийн Улаан-Уул сумын хүүхдийн цэцэрлэгийн барилга, хэрэгжих хугацаа 2017-2017 он, төсөвт өртөг 2,300.0 сая төгрөг,” гэсэн төсөл, арга хэмжээг концессоор хэрэгжүүлэхээр нэмж тусгах гэсэн саналыг Нийгмийн бодлого, боловсрол, соёл, шинжлэх ухааны байнгын хороо дэмжээгүйг дэмжье гэсэн санал хураалт явуулъя.


Зөвшөөрсөн:                         48
           Татгалзсан:                           10
           Бүгд:                                      58

82.4 хувийн саналаар санал дэмжигдлээ.

14.Улсын Их Хурлын гишүүн Л.Мөнхбаатарын гаргасан, Монгол Улсын 2017 оны төсвийн тухай хуульд нэмэлт, өөрчлөлт оруулах тухай хуулийн 2 дугаар хавсралтад “Хөвсгөл аймгийн Чандмань-Өндөр сумын сургуулийн барилгыг шинээр барих, хэрэгжих хугацаа 2017-2018 он, төсөвт өртөг 3.000.0 сая төгрөг” гэсэн төсөл, арга хэмжээг концессоор хэрэгжүүлэхээр нэмж тусгах гэсэн саналыг Нийгмийн бодлого, боловсрол, соёл, шинжлэх ухааны байнгын хороо дэмжээгүйг дэмжье гэсэн санал хураалт явуулъя.


Зөвшөөрсөн:                         48
           Татгалзсан:                           10
           Бүгд:                                      58

82.4 хувийн саналаар санал дэмжигдлээ.

15.Улсын Их Хурлын гишүүн Д.Тогтохсүрэн, Б.Батзориг нарын гаргасан, Засгийн газрын Хэрэг эрхлэх газрын даргын төсвийн багц дахь Ерөнхий сайдын төсвийн урсгалын зардлыг 250.0 сая төгрөгөөр нэмэгдүүлэх гэсэн саналыг Төрийн байгуулалтын байнгын хороо дэмжсэнийг дэмжье гэсэн санал хураалт явуулъя.


Зөвшөөрсөн:                         51
           Татгалзсан:                            8
           Бүгд:                                      59

86.4 хувийн саналаар санал дэмжигдлээ.

16.Улсын Их Хурлын гишүүн Л.Энхболдын гаргасан, Хууль зүй, дотоод хэргийн сайдын багцын хөрөнгө оруулалтын зардалд Гашуунсухайт боомтоор нүүрс зөөж байгаа тээврийн хэрэгслийн гарах, орох замын урсгалыг шалгаж, бүртгэхэд шаардлагатай шалгалтын кабин барихад шаардагдах 360.0 сая төгрөгийг нэмж тусгах гэсэн саналыг Хууль зүйн байнгын хороо дэмжсэнийг дэмжье гэсэн санал хураалт явуулъя.


Зөвшөөрсөн:                         53
           Татгалзсан:                            6
           Бүгд:                                      59

89.8 хувийн саналаар санал дэмжигдлээ.

17.Улсын Их Хурлын гишүүн Л.Энхболдын гаргасан, Хууль зүй, дотоод хэргийн сайдын багцын урсгал зардалд Гашуунсухайт боомтын авто замын шалган нэвтрүүлэхэд ажиллах шалгагч, гэрээт цэргийн цалинд 820.0 сая төгрөгийг нэмж тусгах гэсэн саналыг Хууль зүйн байнгын хороо дэмжсэнийг дэмжье гэсэн санал хураалт явуулъя.


Зөвшөөрсөн:                         51
           Татгалзсан:                            8
           Бүгд:                                      59

86.4 хувийн саналаар санал дэмжигдлээ.

18.Улсын Их Хурлын гишүүн Б.Пүрэвдоржийн гаргасан, Хууль зүй, дотоодын хэргийн сайдын багцын урсгал зардлыг 8,400.0 сая төгрөгөөр нэмэгдүүлэх саналыг хасах гэсэн саналыг Хууль зүйн байнгын хороо дэмжээгүйг дэмжье гэсэн санал хураалт явуулъя.


Зөвшөөрсөн:                         51
           Татгалзсан:                            8
           Бүгд:                                      59

86.4 хувийн саналаар санал дэмжигдлээ.

19.Улсын Их Хурлын гишүүн Ц.Даваасүрэнгийн гаргасан, Банкны салбарт бий болсон 2.0 их наяд төгрөгийн хугацаа хэтэрсэн болон найдваргүй зээлийн өрийн төсвөөс хамааралтай хөрөнгө оруулалтын санхүүжилтийг тодотголд бүрэн тусгаж, өрийг барагдуулах гэсэн саналыг Эдийн засгийн байнгын хороо дэмжээгүйг дэмжье гэсэн санал хураалт явуулъя.


Зөвшөөрсөн:                         48
           Татгалзсан:                           10
           Бүгд:                                      58

82.8 хувийн саналаар санал дэмжигдлээ.
Төсвийн байнгын хорооны дэмжээгүй саналууд:

М.Энхболд: - 1.Улсын Их Хурлын гишүүн Ж.Энхбаярын гаргасан, Засгийн газрын Хэрэг эрхлэх газрын даргын багцын Монгол Улсын Ерөнхий сайдын төсвийн багцын урсгал зардалд Изотоп конторын хадгалах байгууламжийн засвар үйлчилгээний зардал 96.9 сая төгрөгийг нэмж тусгах гэсэн Төсвийн байнгын хорооны дэмжээгүй саналыг дэмжье гэсэн санал хураалт явуулъя.


Зөвшөөрсөн:                         45
           Татгалзсан:                           13
           Бүгд:                                      58

77.6 хувийн саналаар санал дэмжигдлээ.

2.Улсын Их Хурлын гишүүн Я.Содбаатарын гаргасан, Байгаль орчин, аялал жуулчлалын сайдын багцад бороо, хур тунадас оруулах зориулалтаар газрын генераторын түлш 500 ширхэг, борооны пуужин 1000 ширхэг авахад шаардагдах 420.0 сая төгрөгийг нэмж тусгах гэсэн Төсвийн байнгын хорооны дэмжээгүй саналыг дэмжье гэсэн санал хураалт явуулъя.


Зөвшөөрсөн:                         29
           Татгалзсан:                           29
           Бүгд:                                      58

50.0 хувийн саналаар Төсвийн байнгын хорооны санал дэмжигдсэнгүй.

3.Улсын Их Хурлын гишүүн Я.Санжмятавын гаргасан, Боловсрол, соёл, шинжлэх ухаан, спортын сайдын төсвийн багцад Завхан аймгийн Цагаанхайрхан сумын 75 ортой хүүхдийн цэцэрлэгийн барилгыг ашиглалтад оруулахад шаардагдах 63.8 сая төгрөгийг нэмж тусгах гэсэн Төсвийн байнгын хорооны дэмжээгүй саналыг дэмжье гэсэн санал хураалт явуулъя.


Зөвшөөрсөн:                         48
           Татгалзсан:                           10
           Бүгд:                                      58

82.8 хувийн саналаар санал дэмжигдлээ.

4.Улсын Их Хурлын гишүүн Г.Мөнхцэцэгийн гаргасан, Боловсрол, соёл, шинжлэх ухаан, спортын сайдын багцын хөрөнгө оруулалтын жагсаалтад Говьсүмбэр аймгийн 100 ортой хүүхдийн цэцэрлэгийн барилгын үлдэгдэл санхүүжилт 482.0 сая төгрөгийг нэмж тусгах гэсэн Төсвийн байнгын хорооны дэмжээгүй саналыг дэмжье гэсэн санал хураалт явуулъя.


Зөвшөөрсөн:                         50
           Татгалзсан:                            8
           Бүгд:                                      58

86.2 хувийн саналаар санал дэмжигдлээ.

5.Улсын Их Хурлын гишүүн Ц.Цогзолмаагийн гаргасан, Боловсрол, соёл, шинжлэх ухаан, спортын сайдын багцын хөрөнгө оруулалтын жагсаалтад Багануур дүүрэгт 320 хүүхдийн бага сургуулийн барилгыг барихад шаардагдах 2.300.0 сая төгрөгийг нэмж тусгах гэсэн Төсвийн байнгын хорооны дэмжээгүй саналыг дэмжье гэсэн санал хураалт явуулъя.


Зөвшөөрсөн:                         51
           Татгалзсан:                            7
           Бүгд:                                      58

87.9 хувийн саналаар санал дэмжигдлээ.

6.Улсын Их Хурлын гишүүн Ч.Улааны гаргасан, Улсын төсвийн орлогыг 2017 оны батлагдсан төсвийн хэмжээнээс бууруулахгүй байлгаж, төсвийн тэнцлийг сайжруулах гэсэн Төсвийн байнгын хорооны дэмжээгүй саналыг дэмжье гэсэн санал хураалт явуулъя.


Зөвшөөрсөн:                         46
           Татгалзсан:                           13
           Бүгд:                                      59

78.0 хувийн саналаар санал дэмжигдлээ.


Дээрх саналтай холбогдуулан Улсын Их Хурлын гишүүн Ч.Улаан үг хэлж, Төсвийн байнгын хорооны дарга Ч.Хүрэлбаатар тайлбар хийв.


7.Төслийн хөрөнгө оруулалтын жагсаалтын “XIV.1.5.Атрын З дугаар аяныг үргэлжлүүлэх, мах, сүүний аяныг эхлүүлэх хөрөнгө оруулалт /улсын хэмжээнд/, хэрэгжих хугацаа 2017-2017 он, төсөвт өртөг 20,000.0 сая төгрөг, 2017 онд санхүүжих дүн 20,000.0” төсөл арга хэмжээг нэмж тусгах гэсэн саналыг Улсын Их Хурлын гишүүн О.Батнасан татан авч байгаагаа илэрхийлж, уг саналаар санал хураалт явуулаагүй болно. 


8.Улсын Их Хурлын гишүүн О.Батнасангийн гаргасан, Цэргийн төв эмнэлгийн З блок цогцолбор барилгын нэмэлт ажлын гүйцэтгэл 2,203.7 сая төгрөгийг нэмж тусгах гэсэн Төсвийн байнгын хорооны дэмжээгүй саналыг дэмжье гэсэн санал хураалт явуулъя.


Зөвшөөрсөн:                         48
           Татгалзсан:                           11
           Бүгд:                                      59

81.4 хувийн саналаар санал дэмжигдлээ.

9.Төслийн хөрөнгө оруулалтын жагсаалтын “IX.3.3.1.Япон улс дахь Хөдөлмөр, нийгмийн хамгааллын үйлчилгээний төвийн тоног төхөөрөмж /Япон улс/, хэрэгжих хугацаа 2017-2017 он, төсөвт өртөг 288.0, 2017 онд санхүүжих дүн 288.0 сая төгрөг” гэсэн төсөл, арга хэмжээг хасах жагсаалтад тусгахгүй байх гэсэн саналыг Улсын Их Хурлын гишүүн М.Оюунчимэг татан авч байгаагаа илэрхийлж, уг саналаар санал хураалт явуулаагүй болно. 


10.Улсын Их Хурлын гишүүн Б.Чойжилсүрэнгийн гаргасан, Боловсрол, соёл, шинжлэх ухаан, спортын сайдын 2017 оны төсвийн багцад “Төв аймгийн соёлын төвүүдийн тогтмол зардлын дутуу санхүүжилт 334.9 сая төгрөг”-ийг нэмж тусгах гэсэн Төсвийн байнгын хорооны дэмжээгүй саналыг дэмжье гэсэн санал хураалт явуулъя.


Зөвшөөрсөн:                         47
           Татгалзсан:                           12
           Бүгд:                                      59

79.7 хувийн саналаар санал дэмжигдлээ.


11.Улсын Их Хурлын гишүүн Б.Чойжилсүрэнгийн гаргасан, Монгол Улсын 2017 оны төсвийн тухай хуульд нэмэлт, өөрчлөлт оруулах тухай хуулийн 1 дүгээр хавсралтын “XII.2.1.6.Хөгжимт драмын театрын барилга, 800 суудал /Төв, Зуунмод сум/, хэрэгжих хугацаа 2014-2018 он, төсөвт өртөг 9,500.0, 2017 онд санхүүжих дүн 1,575,0 сая төгрөг” гэсэн төсөл, арга хэмжээний 2017 онд санхүүжих дүнг 3,119.6 сая” төгрөг гэж өөрчлөх гэсэн Төсвийн байнгын хорооны дэмжээгүй саналыг дэмжье гэсэн санал хураалт явуулъя.


Зөвшөөрсөн:                         46
           Татгалзсан:                           13
           Бүгд:                                      59

78.0 хувийн саналаар санал дэмжигдлээ. 

12.Улсын Их Хурлын гишүүн Н.Амарзаяагийн гаргасан, Эрүүл мэнд, боловсролын салбарын их засварыг хасахгүй гэсэн саналд  Хөдөлмөр, нийгмийн хамгааллын салбарын их засварын хөрөнгийг Засгийн газраас оруулж ирсэн саналын дагуу 3,000.0 сая төгрөгөөр нэмэгдүүлэх гэсэн Төсвийн байнгын хорооны дэмжээгүй саналыг дэмжье гэсэн санал хураалт явуулъя.


Зөвшөөрсөн:                         33
           Татгалзсан:                           26
           Бүгд:                                      59

55.9 хувийн саналаар санал дэмжигдлээ.

Дээрх саналтай холбогдуулан Улсын Их Хурлын гишүүн Н.Амарзаяа үг хэлэв.

13.Улсын Их Хурлын гишүүн Б.Пүрэвдорж, Ж.Батзандан нарын гаргасан, Яамдын дэд сайд нарын төсвийг бүхэлд нь хасах, аймаг, сумдын Засаг даргын 1 орлогчоос илүү орлогч нарын төсвийг бүхэлд нь хасах гэсэн Төсвийн байнгын хорооны дэмжээгүй саналыг дэмжье гэсэн санал хураалт явуулъя.


Зөвшөөрсөн:                         50
           Татгалзсан:                            9
           Бүгд:                                      59

84.7 хувийн саналаар санал дэмжигдлээ.

Дээрх саналтай холбогдуулан Улсын Их Хурлын гишүүн Б.Пүрэвдорж үг хэлэв.

Монгол Улсын 2017 оны төсвийн тухай хуульд нэмэлт, өөрчлөлт оруулах тухай, Нийгмийн даатгалын сангийн 2017 оны төсвийн тухай хуульд өөрчлөлт оруулах тухай хуулиудын төслийг гурав дахь хэлэлцүүлэгт бэлтгүүлэхээр Төсвийн байнгын хороонд шилжүүлэв.

Уг асуудлыг 21 цаг 00 минутад хэлэлцэж дуусав.


Гурав. Монгол Улсын 2017 оны төсвийн тухай хуульд нэмэлт, өөрчлөлт оруулах тухай, Нийгмийн даатгалын сангийн 2017 оны төсвийн тухай хуульд өөрчлөлт оруулах тухай хуулийн төсөлтэй хамт өргөн мэдүүлсэн холбогдох бусад хуулийн төслүүд /Засгийн газар 2017.03.24-ний өдөр өрөгн мэдүүлсэн, анхны хэлэлцүүлэг/
 
           Хэлэлцэж буй асуудалтай холбогдуулан Сангийн сайд Б.Чойжилсүрэн, Сангийн яамны Төсвийн бодлого, төлөвлөлтийн газрын дарга Ж.Ганбат, мөн яамны Макро эдийн засгийн бодлогын газрын дарга Г.Батхүрэл, Төсвийн хөрөнгө оруулалтын газрын дарга З.Мөнх-Оргил, Төсвийн нэгтгэлийн хэлтсийн дарга Д.Өлзийсайхан, Төсвийн зарлагын хэлтсийн дарга О.Хуягцогт, Төсвийн орлогын хэлтсийн дарга Э.Алтанзул, Өрийн удирдлагын хэлтсийн дарга Б.Сүх-Очир, Зээл, тусламжийн бодлогын хэлтсийн дарга Э.Болор нар оролцов.

 Хуралдаанд Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Д.Амгалан, Хууль, эрх зүйн хэлтсийн дарга Э.Түвшинжаргал, Төсвийн байнгын хорооны ажлын албаны ахлах зөвлөх Д.Отгонбаатар, зөвлөх Ё.Энхсайхан, Б.Гандулам  нар байлцав.

Төслийг анхны хэлэлцүүлэгт бэлтгэсэн талаар Төсвийн байнгын хорооноос гаргасан санал, дүгнэлтийг Улсын Их Хурлын гишүүн Д.Тогтохсүрэн танилцуулав.


Байнгын хорооны санал, дүгнэлттэй холбогдуулан Улсын Их Хурлын гишүүдээс асуулт гараагүй болно.


Монгол Улсын 2017 оны төсвийн тухай хуульд нэмэлт, өөрчлөлт оруулах тухай, Нийгмийн даатгалын сангийн 2017 оны төсвийн тухай хуульд өөрчлөлт оруулах тухай хуулийн төсөлтэй хамт өргөн мэдүүлсэн холбогдох бусад хуулийн төслүүдийн талаархи зарчмын зөрүүтэй саналын томьёоллоор санал хураалт явуулав.
НЭГ. ТӨСВИЙН ТУХАЙ ХУУЛЬД НЭМЭЛТ, ӨӨРЧЛӨЛТ ОРУУЛАХ ТУХАЙ ХУУЛИЙН ТӨСЛИЙН ТАЛААРХИ ЗАРЧМЫН ЗӨРҮҮТЭЙ 

САНАЛЫН ТОМЬЁОЛОЛ
Нэг. Төсвийн байнгын хорооны дэмжсэн саналууд:

М.Энхболд: - 1.Төслийн 3 дугаар зүйл буюу хуулийн төслийн 11.1.21 дэх заалтын "тусламж авах асуудлаар Засгийн газрыг төлөөлж гарын үсэг зурах" гэснийг "тусламж авах асуудлаар хэлэлцээ хийх, гэрээ, хэлэлцээр байгуулах, гэрээ хэлэлцээрт Засгийн газрыг төлөөлж гарын үсэг зурах" гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:                         45
           Татгалзсан:                           13
           Бүгд:                                      58

77.6 хувийн саналаар санал дэмжигдлээ.

2.Төслийн 1 дүгээр зүйлийн 2 дахь заалт буюу 23.12 дахь хэсгийн "өмч хувьчлалын орлогыг төсвийн орлого хэсэгт бүртгэхгүй" гэсний дараа "төсвийн алдагдлыг санхүүжүүлэх эх үүсвэр талд бүртгэнэ" гэж нэмэх гэсэн саналыг дэмжье гэсэн санал хураалт явуулъя.

Зөвшөөрсөн:                         46
           Татгалзсан:                           12
           Бүгд:                                      58

79.3 хувийн саналаар санал дэмжигдлээ.

3.Улсын Их Хурлын гишүүн Ч.Улааны гаргасан, Төсвөөс эргэн төлөгдөх нөхцөлтэйгөөр хэрэгжих концессын зүйл нь төсвийн бүрэлдэхүүн хэсэг байх нөхцөлийг хангахын тулд төслийн 1 дүгээр зүйлийн 1 дэх заалт буюу 12.1.22 дахь заалтыг доор дурдсанаар өөрчлөн найруулах:


“12.1.22.концессын зүйлийн жагсаалтын төслийг энэ хуулийн 32.2-т заасан танилцуулгад тусган, энэ хууль, Төсвийн тогтвортой байдлын тухай хууль, Өрийн удирдлагын тухай хууль, тухайн жилийн төсвийн хүрээний мэдэгдэл болон тухайн жилийн төсвийн хязгаарт нийцсэн эсэхийг хянан, нийцсэн бол зөвшөөрөл олгох” гэсэн саналыг дэмжье гэсэн санал хураалт явуулъя.

Зөвшөөрсөн:                         46
           Татгалзсан:                           12
           Бүгд:                                      58

79.3 хувийн саналаар санал дэмжигдлээ.

4. 1/. 3 дахь санал дэмжигдсэн тул Төсвийн тухай хуульд нэмэлт, өөрчлөлт оруулах тухай хуулийн төслийн 1 дүгээр зүйлд доор дурдсан агуулгатай 32.2.21, 33.2.9 дэх заалт нэмэх:

"32.2.21.энэ хуулийн 33.2.9-д заасан концессын гэрээгээр хэрэгжүүлэх төсөл, арга хэмжээ, түүний үндэслэл, тооцоо, Концессын тухай хуулийн 10.3-т заасан мэдээлэл. 

33.2.9.Концессын тухай хуулийн 4.1.2-т заасан төрийн өмчийн концессын зүйлийн жагсаалтыг хавсралтаар /нэр, байршил, хүчин чадал, хэрэгжүүлэх хугацаа, тэдгээрт тавигдах тусгай шаардлага, нөхцөл/." гэсэн саналыг дэмжье гэсэн санал хураалт явуулъя.

Зөвшөөрсөн:                         46
           Татгалзсан:                           12
           Бүгд:                                      58

79.3 хувийн саналаар санал дэмжигдлээ.

5.Төслийн 5 дугаар зүйл буюу 23.3 дахь хэсгийн "хувьчилсан" гэсний дараа "худалдсан," гэж нэмэх гэсэн саналыг дэмжье гэсэн санал хураалт явуулъя.

Зөвшөөрсөн:                         47
           Татгалзсан:                           11
           Бүгд:                                      58

81.0 хувийн саналаар санал дэмжигдлээ.
Хоёр.Төсвийн байнгын хорооны дэмжээгүй санал:

М.Энхболд: - 1.Улсын Их Хурлын гишүүн Ч.Улааны гаргасан, Орон нутгийн хөгжлийн сангаас аймагт хуваарилах итгэлцүүрийг тодорхойлохдоо тухайн орон нутгийн 1 хүнд ногдох хэмжээг жигд байлгах зарчим баримтална гэсэн Төсвийн байнгын хороо дэмжээгүй саналыг дэмжье гэсэн санал хураалт явуулъя.

Зөвшөөрсөн:                         47
           Татгалзсан:                           11
           Бүгд:                                      58

81.0 хувийн саналаар санал дэмжигдлээ.
ХОЁР.ХУВЬ ХҮНИЙ ОРЛОГЫН АЛБАН ТАТВАРЫН ТУХАЙ 

ХУУЛЬД НЭМЭЛТ, ӨӨРЧЛӨЛТ ОРУУЛАХ ТУХАЙ ХУУЛИЙН ТӨСЛИЙН
 ТАЛААРХИ ЗАРЧМЫН ЗӨРҮҮТЭЙ САНАЛЫН ТОМЬЁОЛОЛ


Нэг. Төсвийн байнгын хорооны дэмжсэн санал:

М.Энхболд: - 1.Төслийн 6 дугаар зүйлийн "2017 оны 04 дүгээр сарын 01-ний өдрөөс" гэснийг "2017 оны 05 дугаар сарын 01-ний өдрөөс" гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:                         46
           Татгалзсан:                           12
           Бүгд:                                      58

79.3 хувийн саналаар санал дэмжигдлээ.

2.Төслийн 1 дүгээр зүйлийн 4 дэх заалт буюу хуулийн 27.1.5 дахь заалтын "энэ хуулийн 23.2.4-т заасан хувиар" гэснийг "2018 оны 01 дүгээр сарын 01-ний өдрийг хүртэл энэ хуулийн 23.1-д заасан хувиар, 2018 оны 01 дүгээр сарын 01-ний өдрөөс хойш энэ хуулийн 23.2.4-т заасан хувиар" гэж өөрчлөн найруулах гэсэн саналыг дэмжье гэсэн санал хураалт явуулъя.

Зөвшөөрсөн:                         48
           Татгалзсан:                           10
           Бүгд:                                      58

82.8 хувийн саналаар санал дэмжигдлээ.
Хоёр.Төсвийн байнгын хорооны дэмжээгүй санал:

М.Энхболд: - 1.Улсын Их Хурлын гишүүн М.Оюунчимэгийн гаргасан, Цалингийн шатлал хоорондын зайг сарын 1.5, 2.5, 3.5 сая төгрөгөөр бус харин 1.5, 3.5, 5.5 сая төгрөгөөр, эсхүл бүр илүү хэмжээгээр суллаж өгөх гэсэн Төсвийн байнгын хороо дэмжээгүй саналыг дэмжье гэсэн санал хураалт явуулъя.

Зөвшөөрсөн:                         41
           Татгалзсан:                           17
           Бүгд:                                      58

70.7 хувийн саналаар санал дэмжигдлээ.


Дээрх саналтай холбогдуулан Улсын Их Хурлын гишүүн М.Оюунчимэг үг хэлэв.

2.Улсын Их Хурлын гишүүн М.Оюунчимэгийн гаргасан,Төслийн 4 дүгээр зүйл буюу хуулийн 24.1 дэх хэсэгт заасан хөнгөлөлтийг "хөдөлмөрийн хөлсний доод хэмжээгээр" гэж тогтоогоод 2018 оноос эхлэн мөрдөх гэсэн Төсвийн байнгын хороо дэмжээгүй саналыг дэмжье гэсэн санал хураалт явуулъя.

Зөвшөөрсөн:                         37
           Татгалзсан:                           21
           Бүгд:                                      58

63.8 хувийн саналаар санал дэмжигдлээ.

3.Улсын Их Хурлын гишүүн Д.Эрдэнэбат, З.Нарантуяа нарын гаргасан, Төслийн 1 дүгээр зүйлийн 2 дахь заалтын “23.2.4.энэ хуулийн 18, 19 дүгээр зүйл, 20.1.2-20.1.5, 22.1.4-т зааснаар тодорхойлсон орлогын жилийн дүнд 10 хувиар;” гэснийг, мөн 1 дүгээр зүйлийн 4 дэх заалтын “27.1.5.гадаад улсад олсон энэ хуулийн 13.1.4-т заасан мөнгөн хадгаламжийн хүүгийн орлогод ногдох албан татварыг энэ хуулийн 23.2.4-т заасан хувиар ногдуулан дараа сарын 10-ны дотор.” гэснийг тус тус хасах гэсэн Төсвийн байнгын хороо дэмжээгүй саналыг дэмжье гэсэн санал хураалт явуулъя.

Зөвшөөрсөн:                         49
           Татгалзсан:                            9
           Бүгд:                                      58

84.5 хувийн саналаар санал дэмжигдлээ.

4.Улсын Их Хурлын гишүүн Д.Эрдэнэбат, З.Нарантуяа нарын гаргасан, Төслийн “Хувь хүний орлогын албан татварын тухай хуулийн 4 дүгээр зүйлийн 4.1.1 дэх заалтын “орлогыг” гэсний өмнө “орлого болон мөнгөн хадгаламжийн хүүгийн” гэж нэмсүгэй.” гэсэн 2 дугаар зүйлийг бүхэлд нь хасах гэсэн Төсвийн байнгын хороо дэмжээгүй саналыг дэмжье гэсэн санал хураалт явуулъя.

Зөвшөөрсөн:                         46
           Татгалзсан:                           12
           Бүгд:                                      58

79.3 хувийн саналаар санал дэмжигдлээ.
ГУРАВ.ОНЦГОЙ АЛБАН ТАТВАРЫН ТУХАЙ ХУУЛЬД 

НЭМЭЛТ, ӨӨРЧЛӨЛТ ОРУУЛАХ ТУХАЙ ХУУЛИЙН ТӨСЛИЙН 

ТАЛААРХИ ЗАРЧМЫН ЗӨРҮҮТЭЙ САНАЛЫН ТОМЬЁОЛОЛ


Нэг. Төсвийн байнгын хороо дэмжсэн санал:

М.Энхболд: - 1. Төслийн 5 дугаар зүйлийн "2017 оны 04 дүгээр сарын 01-ний өдрөөс" гэснийг "2017 оны 05 дугаар сарын 01-ний өдрөөс" гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:                         50
           Татгалзсан:                            8
           Бүгд:                                      58

86.2 хувийн саналаар санал дэмжигдлээ.
Хоёр. Төсвийн байнгын хороо дэмжээгүй санал:

М.Энхболд: - 1.Улсын Их Хурлын гишүүн Д.Эрдэнэбат, З.Нарантуяа нарын гаргасан, Төслийн 3 дугаар зүйлийн 3.2 дахь заалтын “6.3.Энэ хуулийн 4.1.4-т заасан суудлын автомашин импортолсон бол үйлдвэрлэгдсэн оноос хойших хугацаа болон хөдөлгүүрийн цилиндрийн багтаамжийг харгалзан дараахь хэмжээгээр онцгой албан татвар ногдуулна: гэсэн хүснэгтийн 10 ба түүнээс дээш жил гэсэн баганын хөдөлгүүрийн цилиндрийн багтаамж /см3/ 3501-4500 багтаамжтай бол "17 500 000" гэснийг "15 500 000" гэж, 4501 ба түүнээс дээш багтаамжтай бол "65 975 000" гэснийг "25 500 000" гэж  тус тус өөрчлөх гэсэн Төсвийн байнгын хороо дэмжээгүй саналыг дэмжье гэсэн санал хураалт явуулъя.

Зөвшөөрсөн:                         47
           Татгалзсан:                           11
           Бүгд:                                      58

81.0 хувийн саналаар санал дэмжигдлээ.

2.Улсын Их Хурлын гишүүн Д.Эрдэнэбат, З.Нарантуяа нарын гаргасан, Төслийн 3 дугаар зүйлийн 3.1 дэх заалтын “6.1.Энэ хуулийн 4.1.1, 4.1.2-т заасан бараа болон эх орны үйлдвэрийн автобензин, дизелийн түлшний тогтоосон биет нэгжид дараахь хэмжээгээр онцгой албан татвар ногдуулна:" гэсэн 3 дугаар зүйлийн 3.1 дэх заалтыг хүснэгтийн хамт бүхэлд нь хасах гэсэн Төсвийн байнгын хороо дэмжээгүй саналыг дэмжье гэсэн санал хураалт явуулъя.

Зөвшөөрсөн:                         44
           Татгалзсан:                           14
           Бүгд:                                      58

75.9 хувийн саналаар санал дэмжигдлээ.

3.Улсын Их Хурлын гишүүн Д.Эрдэнэбат, З.Нарантуяа нарын гаргасан, Төслийн 1 дүгээр зүйлийн “7.2.Хос тэжээлт автомашин, шингэрүүлсэн хийгээр ажилладаг автомашин, цахилгаан тэжээлт автомашины онцгой албан татварыг 50 хувиар хөнгөлнө.” гэсэн 1 дүгээр зүйлийг бүхэлд нь хасах гэсэн Төсвийн байнгын хороо дэмжээгүй саналыг дэмжье гэсэн санал хураалт явуулъя.

Зөвшөөрсөн:                         43
           Татгалзсан:                           15
           Бүгд:                                      58

74.1 хувийн саналаар санал дэмжигдлээ.
ДӨРӨВ.МОНГОЛ УЛСЫН ЗАСГИЙН ГАЗРЫН ТУХАЙ ХУУЛЬД ӨӨРЧЛӨЛТ
 ОРУУЛАХ ТУХАЙ ХУУЛИЙН ТӨСЛИЙН ТАЛААРХИ ЗАРЧМЫН
 ЗӨРҮҮТЭЙ САНАЛЫН ТОМЬЁОЛОЛ
Нэг. Төсвийн байнгын хороо дэмжсэн санал:

М.Энхболд: - 1.Концессын асуудлыг Ерөнхий сайдын эрхлэх асуудалд хэвээр үлдээх нь зүйтэй гэж үзээд Засгийн газрын тухай хуульд өөрчлөлт оруулах тухай хуулийн төслийг хууль санаачлагчид нь буцаах гэсэн саналыг дэмжье гэсэн санал хураалт явуулъя.

Зөвшөөрсөн:                         46
           Татгалзсан:                           12
           Бүгд:                                      58

79.3 хувийн саналаар санал дэмжигдлээ.


Дээрх саналтай холбогдуулан Төсвийн байнгын хорооны дарга Ч.Хүрэлбаатар үг хэлэв.

Улсын Их Хурлын дарга М.Энхболд “Монгол Улсын Засгийн газрын тухай хуульд өөрчлөлт оруулах тухай хуулийн төслийг буцаах тухай” Улсын Их Хурлын тогтоолын эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд тогтоолын эцсийн найруулгатай танилцлаа. /21:29/
ТАВ."ТОГТООЛЫН ХАВСРАЛТАД ӨӨРЧЛӨЛТ ОРУУЛАХ ТУХАЙ" 

УЛСЫН ИХ ХУРЛЫН ТОГТООЛЫН ТӨСЛИЙН ТАЛААРХИ 

ЗАРЧМЫН ЗӨРҮҮТЭЙ САНАЛЫН ТОМЬЁОЛОЛ

Нэг. Төсвийн байнгын хороо дэмжсэн санал:

М.Энхболд: - 1. Төслийн 2 дугаар заалтын "2017 оны 04 дүгээр сарын 01-ний өдрөөс" гэснийг "2017 оны 05 дугаар сарын 01-ний өдрөөс" гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:                         46
           Татгалзсан:                           11
           Бүгд:                                      57

80.7 хувийн саналаар санал дэмжигдлээ.
ЗУРГАА.ХУУЛЬ ТОГТООМЖИЙН ТУХАЙ ХУУЛЬД НЭМЭЛТ
 ОРУУЛАХ ТУХАЙ ХУУЛИЙН ТӨСЛИЙН ТАЛААРХИ

ЗАРЧМЫН ЗӨРҮҮТЭЙ САНАЛЫН ТОМЬЁОЛОЛ
Нэг. Төсвийн байнгын хороо дэмжээгүй санал:

М.Энхболд: - 1. Хуулийн төслийг хэлэлцэх боломжгүй тул хууль санаачлагчид нь буцаах гэсэн Төсвийн байнгын хороо дэмжээгүй саналыг дэмжье гэсэн санал хураалт явуулъя.

Зөвшөөрсөн:                         45
           Татгалзсан:                           11
           Бүгд:                                      56

80.4 хувийн саналаар санал дэмжигдлээ.
ДОЛОО."МОНГОЛ УЛСЫН 2017 ОНЫ ТӨСВИЙН ТУХАЙ ХУУЛЬД НЭМЭЛТ, ӨӨРЧЛӨЛТ ОРУУЛАХ ТУХАЙ ХУУЛЬ БАТЛАГДСАНТАЙ ХОЛБОГДУУЛАН АВАХ АРГА ХЭМЖЭЭНИЙ ТУХАЙ" УЛСЫН ИХ ХУРЛЫН ТОГТООЛЫН ТӨСЛИЙН ТАЛААРХИ ЗАРЧМЫН ЗӨРҮҮТЭЙ САНАЛЫН ТОМЬЁОЛОЛ

Нэг. Төсвийн байнгын хороо дэмжсэн санал:

М.Энхболд: - 1.Төслийн 1 дүгээр заалтын 5 дахь дэд заалт нь Төрийн албаны тухай хуулийн 38.2 дахь хэсэгтэй, мөн заалтын 6 дахь дэд заалт нь Төрийн албаны тухай хуулийн 17.1 дэх хэсэгтэй тус тус зөрчилдөж байгаа тул төслийн 1 дүгээр заалтын 5, 6 дахь дэд заалтуудыг төслөөс хасаж, энэ заалтуудаар зохицуулахаар тусгагдсан асуудлыг Улсын Их Хурлын чуулганы хуралдааны дэгийн тухай хуулийн 23 дугаар зүйлийн 23.5-дахь заалтыг үндэслэн Төрийн албаны тухай хуулийг дагаж мөрдөх журмын тухай хуульд нэмэлт, өөрчлөлт оруулах тухай хуулийн төсөлд тусган боловсруулж эцсийн хэлэлцүүлэгт бэлтгэн нэгдсэн хуралдаанаар хэлэлцүүлэх гэсэн саналыг Төсвийн байнгын хорооны дарга Ч.Хүрэлбаатар татан авч байгаагаа илэрхийлж, уг саналаар санал хураалт явуулаагүй болно.
          2.Төслийн 1 дүгээр заалтад доор дурдсан агуулгатай 8 дахь дэд заалт нэмэх:
                      "8/Төсвөөс эргэн төлөгдөх нөхцөлтэйгөөр хэрэгжих концессын зүйлийн жагсаалтыг Улсын Их Хурлаас тухайн жилийн төсвийн тухай хуулийн хавсралт  болгон батлахтай холбоотойгоор төсвийн төслийг боловсруулах, өргөн мэдүүлэх үе шатанд холбогдох хууль тогтоомжид өөрчлөлт оруулах шаардлагатай бол төслийг Улсын Их Хуралд өргөн мэдүүлэх." гэсэн саналыг дэмжье гэсэн санал хураалт явуулъя.

Зөвшөөрсөн:                         43
           Татгалзсан:                           14
           Бүгд:                                      57

75.4 хувийн саналаар санал дэмжигдлээ.
       3.Улсын Их Хурлын гишүүн Ч.Улааны гаргасан, Төслийн 1 дүгээр заалтад доор дурдсан агуулгатай 9, 10 дахь дэд заалт нэмэх:


"9/Улсын төсвийн хөрөнгө оруулалтаар хэрэгжиж 2016 онд санхүүжилтээ гүйцэт авч чадаагүй төсөл, арга хэмжээний хөрөнгийг шийдвэрлэх


10/Улсын төсвийн хөрөнгө оруулалтаар өмнөх онуудад хийгдсэн төсөл, арга хэмжээний их засварын санхүүжилтийг нэмэгдүүлэх." гэсэн саналыг дэмжье гэсэн санал хураалт явуулъя.

Зөвшөөрсөн:                         42
           Татгалзсан:                           15
           Бүгд:                                      57

73.7 хувийн саналаар санал дэмжигдлээ.
 
4.Улсын Их Хурлын гишүүн Ц.Даваасүрэнгийн гаргасан, Төслийн 1 дүгээр заалтад доор дурдсан агуулгатай 11 дэх дэд заалт нэмэх:

"11/Монгол Улсын 2017 оны төсвийн тухай хуульд нэмэлт, өөрчлөлт оруулах тухай хууль батлагдсантай холбогдуулан авах арга хэмжээний тухай" Монгол Улсын Их Хурлын тогтоолын төсөлд “Гадны хөрөнгө оруулалттай томоохон төслүүдийг тухайлбал, Оюу-Толгой, Тамсагийн хөрөнгө оруулалтын гэрээний үр ашгийг дээшлүүлэх болон борлуулалтын мөнгийг заавал Монгол дахь банкны дансаар дамжуулдаг болгож, улсын валютын нөөцийг нэмэгдүүлэх тухай"  гэсэн агуулгатай дэд заалтыг төслийн 1 дүгээр заалтад нэмж оруулах” гэсэн саналыг дэмжье гэсэн санал хураалт явуулъя.

Зөвшөөрсөн:                         48
           Татгалзсан:                             9
           Бүгд:                                      57

84.2 хувийн саналаар санал дэмжигдлээ.

5.Улсын Их Хурлын гишүүн С.Чинзориг, Д.Сарангэрэл, Ц.Цогзолмаа, Л.Энх-Амгалан нарын гаргасан, Төслийн 1 дүгээр заалтад доор дурдсан агуулгатай 12 дахь дэд заалт нэмэх:


"12/Төсөлд ”Тэтгэврийн нас нэмсэн, хүүхдийн мөнгөн тэтгэмжийг бууруулсан нь иргэдийн хөдөлмөр эрхлэлт, амьжиргааны түвшинд  хэрхэн нөлөөлж байгаад хяналт, үнэлгээ хийж үр дүнг жил бүр танилцуулж байх, шаардлагатай бол авч хэрэгжүүлэх арга хэмжээний талаархи санал боловсруулж Улсын Их Хуралд оруулж байхыг Нийгмийн бодлого, боловсрол, соёл, шинжлэх ухааны байнгын хороонд даалгасугай.” гэсэн саналыг дэмжье гэсэн санал хураалт явуулъя.

Зөвшөөрсөн:                         42
           Татгалзсан:                           15
           Бүгд:                                      57

73.7 хувийн саналаар санал дэмжигдлээ.

НАЙМ. "ТОГТООЛД ӨӨРЧЛӨЛТ ОРУУЛАХ ТУХАЙ" МОНГОЛ УЛСЫН ИХ ХУРЛЫН ТОГТООЛЫН ТӨСЛИЙН ТАЛААРХИ ЗАРЧМЫН 
ЗӨРҮҮТЭЙ САНАЛЫН ТОМЬЁОЛОЛ
Нэг. Төсвийн байнгын хороо дэмжээгүй санал:

М.Энхболд: - 1.Улсын Их Хурлын гишүүн Я.Санжмятав, Д.Эрдэнэбат нарын гаргасан, Монгол Улсын Их Хурлын 2016 оны 63 дугаар тогтоолд өөрчлөлт оруулах тухай Улсын Их Хурлын тогтоолын төслийг хууль санаачлагчид нь буцаах гэсэн Төсвийн байнгын хороо дэмжээгүй саналыг дэмжье гэсэн санал хураалт явуулъя.

Зөвшөөрсөн:                         46
           Татгалзсан:                           11
           Бүгд:                                      57

80.7 хувийн саналаар санал дэмжигдлээ.

2."Тогтоолд өөрчлөлт оруулах тухай" Монгол Улсын Их Хурлын тогтоолын төслийн 1 дэх заалтын "авах арга зарим арга хэмжээний" гэснийг "авах зарим арга хэмжээний" гэж өөрчлөх гэсэн Төсвийн байнгын хороо дэмжээгүй саналыг дэмжье гэсэн санал хураалт явуулъя.

Зөвшөөрсөн:                         45
           Татгалзсан:                           12
           Бүгд:                                      57

78.9 хувийн саналаар санал дэмжигдлээ.

Монгол Улсын 2017 оны төсвийн тухай хуульд нэмэлт, өөрчлөлт оруулах тухай, Нийгмийн даатгалын сангийн 2017 оны төсвийн тухай хуульд өөрчлөлт оруулах тухай хуулийн төсөлтэй хамт өргөн мэдүүлсэн холбогдох бусад хуулиудын төслийг эцсийн хэлэлцүүлэгт бэлтгүүлэхээр Төсвийн байнгын хороонд шилжүүлэв.

Чуулганы нэгдсэн хуралдааны зохион байгуулалтыг Улсын Их Хурлын Тамгын газрын Хуралдаан зохион байгуулах хэлтсийн дарга Н.Цогтсайхан, мөн хэлтсийн шинжээч Б.Баярсайхан, Р.Дэлгэрмаа нар хариуцан ажиллав.

Өнөөдрийн чуулганы нэгдсэн хуралдаан 2 цаг 50 минут үргэлжилж, 76 гишүүнээс 68 гишүүн ирж, 89.5 хувийн ирцтэйгээр 21 цаг 39 минутад өндөрлөв.
 

Тэмдэглэлтэй танилцсан: 

ТАМГЫН ГАЗРЫН ЕРӨНХИЙ 

НАРИЙН БИЧГИЙН ДАРГА



Ц.ЦОЛМОН
 


Тэмдэглэл хөтөлсөн: 

ПРОТОКОЛЫН АЛБАНЫ ШИНЖЭЭЧ


М.НОМИНДУЛАМ
 

 

 

 

 

МОНГОЛ УЛСЫН ИХ ХУРЛЫН 2017 ОНЫ ХАВРЫН ЭЭЛЖИТ ЧУУЛГАНЫ 

4 ДҮГЭЭР САРЫН 12-НЫ ӨДРИЙН /ЛХАГВА ГАРАГ/-ИЙН НЭГДСЭН ХУРАЛДААНЫ ДЭЛГЭРЭНГҮЙ ТЭМДЭГЛЭЛ
 
            М.Энхболд: - Улсын Их Хурлын гишүүдийн  энэ өдрийн амгаланг айлтгая. Гишүүдийн ирц 55.3 хувьд хүрсэн байна. 2017 оны хаврын ээлжит чуулганы 4 дүгээр сарын 12-ны өдрийн  нэгдсэн хуралдааны ажиллагаа нээснийг мэдэгдье. 2017 оны 4 дүгээр сарын 11-ний өдөр Зэвсэгт хүчний хээрийн сургуулийн төвд дэлбэрэлт болж энэ дэлбэрэлтийн улмаас 2 цэргийн албан хаагч нас барсан ийм харамсалтай явдал болсон байна. Энэ дэлбэрэлтэд өртөж нас барсан цэргийн албан хаагчдын гэр бүл, үр хүүхэд, төрөл төрөгсдөд Монгол Улсын Их Хурлын нэрийн өмнөөс гүн эмгэнэл илэрхийлье. 

Мөн энэ дэлбэрэлтээр 8 цэргийн албан  хаагч гэмтэж Цэргийн төв эмнэлэгт эмчлүүлж байгаа юм байна. Эдгээр хүмүүсийн эрүүл мэндийн асуудалд, эмчилгээний асуудалд онцгой анхаарал тавьж ажиллахыг Эрүүл мэндийн сайдад Улсын Их Хурлаас үүрэг болгож байна. 

Зэвсэгт хүчний Жанжин штабын баталсан төлөвлөгөөний дагуу хийгдэж байсан хээрийн сургуулийн үеэр тайван цагт ийм дэлбэрэлт болж, хүний амь нас эрсэдсэн хариуцлагагүй үйлдэл болсон. Энэ нь энэ салбарт сахилга хариуцлага суларсныг нэг талаас харуулж байна гэж ойлгохоос өөр арга байхгүй. 

Иймд осол гарсан шалтгаан нөхцөлийг шуурхай тогтоон холбогдох этгээдүүдэд хариуцлага алдсан нөхдөд хариуцлага тооцож, Зэвсэгт хүчний салбарын сахилга хариуцлагыг сайжруулах талаар Батлан хамгаалахын сайдад Улсын Их Хурлаас үүрэг өгч байна. Дээрх үүргүүдийг холбогдох сайд нар ажилдаа удирдлага болгож шуурхай ажиллах нь зүйтэй гэж үзэж байна.

Өнөөдрийн чуулганы нэгдсэн хуралдаанаар хэлэлцэх асуудлыг та бүхэнд танилцуулъя. 

1.Үндсэн хуулийн цэцийн 2017 оны 02 тоот дүгнэлтийг Улсын Их Хуралд танилцуулна.

2.Монгол Улсын 2017 оны төсвийн тухай хуульд нэмэлт, өөрчлөлт оруулах тухай, Нийгмийн даатгалын сангийн 2017 оны төсвийн тухай хуульд өөрчлөлт оруулах тухай болон холбогдох бусад хуулийн төслийн хоёрдугаар хэлэлцүүлгийг хэлэлцэнэ.  

3.Монгол Улсын 2017 оны төсвийн тухай хуульд нэмэлт, өөрчлөлт оруулах тухай, Нийгмийн даатгалын сангийн 2017 оны төсвийн тухай хуульд өөрчлөлт оруулах тухай хуулийн төсөлтэй хамт өргөн мэдүүлсэн болон бусад хууль, Улсын Их Хурлын тогтоолын төслийн анхны хэлэлцүүлгийг явуулна. Ийм гурван асуудлыг өнөөдрийн чуулганы нэгдсэн хуралдаан дээр хэлэлцэхээр та бүхэнд танилцуулж байна. Хэлэлцэх асуудал дээр саналтай гишүүн байна уу? Баасанхүү гишүүн.

О.Баасанхүү: - Энэ хэлэлцэх асуудлын гуравдугаарт сая дурдлаа л даа. Анхны хэлэлцүүлгийг  хийе гээд Нийгмийн даатгалын сангийн тухай хуульд өөрчлөлт оруулах гээд. Мөн Тэтгэвэр, тэтгэмжийн тухай хуульд өөрчлөлт оруулна гээд үүнийг юу гэж ойлгож байна вэ гэхээр тэтгэвэр 65 нас болно, нийгмийн даатгалын хувь хэмжээг байгаагаас нь 5 хувиар нэмэгдүүлнэ гээд ард түмний халааснаас татах гээд байгаа юм. Төсвийн хоёрдугаар хэлэлцүүлэг хэлэлцээд явж байсан чинь энэ  хуулийг хэлэлцэх шаардлагагүй юм байна гэж байгаа учраас би  хойшлуулах саналтай байгаа юм. Яагаад вэ гэхээр Монгол Улс эдийн засгийн хямралд ороод Олон улсын валютын санд ороод 450 сая орчим сая доллар хэрэгтэй болоод үүнээс болоод ийм алхам хийж байна гэж ард түмэнд ойлгогдоод байдаг. Гэтэл Монгол Улсад чинь мөнгө байгаа юм байна. 

Жишээлбэл, Монголбанк Голомт, Улаанбаатар, Худалдаа хөгжил гэсэн гурван банкинд  500 сая доллар шилжүүлээд тэрийг нь 4 компани авчихсан байна. Тэр мөнгөө буцааж авъя. Үгүй бол тэдний хөрөнгийг нь  нийгэмчлээд тэгээд тэр хөрөнгөнүүдийг нь зараад ард түмний халааснаас авахаа больё. 

Хоёрдугаарт, хэмнэж юм оруулъя гээд жишээлбэл, төсвийн хоёрдугаар хэлэлцүүлэг дээр ярьж байна л даа. Жишээлбэл, MPI аппарат  хэрэгтэй байна. 600 орчим сая төгрөг хэрэгтэй гээд манай Орхон аймгийг аваад үзэхэд хоёр машин байдаг юм 570, Засаг дарга, иргэдийн Хурлын дарга нь унадаг. Дээрээс нь сая Эрдэнэтийн дарга гээд дахиад 570 авчихлаа. Эд нарыг зараад жишээлбэл, хэмнэлт хийж болно л доо. Энэ популизм биш шүү. Би бодитой нотолгоотой юм яриад байна. Нэг машиныг нь 300 саяар гэвэл Монголын ард түмний банкинд 3.5 тэрбум доллар байгаа юм. Авчих иргэд байна. Төсөвт мөнгө хэрэгтэй болохоос зарим нэг иргэд тэрийг авчих чадвартай байна.

Ингээд хэмнэх юмнуудаа хэмнээгүй юм оруулж ирээд ард түмнийхээ юмнаас хумсалъя, авъя гээд. Ядаж 13 дэд сайдыг төсвийг тэглээд өгөөч гэхээр тэглэхгүй, манайд дэд сайд нар байх ёстой гээд. Манай Ардын намынхан юу гэж ярьж байсан бэ гэхээр өмнө нь төсөв хүнд байхад тэглүүлээд тэгээд төсөв тэг юм чинь гэж хэлээд хуульд өөрчлөлт оруулаад дэд сайдгүй явдаг байсан. Асуудал нь энд хүний тухай яриад байгаа биш, бид нар хөнжлийнхөө хэрээр хөлөө жийе гэвэл орж ирсэн төсөв чинь хэмнэлтийн эсвэл орлого зарлагаа тодорхой тусгасан байх ёстой. Нэг лиценз зарахад 400 сая доллар олддог юм байна шүү дээ. Тэгвэл бид нар өчнөөн энд байгаа юмнуудаа хараад орлого зарлагаа нөхөөд явчих юмыг анхны хэлэлцүүлэг рүү автоматаар ороод явж байна. Хэрвээ ингэх юм бол би Ардчилсан намынханд уриалж байна. Та бүхэн нийлээд буйдантай суулт хийхэд минь туслаач. 

Бид нар Ардын намын хуучин жишгээр цаасаа бариад ард түмнийхээ тэтгэвэр тэтгэмж, нийгмийн халамж юмнуудыг өсгөж байгаагийн эсрэг буйдантай суулт  хийгээд энэ хурлын 2, 3 дугаар  хэлэлцүүлгийг хийлгэмээргүй байна. Хүний олон хүнээ гэж байж болохгүй, ард түмнийхээ төлөө зогсоход ард түмэн бидний талд зогсох байх гэж би итгэж байна. Ганцаараа байгаа болохоор үнэхээр төвөгтэй байна. Ардчилсан  намынхан 27 жилийн ойгоо хийгээд бөхөө барилдуулж байх хооронд чинь аймшигтай төсвийн нэгдүгээр хэлэлцүүлэг явагдсан байна шүү дээ. Жаахан ажил хэрэгч хандмаар байна. Хуралдаа бөөнөөрөө сууж байгаач. Эсвэл эд нартайгаа тохироод хулгайн наймаанд нь орчихсон юм бол тэрийгээ шууд хэлээд огцрооч ийм саналтай байна. Баярлалаа. 

 М.Энхболд: - Байнгын хороо төсөвтэй холбогдуулж хамт өргөн мэдүүлсэн хуулийн төслүүд тэгээд 2018-2019 оны төсвийн төсөөлөл зэрэг энэ асуудлуудыг дэгийн тухай хуульд заагдсаны дагуу хэлэлцээд Улсын Их Хурлын нэгдсэн хуралдаанд оруулах нь зүйтэй гэсэн дүгнэлтээ гаргаад өгчихсөн байгаа. Энэ хэлэлцүүлгийг хойшлуулах боломж байхгүй. Баасанхүү гишүүний гаргаж байгаа саналыг  хүлээж авах боломжгүй байна. Ингээд дээрх гурван асуудлыг өнөөдөр чуулганы нэгдсэн хуралдаанаар хэлэлцэхээр шийдье.

Би асуудал хэлэлцэж эхлэхийн өмнө Ерөнхий сайдын ирүүлсэн хуулийн төсөл эгүүлэн татаж авах тухай албан бичгийг танилцуулъя. 

2017 оны 4 дүгээр сарын 12-ны өдөр 1/47 дугаартай хуулийн төсөл эгүүлэн татаж авах тухай Улсын Их Хурлын даргад Ерөнхий сайдаас бичиг ирсэн.

Монгол Улсын Засгийн газраас 2017 оны 03 дугаар сарын 24-ний өдөр Улсын Их Хуралд өргөн мэдүүлсэн Монгол Улсын 2017 оны төсвийн тухай хуульд нэмэлт, өөрчлөлт оруулах тухай, Нийгмийн даатгалын сангийн 2017 оны төсвийн тухай хуульд өөрчлөлт оруулах тухай, Монгол Улсын нэгдсэн төсвийн 2017 оны төсвийн  хүрээний мэдэгдэл, 2018-2019 оны төсвийн төсөөллийн тухай хуульд өөрчлөлт оруулах тухай хуулийн төслүүдтэй хамт өргөн мэдүүлсэн Концессын тухай хуульд нэмэлт, өөрчлөлт оруулах тухай хуулийн төслийг эгүүлэн татаж авч байгааг үүгээр мэдэж байна гэсэн ийм албан бичгийг Ерөнхий сайд Улсын Их Хуралд ирүүлсэн байна. 

Хэлэлцэх асуудалдаа оръё. 

Нэг. Үндсэн  хуулийн цэцийн 2017 оны 02 дугаар дүгнэлт 

Монгол Улсын Их Хурлын 2016 оны 12 дугаар хавсралтын зарим заалт Үндсэн хуулийн холбогдох заалтыг зөрчсөн эсэх тухай маргааныг хянан шийдвэрлэсэн тухай Үндсэн хуулийн цэцийн 2017 оны 02 дугаар дүгнэлт гарсан. Энэ дүгнэлтийг танилцуулах ажилд оръё.


Үндсэн хуулийн цэцийн дүгнэлтийг Үндсэн хуулийн цэцийн гишүүн Лхагваа танилцуулна. Лхагваа гишүүнийг индэрт урьж байна.

Т.Лхагваа: - Улсын Их Хурлын дарга, эрхэм гишүүд ээ, 

Та бүхний энэ өдрийн амгаланг айлтгаж Үндсэн хуулийн цэцийн  шийдвэрийг танилцуулъя. Монгол Улсын Үндсэн хуулийн цэцийн дүгнэлт 2017 оны  02 дугаар сарын 22-ны өдөр №02.


Монгол Улсын Их Хурлын 2016 оны 12 дугаар тогтоолын хавсралтын зарим заалт Үндсэн хуулийн холбогдох заалтыг зөрчсөн эсэх маргааныг хянан шийдвэрлэсэн тухай 


Монгол Улсын Үндсэн хуулийн цэцийн дунд суудлын хуралдааныг Үндсэн хуулийн цэцийн гишүүн Д.Сугар даргалж, Үндсэн хуулийн цэцийн гишүүн Т.Лхагваа /илтгэгч/, Д.Солонго, Д.Одбаяр, Д.Ганзориг нарын бүрэлдэхүүнтэй, Үндсэн хуулийн цэцийн хуралдааны танхимд нээлттэй хийсэн.
 
Үндсэн хуулийн цэцийн дунд суудлын хуралдаанд мэдээлэл гаргагч, иргэн Г.Нацагдорж оролцлоо.


Үндсэн хуулийн цэцийн дунд суудлын хуралдаанаар Монгол Улсын Их Хурлын 2016 оны 7 дугаар сарын 21-ний өдрийн 12 дугаар тогтоолын хавсралтын холбогдох заалтаар Оюуны өмчийн газрыг Улсын бүртгэлийн ерөнхий газартай нэгтгэн “Оюуны өмч, улсын бүртгэлийн ерөнхий газар” болгон тогтоосон нь Үндсэн хуулийн Нэгдүгээр зүйлийн 2, Аравдугаар зүйлийн 2, 3 дахь хэсгийг тус тус зөрчсөн эсэх тухай маргааныг хянан хэлэлцлээ.

ҮНДЭСЛЭЛ:
 


1.Аж  үйлдвэрийн  өмчийг  хамгаалах  тухай  Парисын конвенцын 12 дугаар зүйлд “тусгай алба” гэснийг тодорхой чиг үүргийг тусгайлан, иж бүрнээр нь хариуцаж бие даан хэрэгжүүлэх, харин “төвлөрсөн байгууллага” гэснийг тодорхой төрлийн мэдээллийг нэг санд төвлөрүүлэн, нэгдсэн журмаар ашиглах гэж ойлгон гишүүн орнууд бие даасан байгууллага, агентлаг, эсхүл яам, газрын бүтцэд хэлтэс, алба, институт зэрэг хэлбэрээр зохион байгуулжээ.

 


2.Төрийн захиргааны байгууллагын тогтолцоо, бүтцийн ерөнхий бүдүүвчийг тогтоох нь Улсын Их Хурлын бүрэн эрхэд хамаарч байна.


3.Монгол Улсын Их Хурлын 2016 оны 7 дугаар сарын 21-ний өдрийн “Төрийн захиргааны байгууллагын тогтолцоо, бүтцийн ерөнхий бүдүүвчийг шинэчлэн батлах тухай” 12 дугаар тогтоолын хавсралтын хэлэлцэж буй хэсэг нь Үндсэн хуулийн Нэгдүгээр зүйлийн 2, Аравдугаар зүйлийн 2, 3 дахь хэсгийг тус тус зөрчсөн гэх үндэслэл тогтоогдохгүй байна.

 


Монгол Улсын Үндсэн хуулийн Жаран дөрөвдүгээр зүйлийн 1 дэх хэсэг, Жаран зургадугаар зүйлийн 2 дахь хэсгийн 1, Үндсэн хуулийн цэцэд маргаан хянан шийдвэрлэх ажиллагааны тухай хуулийн 31, 32 дугаар зүйлийг  тус тус удирдлага болгон

 
МОНГОЛ УЛСЫН ҮНДСЭН ХУУЛИЙН НЭРИЙН ӨМНӨӨС

ДҮГНЭЛТ ГАРГАХ нь:
 


1. Монгол Улсын Их Хурлын 2016 оны 7 дугаар сарын 21-ний өдрийн “Төрийн захиргааны байгууллагын тогтолцоо, бүтцийн ерөнхий бүдүүвчийг шинэчлэн батлах тухай” 12 дугаар тогтоолын хавсралтын 5-д “Оюуны өмч, улсын бүртгэлийн газар” гэж заасан нь Үндсэн хуулийн Нэгдүгээр зүйлийн 2 дахь хэсэгт “... хууль дээдлэх нь төрийн үйл ажиллагааны үндсэн зарчим мөн.”, Аравдугаар зүйлийн 2 дахь хэсэгт “Монгол Улс олон улсын гэрээгээр хүлээсэн үүргээ шударгаар сахин биелүүлнэ.”, мөн зүйлийн 3 дахь хэсэгт “Монгол Улсын олон улсын гэрээ нь соёрхон баталсан буюу нэгдэн орсон тухай хууль хүчин төгөлдөр болмогц дотоодын хууль тогтоомжийн нэгэн адил үйлчилнэ.” гэж заасныг тус тус зөрчөөгүй байна.

 


2. Энэхүү дүгнэлтийг Үндсэн хуулийн цэцэд маргаан хянан шийдвэрлэх ажиллагааны тухай хуулийн 36 дугаар зүйлийн 2 дахь хэсэгт заасны дагуу Улсын Их Хурлын дараагийн чуулганы хуралдаан эхэлсэн өдрөөс хойш 15 хоногийн дотор хэлэлцэж, хариу ирүүлэхийг Монгол Улсын Их Хуралд уламжилсугай.


Даргалагч Сугар, гишүүд Лхагваа, Солонго, Одбаяр, Ганзориг. Анхаарал тавьсанд баярлалаа.

М.Энхболд: - Лхагваа гишүүнд баярлалаа. Үндсэн хуулийн цэцийн дүгнэлттэй холбогдуулж асуулттай гишүүн байна уу? Даваасүрэн гишүүнээр тасаллаа. Баасанхүү гишүүн асуултаа асууя.

О.Баасанхүү: - Би хэнээс асуух вэ болоод байна л даа. Яагаад вэ гэхээр ..

М.Энхболд: - Байнгын хороо Төрийн байгуулалтын байнгын хорооноос асууна. 

О.Баасанхүү: - Үндсэн хууль зөрчөөгүй гээд дүгнэлт гарчихсан байна л даа. Уг нь зөрччихсөн юм шиг санагдаад байгаа юм. Энэ чинь Оюуны өмчийн газар чинь олон улсын конвенцийн дагуу Парисын конвенцийн дагуу тусдаа байгууллага байдаг л даа. Улсын бүртгэл гэдэг чинь бүртгэж явдаг байгууллага. Нөгөөдөх нь оюуны өмч нь хяналт тавьдаг байгууллага. Шал хоёр өөр юм байхгүй юу. Тэгэхээр үүнийг агентлаг гэдгээр нэгтгэчихсэн байгаад байдаг. Гэтэл үйл ажиллагаа нь болохгүй гээд ингээд үйл ажиллагааг нь тусдаа байна гээд яриад байдаг. Тэгэхээр Монгол Улсын Үндсэн хуульд олон улсын гэрээ нь хэрвээ холбогдох хуулиасаа давуу байх юм бол олон улсын гэрээгээ дагана гээд заачихсан байхад олон улсын гэрээ зөрчсөн юм биш үү гэж нэгдүгээрт асуумаар байна. Хоёрдугаарт би Цэцээс асуумаар байгаа юм л даа. 570 машинаас болоод Цэцийн даргыг чөлөөлөөд хаясан тэгээд цалинг нь өгдөггүй. Өөрөөр хэлбэл Цэцийн дарга жийп унах ёсгүй гээд манай Ардын нам чинь нэлээн шударга ёсыг зохиод байсан. Тэр даргынхаа цалинг нь өгч болдоггүй юм уу хүн чанар гаргаад. 

Хүнийг ажлаас нь чөлөөлсөн юм бол хуулиар олгогдох, та нар маань хууль биелүүлэхгүй улс төр биелүүлдгээ боль л доо. Дээрээс нь Ерөнхий сайд түрүүнээс хойш би хэлээд байна л даа. Орхон аймагт байгаа хэдэн жийпийг зарж болохгүй байна уу та. Мөнгө босгоё хэмнэлт хиймээр байна шүү дээ. Мөнгө босголтын жишээ  нэг хэлбэр нь юу вэ гэхээр хэдэн дэд сайдаа сольж болохгүй байна уу? Эсвэл яамд гээд 11 давхар орон сууцны байшинд Хөдөө аж ахуйн яам сууж байгаа шүү дээ. Эд  нарыг нэгтгээд тодорхой ганц хоёр байшин зараад ингээд хүмүүсийн цалинг өгч болохгүй юм уу?


М.Энхболд: - Баасанхүү гишүүнээ Үндсэн хуулийн цэцийн дүгнэлтийн тухай ярьж байгаа шүү Баасанхүү гишүүнээ, микрофон хаана шүү. 

О.Баасанхүү: - Үндсэн хуулийн хүрээнд яриад байна л даа. Хүний амьд явах эрх гэж байна шүү дээ. Эрүүл орчинд амьдрах гэдэг хүрээнд чинь энэ юм хамрагдаад байна. Одоо төсөв ярих гэхээр хүмүүсийн цалин мөнгийг нь хасъя гээд оюуны өмчийг нь юу ч биш болгоод оюуны өмчийг үнэлэхгүй байгаа юм чинь тэгээд хүмүүсийн амьдрах эрх, амьд явах, эд хөрөнгөтэй байх эрхийг ярих шаардлагагүй болж байгаа юм байна гэж ойлгоод байна. Энэ чинь үүнтэй шууд холбоотой болохоор ярихаас ярихаас өөр аргагүй байна. Үндсэн хуулийн тухай ярьж байна. Үндсэн хуулийн дүгнэлтийн тухай ярьж байна. Яагаад вэ гэхээр оюуны өмч гэдэг чинь өнөөдөр тусдаа бие даасан байгууллага. Тэгэхээр үүн дээр та нар ямар байр суурьтай байгаа юм бэ? Орхон, Дарханы чиглэлд жижиг тэргээр явчихаар болдоггүй юм байх даа. Манай тэнд явган алхсан ч болдог жижиг газар шүү дээ. Хоёр жийптэй байгаа. Яагаад үүнийг ярих вэ гэхээр Үндсэн хуулийн цэцийн дарга нь жийпнээсээ болоод огцорч болдог, Засаг дарга болон яамдын сайд нар жийтэй болохоороо суугаад байдаг. Энэ чинь тэгш эрхийн зарчим зөрчигдөнө шүү дээ. Тэгш эрхийн зарчим чинь болохгүй байна л даа. Үүн дээр ямар хамааралгүй биш гэж ойлгож байна. Тийм учраас үүн дээр хариулт өгөөч гэж хэлмээр байна. Баярлалаа. 

М.Энхболд: - Баасанхүү гишүүн Улсын Их Хурлын хуралдааныг даргалж байгаа хүнд тухайн хэлэлцэж байгаа асуудалтай холбогдолгүй зүйл ярих юм бол микрофон хаах дэгээр зохицуулагдсан заалтууд бий шүү. Би гишүүд ярих ёстой юмаа яриг, сонсог гэдгээр хандаад байдаг болохоос биш, маузанд миний гар ганц хүрэхэд таны микрофон хаагдана. Тэгэхээр та хэлэлцэж байгаа асуудалтай холбогдолтой юмыг цаашдаа ярьж байгаач гэж хүсмээр байна. 

Хоёрдугаарт, та Өргөдлийн байнгын хорооны дарга байхдаа жийп унах гээд ямар их хэл ам болж, ямар яриа хөөрөө хийж байлаа. Тэрийгээ та мартаж болохгүй шүү. 


Даваасүрэн гишүүн асуултаа асууя. Даваасүрэн гишүүн больё гэж байна. Ингээд гишүүд асуулт асууж дууслаа. Цэцийн дүгнэлтийг Улсын Их Хурлын нэгдсэн хуралдаанаар сонсож танилцлаа. 


Дараагийн асуудалдаа оръё. 


Хоёр. Монгол Улсын 2017 оны төсвийн тухай хуульд нэмэлт, өөрчлөлт оруулах тухай, Нийгмийн даатгалын сангийн 2017 оны төсвийн тухай хуульд өөрчлөлт оруулах тухай хуулийн төслүүд /Засгийн газар 2017.03.24-ний өдөр өргөн мэдүүлсэн, хоёр дахь хэлэлцүүлэг, санал дүгнэлтээ Төсвийн байнгын хороонд хүргүүлнэ/

Монгол Улсын 2017 оны төсвийн тухай хуульд нэмэлт, өөрчлөлт оруулах тухай, Нийгмийн даатгалын сангийн 2017 оны төсвийн тухай хуульд өөрчлөлт оруулах тухай болон холбогдох бусад хуулийн төслийн хоёр дахь хэлэлцүүлгийг явуулъя. Хүрэлбаатар дарга яалаа. Юу нь арай болоогүй байна уу? Горимын санал  Эрдэнэбат дарга хэлнэ.

Д.Эрдэнэбат: - Төсвийн тодотголтой холбогдуулан хоёр гуравдугаар асуудлаар Ардчилсан намын бүлэг хуралдаад дараах үндэслэлүүдээр 5 хоногийн завсарлага авах нь зүйтэй гэж үзсэн байгаа. Үнэхээр нийгмийн эргэлзээ бухимдлыг төрүүлсэн олон сөрөг дагавартай асуудлуудыг энэ хэдэн хоног Байнгын хороодоор хэлэлцлээ.

Тэгээд дараах үндэслэлүүдээр бид нар 5 хоногийн завсарлагыг авах шаардлагатай гэж үзсэнээ та бүхэнд дуулгая. 

1.Олон улсын валютын сангийн өргөтгөсөн санхүүжилтийн хөтөлбөрийг боловсруулахад Олон улсын валютын сан оролцсон үгүй эсэхийг заавал тодруулах шаардлагатай байна гэж бид үзэж байгаа. 

2.Өнгөрсөн жилүүдэд бид нар 1 сая 100 мянган хүүхэдтэй 223 тэрбум төгрөг олгож болж байсан юм эдийн засгийн хүндрэлтэй хэдий байсан ч гэсэн. Одоо Олон улсын валютын сангийн шаардлагаар гэх  нэрийн доор хүүхдийн мөнгийг 50 хүртэл хувиар танаж, нийт хүүхдийн биш өрхийн гэдэг ойлгомжгүй зүйлийг оруулж ирж байгаа. Тэгсэн мөртлөө сайд нарын зардлын багц 400 гаруй тэрбумаар нэмэгдэж байгааг бид заавал эргэж харах ёстой гэж ингэж үзэж байна.

3.Тэтгэврийн насыг 65 нас хүргэх дэлхийн жишигт хүргэх гэдэг асуудал маш олон эргэлзээг төрүүлж иргэд бухимдаж байна. Монгол хүний дундаж наслалт 65 нас байдаг. Монгол орны өөрийнх нь  нөхцөл байдал, ажилгүйдэл өндөртэй эрс тэс уур амьсгалтай, үйлдвэрлэл сул хөгжсөн манай оронд дэлхийн жишгийн тэтгэврийн нас таарах уу, үгүй юу гэдэг дээр иргэдийн дунд эргэлзээ их байгааг бид нар заавал эргэж харах ёстой гэж харж байгаа. 

4.Импортын онцгой албан татварт ард түмний унаа болсон приус машиныг онцгой албан татварт хамруулахаар орж ирж байгаа. 0-3 жилийн буюу өөрөөр хэлбэл шинэ приус машин гэхэд 375000 төгрөг дээшлээд 5 сая хүртэл төгрөг төлөхөөр ийм татварыг оруулж ирж байгааг бид заавал залруулах нь зүйтэй гэж ингэж үзэж байгаа. 

5.Иргэдийн татварын ачаалал эрс нэмэгдэж байна цалингийн өсөлтийн талаар цалинг 3 жил нэмэхгүй гэж царцаана гээд шатлалтай татвар руу оруулаад хамгийн дээд шатлалыг тогтооход 25 хувь хүрч байгаа буюу 42 саяас дээш жилийн орлоготой иргэн дөрөвний нэгийг нь орлогын татвар болгож авах нь зөв үү буруу гэдэг дээр заавал эргэж харах шаардлагатай гэж бид харж байгаа. 

6.Эдийн засгийн хямралтай үед нийгмийн даатгалын шимтгэлийг нэмэгдүүлэх нь буруу гэж үзэж байгаа. Энэ бол аж ахуй  нэгжид асар том ачаалал болон очиж байгаа. 

7.Олон улсын валютын сан орлогоо нэмэгдүүлж, зардлаа хас, алдагдлаа бууруул гэдэг шаардлагыг тавьсан. Харамсалтай нь орж ирж байгаа төсөв эсрэгээрээ орлого нь хасагдаад, зарлага нь нэмэгдээд алдагдал нь нэмэгдэж орж ирж байгааг бид нар зайлшгүй эргэж харах ёстой гэж үзэж байгаа юм. Энэ бол Олон улсын валютын сангийнхаа хамгийн гол зарчмын зөвлөмжийн шаардлагыг хангаагүй төсөв орж ирсэн байна гэж бид ингэж харж байна. 


8.Цэргийн албан хаагчдын эрх зүйн байдлын тухай хуульд өөрчлөлт оруулахдаа гадаадад боловсрол эзэмшиж байгаа өндөр боловсон  хүчин 450 гаруй цэргийн албан хаагчийг сургах боломжгүй болгосон хуулийн төсөл орж ирж байгаа. Цэрэг офицеруудын нийгмийн халамж алдагдах байдал орж ирж байгаа учраас энэ үндэслэлүүдээр бид нар 5 хоногийн завсарлага авах нь зүйтэй гэж.


М.Энхболд: - Ардчилсан намын бүлэг төсвийн тодотголын хэлэлцүүлгээс 5 хоногийн  завсарлага авъя гэсэн ийм санал гаргаж байна. Эрдэнэбат дарга нөхцөл байдлыг ойлгож байгаа байх. Төсвийн тодотголыг бид нар богино хугацаанд шуурхай хийх явдал бол цаашдаа Олон улсын валютын сантай хөтөлбөр хэрэгжүүлэх асуудалтай салшгүй холбоотой байгаа. 

Эдийн засгийн өнөөгийн нөхцөл байдлаас гарах хамгийн зөв арга зам бол Олон улсын валютын сангийн хөтөлбөрийг хэрэгжүүлж, хандивлагч орнууд, олон улсын байгууллагуудын дэмжлэг зөвлөгөөг авах, өмнө нь болсон зүйлүүд дээр бодитой үнэлэлт дүгнэлтүүдийг гаргуулах явдал гэж ингэж гишүүд олон түмэн ч гэсэн ийм байр суурьтай байгаа. Тийм учраас 5 хоногийн хугацаагаар завсарлага өгөх боломж байхгүй гэж бодож байна.


Та бүхэн Засгийн газраас Төсвийн байнгын хорооноос тодруулах зүйлүүд байгаа бол тэр холбогдох хүмүүсийг нь бүлэг дээрээ дуудаад 1 цагийн дотор энэ завсарлагаа аваад тэгээд ярилцаад эргэж орж ирээд та бас дүгнэлт уншина шүү дээ. Та дүгнэлтээ уншаад өнөөдөр юмаа үргэлжлүүлэх нь зүйтэй байх. 1 цагийн завсарлага өгье. 


Эрдэнэбат даргын микрофоныг өгье. 5 хоног хүртэл гэдэг дотор нэг цаг бас багтана шүү дээ Баасанхүү гишүүнээ.


Д.Эрдэнэбат: - Баярлалаа микрофон өгсөн явдалд. 1 цагт энэ асуудлыг шийднэ гэж байхгүй л дээ. Ингэж болохгүй. Би Олон улсын валютын сангийн асуудлаар бид нар туйлшраад үгүйсгэх гээд байгаа асуудал угаасаа биш. Би тодорхой хэдэн асуудал дээр юмыг ярьж байгаа юм нэгдүгээрт.

Хоёрдугаарт, Олон улсын валютын сангийн суурин төлөөлөгч өнөөдөр сонин хэвлэлд ярилцлага өгсөн байна лээ. Олон улсын валютын сангийн зөвлөл нь 28-нд хуралдах юм байна лээ. Энд хугацаанд шахагдсан юм байхгүй. 

Хоёрдугаарт, тэнд ноцтой зүйл  хэлсэн байгаа Засгийн газар Олон улсын валютын санд оруулах хөтөлбөрөө өөрсдөө боловсруулсан шүү гэдэг юмыг хэлсэн байх. Өөрсдөө боловсруулсан гэдгийг Чойжилсүрэн сайд юу гэж орчуулсан бэ гэхээр өнөөдөр Олон улсын валютын сан ингэж хэлээд байгаа юм, ингэж шаардаад байгаа юм гэдгийн доор наад төсөв чинь болохоо байсныг эрүүлээр хараасай гэж. Дахиад та бүгдэд time out өгч байгаа юм. Үүнийгээ эрүүлээр хараад үзээч гэж байна. Түүнээс биш Ардчилсан нам юм болгоныг чинь улдаад байгаа юм биш. Энд чинь болохгүй зөрүүтэй юм байгаад байна. Үүнийгээ ойлголцоод болдог юмаа өөрсдөө засаад үнэхээр шаардлагатай юмаа аваад явна биз дээ. Энэ бол та нарын эрхийн асуудал шүү дээ. 

Гэхдээ иргэдтэй холбоотой хүндрэл үүсэж болзошгүй зүйлүүдийг бид нар зайлшгүй үзэх шаардлагатай. Би маргааш Олон улсын валютын сангийн суурин төлөөлөгч нарыг хүлээж авч уулзъя гэж бодож байна. Үнэхээр ийм тулган шаардалт та  нар хийгээд байгаа юм уу, нэг эсвэл энэ Засгийн газар та нарын нэрийг бариад ингэж яриад байгаа юм уу гэдэг асуудлаар бид нар заавал ярилцах ёстой. Энэ чинь Монгол орны хувь заяаны асуудал шүү дээ. 

Монгол орны эдийн засаг санхүүгээ хэнд мэдүүлэх вэ гэдгээ шийдэх гэж байна шүү дээ. Үүний цаана иргэдийн олон амьдралын тухай асуудлыг бүх салбар, айл өрхөд хүндэдсэн ийм төсөв орж  ирж байгаа учраас бид нар нухацтай ярилцах ёстой гэсэн байр суурь байгаа. Тийм учраас Хурлын дарга ийм туйлширсан байдлаар битгий хандаач. Өгөх ёстой хуулийн хүрээний завсарлагыг өгөхөд энэ ажил цаашаа явна гэдэгт би огт эргэлзэхгүй байна. Баярлалаа. 

М.Энхболд: - Тодорхой хугацаа заагдсан асуудлуудад бол завсарлага өгөхгүй ч байж болох ийм дэг байгаа. Тэгэхдээ бид нар өнөөдөр валютын сангийн хөтөлбөрийг хэрэгжүүлэх талаар аль болохоор түргэн хугацаанд төсвийн тодотголыг хийх явдал бол валютын сангийн ТУЗ-ийн хурлын шийдвэр гарахад шууд нөлөөлж байгаа ийм асуудал. Тийм учраас үүн дээр Ардчилсан намын бүлэг зөв ойлгооч. Ойлгох нь зүйтэй. Энэ бол улс орны эрх ашиг. Ийм учраас та бүхэн 1 цаг амжихгүй гэж байгаа бол 3 цагийн хугацаанд  холбогдох яам, хүмүүсээс нь асуугаад тодруулаад ингээд эргээд чуулганаа үргэлжлүүлж хуралдъя Эрдэнэбат даргаа. 3 цагийн завсарлага өгье. 

Чуулганы ажиллагааг үргэлжлүүлье. Хэлэлцэж байгаа асуудалтай холбогдуулж Ардчилсан намын бүлгээс завсарлага авсан. Завсарлага авсан талаараа бүлгийн дарга Эрдэнэбат тайлбар хийж үг хэлнэ. Эрдэнэбат гишүүний микрофоныг өгье. 

Д.Эрдэнэбат: - Баярлалаа. 3 цагийн завсарлага гэдэг бол дэндүү тулгуу завсарлага тэр ойлгомжтой. Гэхдээ энэ хугацаанд Ардчилсан намын бүлэгтэйгээ ярилцаж бүлгээ хуралдуулж, Сангийн сайд Чойжилсүрэн, Нийгмийн хамгааллын сайд Номтойбаяр нартай уулзаж санал солилцлоо. Бидний завсарлага авах гэж байгаа шаардлагын 8 асуудлаар ярилцсан боловч харамсалтай нь бид нар ойлгож чадсангүй. 

Олон улсын валютын сангийн суурин төлөөлөгчийг ирж уулзахыг урьсан боловч хариу өгсөнгүй. Би үүн дээрээс нэг юм ойлгож байна. Юу вэ гэхээр Монголын санхүүгийн эрх мэдэл бусдын гарт орсон байна гэж уншигдаж байна. Уг нь бид нар өнөөдөр боломж байгаа дээрээ Монгол Улс өөрөө өөрийнхөө эдийн засаг, санхүүг авч явах боломжийг хайж эрэлхийлэх ёстой байсан гэж бид үзэж байгаа. Уул уурхай манай түүхий эдийн баялгийн үнэ өсөж байгаа энэ үед бид нар өөрсдийнхөө хэмнэлтийн бодлогыг, өөрсдийнхөө төсвийн бодлогыг, өөрсдийнхөө төсвийн хариуцлагыг ярих бололцоо боломж гарсныг харамсалтай нь бид ашиглаж чадсангүй гэж харж байна. 

Хамгийн гол нь Олон улсын валютын сангийн шаардлагаар тавигдаж байгаа нөхцөлүүд нь Монголын ард түмнийг шокны бодлого руу түлхэж оруулж байгаа. Шокны бодлого уруу түлхэхийн хажуугаар энэ өөрөө төрийг цамаан болгох төсвийн зардлыг хэмнээгүй төсвийн томсгосон бодлого руу зөрөлдөж орж ирж байгааг бид буруу гэж үзэж байгаа юм. Тийм учраас ард иргэдтэй холбоотой, зөвхөн ард иргэдийн халаастай холбоотой асуудлаар энэ богинохон завсарлагын хугацаанд ойлголцъё гэсэн боловч харамсалтай нь ойлголцож чадсангүй. Энэ ингээд явах юм шиг байна. Нэгэнт асуудал ийм болж байгаа учраас Ардчилсан нам сөрөг хүчнийхээ хувьд нийгмийн зөв хандлагыг дандаа хамгаалж явна гэдгээ хэлэх ёстой. Тийм учраас энэ асуудал цаашаа эрх баригчдын өөрийнх нь санасан бодсоноор явах юм байна гэдэг ойлголтыг Ардчилсан намын бүлэг авлаа гэж ойлгож байна. Баярлалаа. 

М.Энхболд: - Ардчилсан намын бүлэг завсарлага авсан. Завсарлагын хугацаанд сайд нартай уулзсан асуудлынхаа талаар мэдээллээ. Түрүүн ажлын цаг дуусаагүй байхад завсарлага авсан. Одоо өнөөдөртөө хэлэлцэхээр шийдсэн 2 асуудлаа хэлэлцэж дуусталаа цагаа сунгачих уу гишүүдээ. Цагаа сунгая. 

Одоо ингээд  Монгол Улсын 2017 оны төсвийн тухай хуульд нэмэлт, өөрчлөлт оруулах тухай, Нийгмийн даатгалын сангийн 2017 оны төсвийн тухай хуульд өөрчлөлт оруулах тухай болон дагаж өргөн мэдүүлсэн бусад хуулийн төслийн талаар хоёр дахь хэлэлцүүлэгт бэлдсэн Төсвийн байнгын хорооны дүгнэлтийг танилцуулна. Дүгнэлтийг Төсвийн байнгын хорооны дарга Хүрэлбаатар танилцуулна. Хүрэлбаатар даргыг индэрт урьж байна.

Ч.Хүрэлбаатар: - Улсын Их Хурлын дарга, эрхэм гишүүд ээ,

Монгол Улсын Засгийн газраас 2017 оны 3 дугаар сарын 24-ний өдөр Улсын Их Хуралд өргөн мэдүүлсэн Монгол Улсын 2017 оны төсвийн тухай хуульд нэмэлт, өөрчлөлт оруулах тухай, Нийгмийн даатгалын сангийн 2017 оны төсвийн тухай хуульд өөрчлөлт оруулах тухай хуулийн төслүүдийг Улсын Их Хурлын чуулганы 2017 оны 4 дүгээр сарын 06-ны өдрийн нэгдсэн хуралдаанаар хэлэлцээд, хоёр дахь хэлэлцүүлэгт бэлтгүүлэхээр Улсын Их Хурлын бүх Байнгын хороод, Төсвийн зарлагын хяналтын дэд хороо болон Улсын Их Хурал дахь нам, эвслийн бүлгүүдэд шилжүүлсэн билээ.

Төсвийн байнгын хороо 2017 оны 4 дүгээр сарын 12-ны өдрийн  хуралдаанаараа хуулийн төслүүдийн  хоёр  дахь хэлэлцүүлгийг хийж, дараахь санал, дүгнэлтийг Та бүгдэд танилцуулж байна.

Монгол Улсын Засгийн газраас Олон улсын валютын сантай хамтран “Өргөтгөсөн санхүүжилтийн хөтөлбөр”-ийг хэрэгжүүлж, төсвийн нэгдмэл байдлыг хангах, сахилга батыг чангатгах, төсвийн орлогын тогтвортой эх үүсвэрийг буй болгох, төсвийн зарлагын үр ашгийг сайжруулан, алдагдлыг үе шаттайгаар бууруулж дунд хугацаанд алдагдалгүй төлөвлөдөг болох зорилтыг хэрэгжүүлэхэд чиглэсэн эрх зүйн орчныг бүрдүүлэх зорилгоор хуулийн төслүүдийг боловсруулсан байна.

Монгол Улсын 2017 оны төсвийн тухай хуульд нэмэлт, өөрчлөлт оруулах тухай хуулийн төсөлд төсвийн тэнцвэржүүлсэн нийт орлого 2017 оны батлагдсан дүнгээс 144.5 тэрбум төгрөгөөр буурч 6,015.7 тэрбум төгрөг, нэгдсэн төсвийн зарлага ба цэвэр зээлийн дүн 220.7 тэрбум төгрөгөөр нэмэгдэн 8,789.8 тэрбум төгрөг болж, нэгдсэн төсвийн нийт алдагдал 2,774.1 тэрбум төгрөг буюу ДНБ-ний 10.6 хувьтай тэнцэхээр тооцжээ. 

Монгол Улсын 2017 оны төсвийн тодотголын нийт зарлага ба цэвэр зээлийн дүнг 2017 оны батлагдсан дүнтэй харьцуулахад 20.7 тэрбум төгрөгөөр, хөрөнгийн зардал 109.5 тэрбум төгрөгөөр, эргэж төлөгдөх цэвэр зээл 189.6 тэрбум төгрөгөөр, бараа, үйлчилгээний зардал 49.1 тэрбум төгрөгөөр, татаас шилжүүлгийн зардал 7.8 тэрбум төгрөгөөр тус тус нэмэгдэж, зээлийн үйлчилгээний төлбөр 135.2 тэрбум төгрөгөөр буурсан байна.


Нийгмийн даатгалын сангийн 2017 оны төсвийн тухай хуульд өөрчлөлт оруулах тухай хуулийн төсөлд тус сангийн чөлөөт үлдэгдлийг арилжааны банкинд хадгаламж хэлбэрээр байршуулсан хүүгийн өөрчлөлт болон Засгийн газрын шийдвэрийн дагуу нэмэгдэх зарлагын өөрчлөлтийг тусгаснаар Нийгмийн даатгалын сангийн нийт орлого 2017 оны батлагдсан дүнгээс 22.0 тэрбум төгрөгөөр нэмэгдэж  1,412.8 тэрбум төгрөг, нийт зарлага 4.3 тэрбум төгрөгөөр нэмэгдэн 1,891.7 тэрбум төгрөг болсон байна. 


Хуулийн төслүүдийн хоёр дахь хэлэлцүүлгийг Улсын Их Хурлын бүх Байнгын хороод, Төсвийн зарлагын хяналтын дэд хороо, Улсын Их Хурал дахь нам, эвслийн бүлгүүд хэлэлцээд, санал дүгнэлтээ Улсын Их Хурлын чуулганы хуралдааны дэгийн тухай хуулийн 25.9.2-т заасны дагуу Төсвийн байнгын хороонд ирүүлсэн.


Төсвийн байнгын хорооноос ажлын хэсэг байгуулж Улсын Их Хурлын бүх Байнгын хороод, Төсвийн зарлагын хяналтын дэд хорооноос гаргасан санал, дүгнэлтийг судлан үзэж, санал боловсруулан Байнгын хорооны хуралдаанаар хэлэлцүүллээ.


Тус ажлын хэсгээс гаргасан зарчмын зөрүүтэй саналыг үндэслэн төсвийн ерөнхийлөн захирагчдын урсгал зардал 2017 оны төсвийн тодотголд нэмэгдэхээр тусгагдсаныг гадаад зээл, тусламжаар санхүүжих, шүүхийн шийдвэрийн дагуу болон валютын ханшийн зөрүүгээс нэмэгдсэн, төсвийн ерөнхийлөн захирагч хооронд эсвэл тухайн төсвийн ерөнхийлөн захирагчийн багцад зохицуулалт хийгдсэн, өөрийн орлого, эх үүсвэртэйгээ нэмэгдсэн зардлуудыг нэмэгдсэн дүнгээр нь хэвээр үлдээж, улсын төсвөөс санхүүжүүлэхээр нэмэгдүүлснийг 2017 оны төсвийн тухай хуулийн баталсан түвшнээр тооцож бууруулах саналыг Байнгын хорооны хуралдаанд оролцсон гишүүдийн олонхи дэмжлээ. 

Мөн Монгол Улсын 2017 оны төсвийн тухай хуулиар батлагдаагүй боловч төсвийн тодотголын төсөлд шинээр нэмэгдсэн 28.7 тэрбум төгрөгийн 2017 онд санхүүжих дүнтэй, хөрөнгө оруулалтын санхүүжилт бүрэн олгогдсон 0.7 тэрбум төгрөгийн 2017 онд санхүүжих дүнтэй, нийт 7 төсөл, арга хэмжээг хөрөнгө оруулалтын жагсаалтаас хасаж, өмнөх жилүүдэд олгосон санхүүжилтийг үндэслэн 9 төсөл, арга хэмжээний 2017 оны санхүүжих дүнг 2.3 тэрбум төгрөгөөр бууруулахаар шийдвэрлэснийг Байнгын хорооны хуралдаанаар хэлэлцүүлж, дэмжсэн болно.

Улсын төсвийн зарлагын өөрчлөлттэй холбоотой саналыг тус Байнгын хорооны хуралдаанаар хэлэлцүүлж, санал дэмжигдсэнтэй холбоотойгоор Нийгмийн даатгалын сангийн 2017 оны төсвийн орлого, зарлагад мөн өөрчлөлт оруулах нь зүйтэй гэж үзсэн. 


Төсвийн байнгын хорооны хуралдаан дээр ажлын хэсгээс гаргасан болон бусад Байнгын хороодоос ирүүлсэн зарчмын зөрүүтэй саналын томьёоллыг нэг бүрчлэн санал хураалгаж шийдвэрлэв.


Монгол Улсын 2017 оны төсвийн тухай хуульд нэмэлт, өөрчлөлт оруулах тухай, Нийгмийн даатгалын сангийн 2017 оны төсвийн тухай хуульд өөрчлөлт оруулах тухай хуулийн төслүүдийн талаар Төсвийн байнгын хорооноос гаргасан зарчмын зөрүүтэй саналыг дэмжсэн, дэмжээгүйгээр ангилан Та бүхэнд тараасан болно.


Улсын Их Хурлын эрхэм гишүүд ээ,


Монгол Улсын 2017 оны төсвийн тухай хуульд нэмэлт, өөрчлөлт оруулах тухай, Нийгмийн даатгалын сангийн 2017 оны төсвийн тухай хуульд өөрчлөлт оруулах тухай хуулийн төслүүдийн хоёр дахь хэлэлцүүлэг хийсэн талаар Төсвийн байнгын хорооноос гарсан санал, дүгнэлт, зарчмын зөрүүтэй саналуудыг хэлэлцэн шийдвэрлэж өгнө үү. 


Анхаарал тавьсанд баярлалаа.

М.Энхболд: - Хүрэлбаатар даргад баярлалаа. Хэлэлцэж байгаа асуудалтай холбогдуулж Улсын Их Хурал дахь Ардчилсан намын бүлэг дүгнэлт гаргасан байгаа. Дүгнэлтийг бүлгийн дарга Д.Эрдэнэбат танилцуулна. Эрдэнэбат гишүүнийг индэрт урьж байна. 

Д.Эрдэнэбат: - Эрхэм Улсын Их Хурлын дарга, эрхэм гишүүд ээ,

Шинэ Улсын Их Хурал тангараг өргөж ажлаа эхэлснээс хойш 8 сарын хугацаанд 3 дахь удаагаа улс орны төсөв, санхүүгийн байдлыг хэлэлцэж, төсвийн тухай хууль тогтоомжууд, төсвийн бодлогоо өөрчилж байна. Зөвхөн Олон улсын валютын сангийн шаардлагад нийцүүлэх гэж өргөн мэдүүлсэн Төсвийн тодотголыг хэлэлцэн баталснаар ард түмний амьдралд болон Монгол Улсын эдийн засаг, санхүү, бизнесийн орчинд шууд болон шууд бус ямар нэгэн нөлөө үзүүлэхээр байгааг судалж Улсын Их Хурал дахь Ардчилсан намын бүлэг үнэлэлт дүгнэлт гаргалаа.

Нэг. Макро эдийн засгийн орчны талаар
 

Олон төсвийг нэгтгэж, төсвийн сахилга хариуцлагыг сайжруулна гэх нэрийн доор өнгөрсөн намрын ээлжит бус чуулганаар 2016 оны төсвийн тухай хуульд нэмэлт, өөрчлөлт оруулж тодотгосон. Төсвийн алдагдлаа нэгтгэж ДНБ-нийхээ 18 хувьтай тэнцэх хэмжээнд хүргэн баталж, хариуцлагагүй мэдэгдлийг Монголбанкны Ерөнхийлөгч, Сангийн сайд хийснээр улсынхаа зээлжих зэрэглэлийг бууруулахад хүргэсэн. Намрын ээлжит чуулганаар уг алдагдлын хэмжээг ДНБ-ний 9.1 хувьтай тэнцэх хэмжээнд бууруулж баталсан.
 

Харин өнөөдөр энэ хэмжээг 10.6 хувь болгон өсгөж батлахаар Засгийн газраас өргөн барьсан төсвийг та бүхэн хэлэлцэж байна. Энэ нь эрх баригчдын туйлбаргүй, бодлогогүйн тод жишээ болж байна. Нэгдсэн төсвийн тэнцвэржүүлсэн тэнцлийн алдагдал 2017 оны төсвийн тухай хуульд заасан хэмжээнээс 300 гаруй тэрбум төгрөгөөр нэмэгдэхээр, цаашлаад 2018-2019 онуудад ч буурахгүйгээр төсөлд тусгагджээй.
 

Засгийн газрын өнөөгийн үнэ цэнээр илэрхийлэгдсэн өрийн хэмжээ 2017 оны төсөвт тусгагдсан 22.1 их наяд төгрөгөөс 200 гаруй тэрбум төгрөгөөр нэмэгдэж, 2018-2019 онуудад 400-700 тэрбум төгрөгөөр улам өсөхөөр оруулж ирж байна. Үүгээрээ та бүхэн ирэх 3 жилд улсын эдийн засаг, санхүү, төсвийн орчинг тогтворжуулж, сэргээж чадахгүй гэдгээ мэдэгдэж байгаа юм.
 

Харин ч эсрэгээрээ Олон улсын валютын сангийн Санхүүгийн өргөтгөсөн хөтөлбөр. Олон улсын санхүүгийн байгууллагууд, гадаад орноос авах зээл, хөнгөлөлттэй санхүүжилтийн үр дүнд төсвийн болон төлбөрийн тэнцлийн алдагдал бүрэн арилсан байх ёстой атал Олон улсын валютын сангаас өгөх 440.0 сая америк доллар, түүнийг дагаж орж ирэх 3.0 тэрбум ам.долларын мөнгөн урсгалын үр дүнд 2017 оны төсвийн тухай хуулиар батлагдсан -2 их наяд 408 тэрбум төгрөгийн нэгдсэн төсөв тэнцлийн алдагдалгүй болох учиртай.
 

Засгийн газар Хөгжлийн банкны өөрийн хөрөнгийг нэмэгдүүлж, 1 их наяд төгрөгийн эх үүсвэрийг төсвөөс гаргасан атлаа тус банкны эх үүсвэрээр санхүүжигдсэн 161.3 тэрбум төгрөгийн зээлийг төсөвт суулгаж, зардлыг нэмсэн нь төсөвт давхар ачаа болсон байна. Гэтэл өнөөдөр Засгийн газраас өргөн барьсан Монгол Улсын нэгдсэн төсвийн 2017 оны төсвийн хүрээний мэдэгдэл, 2018-2019 оны төсвийн төсөөллийн тухай хуульд өөрчлөлт оруулах тухай хуулийн төсөлд тэнцлийн зөрүү -2 их наяд 774 тэрбум буюу алдагдал буурах биш нэмэгдэхээр орж ирлээ.
 

Цаашлаад 2018-2019 онуудад ч өсөхөөр байгаа ч Засгийн газрын авах 5.5 тэрбум долларын эх үүсвэрийг юунд зарцуулах гэж байгаа нь тодорхойгүй байна. Үүгээрээ та бүхэн улсын өрийн хэмжээг улам нэмэгдүүлнэ гэдгээ зарлаж байна. 



Өнөөдөр эрх баригчид сонгуулийн амлалтаасаа буцаж, сонгогчдыг хууран мэхлэх замаар төрийн эрхийг авч хуучин арга барилаараа улс орныг удирдах гэж оролдож байна.



2010 онд уул уурхайн бүтээгдэхүүний өсөлтөөс орж ирсэн орлогыг иргэн бүрт 21000 мянган төгрөг өгөх бэлэн мөнгөний амлалтуудаар тараасан нь Монголын эдийн засгийн хүндрэлийн суурийг тавьсан юм.



Харин уул уурхайн бараа бүтээгдэхүүний үнэ өнгөрсөн 4 жилийн турш хамгийн доод цэгтээ байсан тэр үед Ардчилсан нам улс орныг удирдаж, Олон улсын зах зээлд бонд босгож, томоохон бүтээн байгуулалтуудыг хийж ирснийг ард түмэн мэдэж байгаа. Өмнөх Засгийн газрын авсан өрийн дарамт Ардчилсан намын Засгийн газарт тулгарсан хэдий ч бид олон улсын санхүүгийн зах зээлийг сонгож, та бүхний тавьж байсан өрийг ч төлж, бүтээн байгуулалт, аж үйлдвэрлэлийн бодлогыг ч өрнүүлж, ажлын байрыг ч хадгалсаар ирсэн юм.
 

Хэдийгээр уул уурхайн бараа бүтээгдэхүүний үнэ буурсан байсан ч гэсэн та бүхний тавьсан байсан Чалкогийн өр болох 350 сая ам.долларын 240 сая ам. доллар болон бэлэн тараасан мөнгөний амлалт нийт 400 сая ам.долларын өрийг бид төлсөн. Бидэнд боломж байхгүй биш, байгаа.



Өнөөдөр уул уурхайн бараа бүтээгдэхүүний үнэ дэлхийн зах зээл дээр огцом өсөж байна. Төсвийн бодлогыг өр зээл нэмэхэд бус, үндэсний хэмнэлт, таналтын бодлого руу шилжүүлж чадвал бидэнд гадны дэмжлэггүйгээр эдийн засгаа босгох боломж бүрдэж байна. 2008-2012 оны хөрөнгө оруулалт, уул уурхайн сэргэлтийн үе дэх төсвийн мөнгийг тарааж, оффшорчдыг тэтгэсэн алдааг бидэнд дахин давтах эрх байхгүй.


Уул уурхайн эрдэс баялгийн гадаад зах зээлийн үнэ өсөж байгаа энэ үед Засгийн газар эрс шийдэмгий, үр дүнд хүрэх бодит эдийн засгийг өсгөх ажлуудыг хийж эхлэх шаардлагатайг та бүхэнд анхааруулж байна. Ардчилсан намын бүлэг энэ удаа төсвийн алдагдлыг хамгийн боломжит хэмжээнд хүргэж бууруулж батлахыг шаардаж байна. Төсвийн тогтвортой байдлын тухай хуулиар тогтоосон төсвийн үндсэн шаардлагуудаа өнөөдрөөс эхлэн өөрчлөлгүйгээр, сахин биелүүлбэл үр дүн гарна гэж бид харж байна.
 

Олон улсын валютын сангийн далбаан доор тус сангаар халхавч хийж, Монгол Улсын өрийг нэмэгдүүлэх гэж байгаа башир аргаа зогсоохыг бид шаардаж байна.



Та бүхэн хэдхэн сарын өмнө зээл авахгүй, улсын өрийг нэмэгдүүлэхгүй гэж ард түмэндээ амласнаа бас эргэн санахад илүүдэхгүй биз дээ.
 

Төсвийн тогтвортой байдлын тухай хуульд аль улс төрийн хүчин эрх барьж байгаагаас үл хамааран хуульд заасан дээд хязгаараас давсан өр, зээл, алдагдлыг үүсгэхгүй байх ёстой.
 

Ардчилсан намыг засаг барьж байх өнгөрсөн хугацаанд та бүхэн хангалттай улс төр хийж байснаа өнөөдөр эргэн нэг сана. Асуудалд нэг байр сууринаас хандахгүй байгааг чинь ард түмэн харж байгаа.
 

Дотоодын зах зээл дээрх Төв банкнаас зарлаж буй албан ханшийн прогнозоор ханш өсөх биш буурах хандлагатай байхад ханшийг 1 ам.доллартай харьцах төгрөгийн ханшийг 2538 төгрөгөөр төсөвт тооцоолжээ. Энэ нь төсвийн зардлыг өсгөх нэг гол шалтгаан болсон байна.


Хоёр. Ард иргэд, аж ахуйн нэгжийн бодит орлогын талаар

2017 оны төсвийн тухай хуулийн төсөлд төсвийн урсгал зардлын цэвэр зөрүү 220.7 тэрбум төгрөг байхаар тусгасан атлаа дагалдаж батлагдах хуулиудаар ард иргэд, аж ахуйн нэгжүүдийнхээ албан татварууд, нийгмийн даатгалын шимтгэлийн хувь хэмжээг нэмэх замаар 104.0 тэрбум төгрөгийн орлого олохоор тусгажээ.
 

Ахмадаа ачилна, Ард түмнээ алагчилдаггүй төр болно гэсэн сонгуулийн амлалт чинь ахмадуудын тэтгэврийг 65 нас болгох, цалин хөлс, тэтгэвэр тэтгэмжийн хувь хэмжээг нэмэхгүй гурван жил царцаах атлаа Нийгмийн даатгалын шимтгэлийг татварыг нэмэх, олж буй орлогоор нь ард түмнээ алагчилж, татварын өндөр дарамт учруулж ард иргэдийн халаас руу эрээ цээргүй орсон нэн хатуу бодлого барихыг эрмэлзэж байгаад та бүхнийг итгэж сонгосон иргэд бухимдаж байна.
 

Ажилгүйдэл өндөр, эрс тэс уур амьсгалтай үйлдвэрлэл сул хөгжсөн манай улсад дэлхийн жишигтэй харьцуулж, тэтгэврийн насыг уртасгах нь хэрхэвч тохирохгүй гэдгийг бид биш ард түмэн хэлж байна. Харин тэтгэврийн насыг нэмэхийн оронд, насны шатлалтай тэтгэвэр олгох, ирээдүйн өв сангийн болоод, баялгийн сангийн хүүгийн орлого, хуримтлалаар тэтгэврийн санг бүрдүүлэх зэрэг Ардчилсан намын санаачилгыг дэмжиж ажиллахыг та бүхнээс хүсэж байна.
2016 оны гүйцэтгэлээр төрийн урсгал зардлууд 995.3 тэрбум төгрөгөөр өссөн нь Монгол Улсын Засгийн газар ард иргэдээ ажлын байртай, ажилтай орлоготой болгох биш Төрийг данхайлгах бодлого хэрэгжүүлж байна гэж дүгнэж болохоор байна.
 

Энэ бол Монгол Улсын хөгжлийн бодлого яав ч биш.


Гурав. Өмчийн талаар

Төсөвт орсон мөнгө болгон чинь баялаг бүтээгчдэд биш эдийн засгийн бодит дэмжлэг бус зөвхөн төсвийн зардал, хөрөнгө оруулалтыг санхүүжүүлж, яг үнэндээ эрх баригчдын бэлэн мөнгөний уут энэ удаагийн Ерөнхийлөгчийн сонгуулийн санхүүжилт болон хувирах магадлал өндөртэй байгаа юм.
 

Үр ашиг муутай төрийн өмчийн компани, аж ахуйн нэгжүүдийг хувьчилж, төсвийн орлогыг 170 гаруй тэрбум төгрөгөөр нэмэгдүүлэхээр 2017 оны төсвийн тухай хуулиар баталсан ч өмч хувьчлалын орлогыг 177.3 тэрбум төгрөгөөр бууруулахаар төсвийн тодотголд оруулж ирсэн байна. Харамсалтай нь төр өмчөөсөө салах дургүй байна.



Бүхнийг төрд, бүгдийг нийгэмчлэх, бусдаас бурууг хайх, бусдын өмчийг булаах нь коммунист араншин мөн. Төр хувийн хэвшлийн түншлэл, хувийн бизнесийг хөхиүлэн дэмжих, эдийн засгийн бодит өсөлтийг хангах чиглэл алдагдах эрсдэл өнөөдөр тулгарч байна. Ард түмний өмч улс төрчдийн бялуу хуваалт болон замхрах замыг та бүхэн өнөөдөр дахин засаж байна. Өрийн дарамтаас гарах нэрийн доор оруулах улс төрчдийн бизнес дэх оролцоог өдөөх нь яах аргагүй алдаа мөн.



Бодит эдийн засгийн өсөлтийг хангах нь үйлдвэрлэл, үйлчилгээ худалдаа, ажлын байрыг дэмжих явдал юм. Харамсалтай нь бүх зүйл өнөөдөр эсрэгээрээ эргэлээ.


-Суудлын авто машины албан татварын нэмснээр 33.8 тэрбум төгрөг, 



-Хувь хүний орлогын албан татварыг шатлалтай болгосноор 43.0 тэрбум,



-Нийгмийн даатгалын шимтгэлийг нэмэгдүүлснээр 117.1 тэрбум төгрөгийн орлого олохоор холбогдох хуулиудад өөрчлөлт оруулах гэж байна. 



Эдгээр олох орлого, зардлын эх үүсвэрүүдийг иргэдээ дарамтлахгүйгээр, уул уурхайн түүхий эдийн үнийн өсөлт, төрийн өмчийг худалдан борлуулснаар, валютын ханшийг зөв тогтоосноор олох боломж байгааг та бүхэн харж чадсангүй. Харахыг ч хүссэнгүй. Мөн Хүүхдийн мөнгөнд олгодог байсан 223 тэрбум төгрөгийг хүүхдээс харамлаж, өндөр настнуудынхаа тэтгэвэрт гарах насыг 5-10 жилээр уртасгаж, залуучуудын ажлын байрыг хумьснаар ирэх он гэхэд 98.2 тэрбум төгрөгийг хэмнэнэ гэж тооцоолжээ.
 

Нийт хүн амын 70 хувийг эзэлж байгаа боловсрол, мэдлэг, чадвартай тэр залуучуудын хөдөлмөрийн зах зээл дээр гарч ирэх тэр бололцоо боломжийг нөгөө талаасаа хааж байна. Цөөхүүлээ Монголчууд бидний хувьд хамгийн үнэт зүйл бол хүүхдүүд мөн. Хүүхдийг ялгаварлалгүй, ирээдүйн хөгжилд хөрөнгө оруулалт хийж байгаадаа бид хамтран бахархаж байсан үе саяхан. Хүүхдийн мөнгө халамж гэхээсээ илүү Монголын ирээдүйд оруулж буй тусгаар Монгол Улсын хөрөнгө оруулалт байсан юм. Та бүхний харгис бодлогын уршгаар хүүхдийн мөнгө энэ оноос 40 хувь танагдаж, одоо гадны шахалтаар 60 хувь болж буурах нь эдийн засгийн хямралын өртгийг хүүхдээр төлүүлж байгаатай ижил зүйл юм.
Хамгийн шударга, хамгийн зөв хөрөнгө оруулалт бол хүүхдэд өгч буй хөрөнгө оруулалт байдаг.



Тиймээс ямар ч нөхцөлд хүүхдүүддээ хийх хөрөнгө оруулалтыг урьдын адил бүрэн олгохыг Ардчилсан намын бүлэг шаардаж байх болно.
 

Дөрөвхөн сарын өмнө хүнд нөхцөлд ажиллаж байгаа малчдын тэтгэврийн насыг эрх баригчид багасгасан. Гэтэл дөрөвхөн сарын дараа хүнд нөхцөлд ажиллаж байгаа иргэдийн тэтгэврийн насыг яг эсрэгээр нь уртасгах бодлого оруулж байгаа нь бодлогогүй, алсын хараагүй нам болохыг нотолж байгаа хэрэг.
Хийж бүтээх гэхээсээ илүү хүнсний талоныг илүү чухалчилж байгааг бид шүүмжилж байгаа юм. Энэ үйлдэл чинь ядуу байх сэтгэлгээг улам өдөөх болно.

Дөрөв.Үндэсний хэмнэлтийн бодлогын талаар

Эдийн засгийн хямралыг давах үндсэн арга зам бол хамгийн түрүүнд үр ашиггүй зардлаа хасах явдал. 2017 онд нэгдсэн төсвийн нийт зарлагын дээд хэмжээ 8 их наяд 567 тэрбум төгрөг байхаар баталсныг 8 их наяд 789 тэрбум болгон нэмж байна. Зардлаа бууруулахгүйгээр ард иргэд, аж ахуйн нэгжүүдэд нэмэлт татварын ачаа үүрүүлэх нь хамгийн оновчгүй бодлогын нэг юм.
Ард түмэн бус албан тушаалтнууд бүсээ чангална гэж Ерөнхий сайдын саяхан хэлсэн үг цуурай болон замхарч байна.
 

Гэтэл 2017 оны төсвийн тухай тодотголын төсөлд Ерөнхий сайд болон кабинетын сайдуудын төсвийг 404 тэрбум гаруй төгрөгөөр нэмэгдүүлэн оруулж иржээ. Төсвийн байгууллагуудын ажиллагсдын тоо өнгөрсөн 6 сарын хугацаанд 200 гаруйгаар нэмэгдэж, дэд сайд, агентлагийн орлогч нар олширсон, тэдгээрийн авдаг цалин, хэрэглэдэг автомашины тоо өсч, суудаг орон сууцны ашиглалтын үргүй  зардлууд чинээндээ хүртэл өсжээ.
 

Төр бүсээ зөв чангалвал түмэн олон төрөө дагадаг юм. Харин төр бүсээ суллачихаад түмэн олныхоо хоолыг булааж хэрхэвч болохгүй.
 

Улсын Их Хурлын эрхэм гишүүд ээ,
 

Тавхан сарын өмнө 2017 оны төсвийн хуулийг батлахад Засгийн газар эдийн засгийн өсөлтийн 3 хувьд хүргэнэ гэж байснаа эргэн өнөөдөр хар. 


2017 оны төсвийн хүрээний мэдэгдэл, 2018-2019 оны төсвийн төсөөллийн хуулийн төсөлд -0.2 хувь байна гэж Засгийн газар, Сангийн яам дэндүү хариуцлагагүй шийдлийг гаргажээ. Олон улсын валютын сангийн хөтөлбөрт хамруулах зорилгоор зориуд хасах дүнтэй оруулж ирж байгаа нь туйлын бодлогогүй байгааг бид анхааруулж байна.
 

Таван том төслийг эхлүүлснээр эдийн засгийн өсөлтийг 3 хувьд хүргэнэ гэж Сангийн сайдын үгийг ард түмэн мартаагүй байгаа. Өнөөдрийн байдлаар хөдөлсөн том төсөл нэг ч алга байна. Монгол Улсын эдийн засгийг хямралаас гаргах төлөвлөгөөг Улсын Их Хурлаас батлаад 7 сар болж байхад өрийг өндөр хүүтэй өрөөр сольсноос өөр тоймтой хэрэгжиж эхэлсэн, хэрэгжсэн зүйл ард иргэдэд өнөөдрийг хүртэл мэдрэгдэхгүй байна.
 

2016 оны эцсийн гүйцэтгэл болон 2017 оны эхний байдлаар нэгдсэн төсвийн тэнцвэржүүлсэн орлого ба тусламжийн дүн эерэг гарсан нь Засгийн газрын тууштай, оновчтой ажиллагааны үр дүн ч биш, 2016 оны тодотголоор хасагдсан орлогын бодит гүйцэтгэл, мөн эрдэс баялгийн үнийн өсөлтийн зөрүүгээс орсон АМНАТ-ын орлогууд л байгаа юм. Төсвийн тэнцвэржүүлсэн орлого ба тусламжийн дүн 488.3 тэрбум төгрөгөөр тасалдаж, тэнцвэржүүлсэн орлогыг 2017 оны батлагдсан дүнгээс 144.4 тэрбум төгрөгөөр бууруулж тодотгохоор бас хэлэлцэж байна. Тиймээс төсвийн сахилга хариуцлагад бодитойгоор хяналтаа тавьж, үг үйлдлээ зөрүүлэхгүйгээр ажиллахыг Засгийн газарт сануулж байна.
 

Ардчилсан нам нүүрсний үнэ үнс болж байх эдийн засгийн хамгийн хүнд үед шинийг сэдэж, бодлого гаргаж, алдаа онооноос эмээлгүй бүтээн байгуулалтуудыг хүний нүдэнд харагдаж, амьдралд мэдрэгдтэл сэтгэл гаргаж хийсэн юм. Ардчилсан намын хийсэн болгоныг үгүйсгэн туйлширч, ард түмэнд тустай, эдийн засагт ашигтай бодлогуудыг шат дараалан зогсоохгүй байхыг Ардчилсан нам та бүхнээс шаардаж байна.



Тухайлбал, барилгын салбарын хөгжил иргэдийн орон сууцны асуудлыг дэмжиж байсан Ардчилсан намын Засгийн газрын эхлүүлсэн моргейж буюу ипотекийг зогсоосноор барилгын салбар бүхэлдээ зогсонги байдалд орж, 2016 оны байдлаар өсөлт нь 15 хувиар буурчээ. Ипотекийн зээлийн эх үүсвэрийг нэмэгдүүлэхэд онцгой анхаарахгүйгээр эдийн засгийн өсөлтийг сааруулж байгаа барилгын салбарыг босгох боломжгүй. Бодит үнэнтэй эвлэрч, өмнөх Засгийн газрын үед эхэлсэн сайн бодлогуудыг сэргээн хөгжүүлэх нь Монгол Улсад, Монголын ард түмэнд тустай байх болно.


Далд эдийн засгийг ил болгож, татварын суурь баазыг өргөтгөх тал дээр Ардчилсан нам эрх барьж байхдаа хийж байсан ажлыг эрчимжүүлэхийг та бүхэнд санал болгож байна.


2015 оны долдугаар сарын 9-ний өдөр баталсан НӨАТ-ын тухай хууль нь нийгэмд тодорхой үр дүнгээ авчирч эхэллээ. Иргэдийн худалдан авах бараа үйлчилгээнд төлсөн НӨАТ-н 2 хувийг буцаан олгоход зарцуулах хөрөнгийн эх үүсвэрийг шийдвэрлэхийн зэрэгцээ хууль гажуудуулж байгаа үйлдэлд анхаарахыг хүсье.



Импорт экспортын барааны бүртгэлийн системийг өөрчлөх ажил, татвар, хураамж төлөгч аж ахуйн нэгж, иргэдийн тайлагнахгүй байгаа нууц орлогууд, ялангуяа нийгмийн баялаг-газар, түүний хэвлийн баялгийг эзэмшиж, орлого олж байгаа газар, лиценз эзэмших эрхийг худалдан борлуулсан, шилжүүлсэн, ашиглуулсны орлогыг бүртгэдэг, тайлагналыг ил тод болгосноор татвар ногдох орлого, хураамж, төлбөрийн хэмжээ, хүрээ нэмэгдэж, төсвийн орлого 600.0 тэрбумаас 1 их наяд төгрөгөөр нэмэгдэх тооцо гарч байгааг та бүхнийг анхаарахыг хүсэж байна.


Орлого нэмэгдүүлэхэд татвар нэмэхийг чухалчлах бус, татварын баазаа нэмж, далд эдийн засгийг ил болгоход анхаарахын чухлыг та бүхэндээ сануулъя. Хэдийгээр 2 намд үзэл бодол, бодлогын зөрүү байгаа ч ард түмний амьжиргааг дордуулах алхамыг санаатайгаар хийж болохгүйг бид анхаарах ёстой. Та бүхэн бусдад бурууг тохож, бараг бүтэн жил зөвхөн төсөвтэй түүний зардалтай ноцолдлоо.
 

Эдийн засаг улам хумигдаж, иргэдийн хэрэглээ улам буурч, юмны үнэ өсөхийн хэрээр татварын ачаалал нэмэгдэж, ард олны итгэл та бүхнээс алсарч байна. 27 жилд Ардчиллаар олсон эдийн засгийн эрх чөлөө өмчлөх эрх хумигдаж, төр улам томорч ард түмний өмч нэрийн дор бүхнийг нийгэмчлэх хандлага эрчээ авч байна. Энэ хүнд нөхцөлүүдийг чинь иргэд, баялаг бүтээгчид, үйлдвэрлэгчид татвар төлөгчид эсэргүүцэн бухимдаж, тэсрэхэд бэлэн байгааг нэг анзаараарай.


Улс төрийн олонхи чинь энэ танхимд биш гадаа ард түмэн дотор байна.
Амлалтад хууртагдсан ард түмний араншин хаашаа эргэхийг та бид таашгүй.  Харин та бүхэнд эргээд амлалтыг чинь, бодлогогүй байгааг тань эргэн нэг сануулъя!

- Малчдын тэтгэврийг дөрөвхөн сарын өмнө бууруулчихаад, эргэн хуурч одоо ахмадын тэтгэврийн насыг гадны шахалтаар 5-10 жил нэмэх гэж байгааг...

- Хүүхдийн мөнгийг 40% хассан, одоо дахин 60% болгон хасах гэж байгааг...
- Хамгийн хямд, байгаль экологид ээлтэй ард түмний суудлын авто машины татварыг нэмэх гэж байгааг...
- Иргэдийнхээ нимгэн халаас руу орж цалин орлогыг булаан авах гэж байгааг...
- Шатахууны татварыг нэмж хэрэглээний үнийг хөөрөгдөж байгааг...
- Сумын хөгжлийг сааруулж орон нутгийн хөгжлийн санг бууруулж байгааг...
- Далд эдийн засгийг өдөөж байгааг... 
- Төсвийн нэр дор улс төрийн бялууг томруулж байгааг...
- Төрийн ашиггүй хөрөнгийг хувьчлахаас татгалзаж, нийгэмчлэх сэтгэлгээг өдөөж байгааг... 
- Сонгуулиар ард түмэндээ амласан амлалтаасаа бүрэн буцаж хуурч мэхэлснийг чинь би дахин дахин сануулъя!



Бусдын нэрийг барьж, Монгол төрийн нэр хүнд, чадавхийг уландаа гишгэж, санаачилгагүй ажиллаж, хамгийн хүнд ачааг иргэддээ үүрүүлэх туйлын хариуцлагагүй сонголтыг эрх баригчид хийж байна.
 

Засгийн газар энэ байдлаа дээшлүүлж чадахгүй тохиолдолд огцруулах хүртэлх арга хэмжээг цаашид авах болно гэдгээ сөрөг хүчний зүгээс хатуу анхааруулж байна.


Анхаарал тавьсанд баярлалаа. 

М.Энхболд: - Хэлэлцэж байгаа асуудалтай холбогдуулж Улсын Их Хурал дахь Монгол Ардын намын бүлгийн дүгнэлт гарсан байгаа. Бүлгийн дүгнэлтийг бүлгийн дарга Хаянхярваа танилцуулна. Хаянхярваа гишүүнийг индэрт урьж байна.

Д.Хаянхярваа: - Улсын Их Хурлын дарга, эрхэм гишүүд ээ,


Монгол Улсын Засгийн газраас Улсын Их Хуралд өргөн мэдүүлсэн Монгол Улсын 2017 оны төсвийн тухай хуульд нэмэлт, өөрчлөлт оруулах тухай, Нийгмийн даатгалын сангийн 2017 оны төсвийн тухай хуульд нэмэлт, өөрчлөлт оруулах тухай хуулийн төсөл болон бусад холбогдох хуулиудад нэмэлт, өөрчлөлт оруулах тухай хуулийн төслүүдийг Улсын Их Хурал дахь Монгол Ардын намын бүлгээр хэлэлцэж дараахь дүгнэлтийг хийж байна. 


Монгол Улсын 2017 оны төсвийн тодотголыг Засгийн газар өргөн мэдүүлэхдээ Монгол Улсын 2017 оны Төсвийн тухай хууль, Нийгмийн даатгалын сангийн 2017 оны төсвийн тухай хуулиудын үзэл баримтлал, зарчмыг удирдлага болгон, Улсын Их Хурлын өнгөрсөн намрын чуулганаар баталсан “Эдийн засгийг сэргээх хөтөлбөр”-ийн хэрэгжилтийг дэмжих, төсвийн нэгдмэл, тэнцвэртэй байдлыг хангах, сахилга батыг чангатгах бодлогын арга хэмжээний хүрээнд боловсруулжээ гэж үзлээ. 

Улс оронд үүссэн эдийн засаг, төсөв санхүүгийн өнөөгийн нөхцөл байдал  биднийг Олон улсын валютын сантай тохиролцон “Өргөтгөсөн санхүүжилтийн хөтөлбөр”-т хамрагдахаас өөр гарцгүй, мухар гудамжийн үзүүрт хүргэсэн байна гэдгийг ард түмэн ойлгож байгаа. 


Энэ хаврын ээлжит чуулганаар 2017 оны төсвийн тодотголыг хэлэлцэж байгаатай холбогдуулан Ардчилсан намын зүгээс “Өрийг өрөөр дарах гэж байна”, “Иргэд, аж ахуйн нэгжүүдийн татварыг нэмэгдүүлж байна”, гадаадаас зээл авалгүйгээр эдийн засгаа аваад явах боломж байсаар атал “ Олон улсын валютын сангийн далбаан доор 5,5 тэрбум америк долларын өр тавьж өрийн дарамтыг нэмэгдүүлэх гэж байна” гэсэн худлаа ташаа мэдээллийг олон нийтэд түгээж, ард түмний сэтгэл санааг үймүүлж байгааг юуны өмнө эрс буруушааж байгаа юм.


Монгол Ардын нам урагшаа харж, асуудлыг хэлэлцэн шийдэж, шинэ гарц гарган ажиллана гэж хэлж ярьж өнөөдрийг хүрсэн. Гэтэл Ардчилсан нам зохисгүй авир гаргаж,  хойш харж сөрөг үйлдэл, бодлого явуулж байгаа явдал нь  эрх барьж байхдаа хийсэн алдаатай бодлогын ажлыг нь тэдэнд эргэн сануулах шаардлагад хүргэж байна. 


Ардчилсан нам эрх барьсан өнгөрсөн дөрвөн жилийн хугацаанд явуулж ирсэн алдаатай бодлогын уршгаар Монгол Улсын эдийн засаг нэн хүндэрснийг амьдрал, тоо баримт аль аль нь нотолж байгаа билээ.


Өнгөрсөн хугацаанд хийсэн алдаатай үйлдлээ Ардчилсан намын зарим улс төрчид мартжээ. Харин Монгол төрийн ой санамж мартаагүй байна. Монголчууд мартаагүй байгаа гэдгийг анхааруулъя.


Монгол Улсын эдийн засаг тогтвортой өсөлттэй, зээлжих зэрэглэл сайжирч, олон улс дахь нэр хүнд өссөн, 3 тэрбум орчим америк долларын валютын нөөцтэй, хугацаа тулсан өргүй, төрийн өмчит компаниуд нь ашигтай ажилладаг улс орныг 2012 онд бид Ардчилсан намд хүлээлгэж өгсөн. 


Гэтэл 2011 онд 17,5 хувьд хүрсэн эдийн засгийн өндөр өсөлт жил дараалан саарсаар 2012-2016 онд 13 дахин унасан. Хөрөнгө оруулагчдын итгэл алдарч хөрөнгийн гадагшлах урсгал давамгайлж, гадаадын хөрөнгө оруулалт зогссон. Гадаад цэвэр валютын нөөц 4 жилийн дотор 4 дахин буурч төгрөгийн америк доллартай харьцах ханш 60 гаруй хувиар унасан баримт бидний өмнө бэлээхэн байна. Улсын гадаад өр 24 тэрбум америк долларт хүрч, бизнес эрхлэх орчин хумигдаж, ажилгүй, орлогогүй, өрийн дарамттай иргэд, аж ахуйн тоо маш хурдтайгаар нэмэгдсээр өнөөдрийг хүрсэн.  

Зээлжих зэрэглэл тогтоодог гадаадын агентлагууд манай улсын зээлжих зэрэглэлийг өнгөрсөн 4 жилийн дотор 4 шатлал бууруулж, Засгийн газар, үндэсний томоохон аж ахуйн нэгжүүдийн бонд, хувьцааны ханш үнэгүйдэж, гадаад зах зээлээс таатай нөхцөлтэй, хүү багатай эх үүсвэр татах боломж эрс хязгаарлагдсан ийм л уруудан, доройтсон үзүүлэлттэйгээр Монгол Улс 2016 онтой золгосон. 


Монгол Улсын Төсвийн тогтвортой байдлын тухай хуулиар өрийн таазыг Улсын Их Хурлын гишүүдийн 2/3-ын босготойгоор баталдаг байсныг Ардчилсан намын эрх баригчид өөрсдийн ашиг сонирхолд нийцүүлэн өөрчилж, хэмжээ хязгааргүй их өр тавих үүд хаалгыг нээсний уршгаар Ардчилсан намын Засгийн газар эрх барьж байсан 4 жилийн хугацаанд өндөр хүүтэй, богино хугацаатай зээлийг гаднаас авч, улс орны эдийн засгийг хэт өрийн дарамтад оруулсан нь маргашгүй үнэн. 

Өнөөдөр Ардчилсан намын дүгнэлтэд гарч байгаа бид сайн сайхан бүхнийг хийж, улс эх орныхоо хөгжил цэцэглэлтийг улам гоё болгох гэсэн энэ бүхнийг хаан боож байна гэж эрс буруу мэдээлэл ард түмэнд цацаж байна. Энд би нэгэн зүйлийг бүлгийн зүгээс дурдахыг хүсэж байна.


Ардчилсан нам эрх барьж өнгөрсөн 4 жилд Засгийн газар, Хөгжлийн банк, Монголбанк нийтдээ 7.2 тэрбум америк долларын өндөр хүүтэй зээл авчээ. Би энэ өндөр хүүтэй авсан зээлүүдийг өнөөдөр нэг удаа ард түмэндээ эргэн нэг сануулж эрх баригчид бид ямар  хөрөнгөөр яаж туйлсан юм бэ гэдгээ санах ёстой гэж бодож байна.
	
	Бонд, зээлийн нэр, эх үүсвэр
	Хэмжээ
	Зээлийн хугацаа
	Хүү

	1. 1.
	Чингис бонд 
	500 сая ам.доллар
	5 жил 
	      4,125%

	2. 2.
	Чингис бонд
	1 тэрбум ам.доллар
	10 жил
	      5,12%

	3. 3.
	Хөгжлийн банкны бонд
	580 сая ам.доллар
	5 жил
	      5,75%

	4. 4.
	Самурай бонд
	291 сая ам.доллар
	10 жил 
	      1,62%

	5. 5.
	Хятадын Хөгжлийн банкны зээл
	162 сая ам.доллар
	8 жил
	    6%

	6. 6.
	Кредит свисс банкны зээл
	185 сая ам.доллар
	6 жил
	    6%

	7. 7.
	Кредит свисс банкны зээл
	115 сая ам.доллар
	3 жил
	    5,5%

	8. 8. 
	Худалдаа хөгжлийн Коммерц банкны зээл
	13,1 сая евро буюу 13,9 сая ам.доллар
	тодорхойгүй
	тодорхойгүй

	9. 9.
	Димсам бонд
	175 сая ам.доллар
	 3 жил
	   7,5%

	10.
	БНХАУ-ын Ардын банктай хийсэн төгрөг, юанийн своп
	1 тэрбум юань буюу 2,3 тэрбум ам.доллар
	 3 жил
	    5%

	11.
	Хамгийн сүүлд Кредит свисс банкны зээл
	2 удаагийн үйлдлээр 250 сая ам.доллар 

500 сая ам.доллар, нийт дүнгээрээ 750  ам.доллар
	5 жил
	11%  




Ийм хүүтэйгээр авч энэ их өрийн дарамтыг үүсгэсэн байх юм. Энэ өрийн дарамтыг үүсгэсэн байдлаа өнөөдөр юугаар халхлах гэж, энэ их зүйлээр юу бүтээсэн гэдгээ ард түмэнд та бүхэн тайлагнах ёстой. Өнөөдөр Монголын ард түмэн биднээс энэ их хөрөнгөөр юу хийж, юу нь бидний амьдралд  хүрэв, ямар бүтээн байгуулалт болж ард түмний амьдрал сайжрав, өнөөдөр энэ их хөрөнгийг эргүүлэн татах эх үүсвэр үүнийг орж ирэх орлого нь хаана байна вэ, энэ их хөрөнгийг үр зарсан хүмүүст хариуцлага тооцож чадаж байна уу, үгүй юу, үүнийг үргүй зарцуулсан эрх баригчид, тэр үед эрх барьж байсан эрх баригчдаас өнөөдөр хариуцлагын тухай асууж байна уу үгүй юу гэдэг олон асуултыг шат дараалан Монголын ард түмэн Монголын төрөөс өнөөдөр эрх барьж байгаа Ардын намаас шаардаж байна.


Харамсалтай нь өнөөдөр Ардчилсан намын гаргасан дүгнэлтэд энэ бүх үйлдлээ зөв үйлдэл хийсэн, сайн бүхнийг бид нар дэвшүүлэн тавьсан, бидний сайн хийж байгаа бүхнийг өнөөдөр гутааж буцааж бүгдийг нь хааж боомилох гэж байна гэсэн ийм мэдэгдлийг хийж байна. Бид бүхэн өнөөдөр засгийн залгамж чанар бодлогыг ойлгоно. Бид нар хэрвээ сайн үйл хийж байсан бол үргэлжлүүлээд явахад бэлэн байна. Харамсалтай нь, Ардчилсан намын алдаатай бодлогыг цааш үргэлжлүүлэн Ардчилсан намын хийж байсан бүхэн сайхан гэдэг нэрээр явбал ард түмний өмнө алдаатай буруу бодлого явуулж ирсэн энэ зүйлийг бид нар яаж зөвтгөх вэ, яаж ард түмнийхээ амьдралыг сайжруулах вэ, яаж авсан зээл, өрийн дарамтаас салах вэ бид. Ийм олон бодлогууд олон асуудлууд шил дараалан бидний өмнө ирж байна. Бид нар өнөөдөр ойлгож байна. Биднийг өнөөдөр ямар нэгэн байдлаар татвар нэмж байна, их хэмжээний өндөр хүүтэй зээл авч байна гэж дөнгөж саяхан Эрдэнэбат даргын мэдэгдэлд гарлаа. Бид өнөөдрийг хүртэл тийм өндөр хүүтэй зээл аваагүй. 


Харин өнөөдөр бид нар валютын сангийн хөтөлбөрт орох болсноороо Япон Улсад айлчлах үеэр 850 сая долларыг 25-30 жилийн хугацаатай 1-1.5 хувийн хүүтэйгээр өгөхөөр тохирсон тухайгаа Японы Ерөнхий сайд бидэнд илтгэсэн. Өнөөдөр энд үнэн цагааныг ялган харвал 750 сая долларыг 11 хувийн хүүтэйгээр 5 жил авах, 850 сая долларыг 1-1.5 хувийн хүүтэй 25-35 жил авахын хооронд энд Монгол Улсад аль нь илүү ашигтай, аль нь ард түмэнд яаж ашиг тусаа өгөх вэ гэдгийг Монголын ард түмэн дүгнэж цэгнэж суугаа.


Өнөөдөр гэтэл Ардчилсан намын гарсан мэдэгдэл дотор бид бүхэн хамгийн боломжтой санхүүгийн эх үүсвэрүүдийг олж ирж ажиллаж байсан. Гэхдээ тэр үед ашигт малтмалын үнэ бусад бүх юм үнс болсон байна гэж саяхан та илтгэлээ. Хэдийгээр ашигт малтмалын үнэ буурч байсан ч гэсэн та түүнээс дутахааргүй их хөрөнгийг Монголын 2.5 жилтэй Монгол Улсын нийт төсвийн 2.5 жилийн төсөвтэй тэнцэх хэмжээний ийм хөрөнгийг дөрөвхөн жилийн дотор бид нар хааш нь хийв, үр дүн нь юу байна вэ.


Үр дүн нь өнөөдөр ажилгүйдэл, ядуурал, гадны хөрөнгө оруулагчид биднээс  дайжиж зугтсан ий л дөрвөн жил болж өнгөрлөө гэж ойлгож байна. 


Зээл, бондын мөнгөөрөө экспортыг нэмэгдүүлэх, импортыг орлох томоохон төсөл хөтөлбөрүүдийг санхүүжүүлэхэд зарцуулахын оронд гудамж, зам талбай засах, хүүхдийн дүрэмт хувцас оёх, зайрмагийн цех байгуулах, цэцэг тарих зэрэг төсөл хөтөлбөрүүдийг санхүүжүүлсэн байдаг. Арилжааны өндөр хүүтэй зээлээр зам, талбай засдаг, цэцэг тарьдаг тийм тэнэг улс төрийн бодлоготнууд өнөөдөр энэ  дэлхийд байхгүй гэж бид нар ойлгож байна. Үүний хажуугаар Ардчилсан намын эрх баригчид нийгмийн даатгалын сангийн мөнгийг үл хөдлөх хөрөнгө худалдан авах, барихад ашиглах замаар тэтгэврийн даатгалын санг өнөөдөр бид алдагдалд оруулах үндсэн том нөхцөлийг бий болгосон. Тийм учраас өнөөдөр бид нарын авах гэж байгаа аргагүй ч гэсэн туйлын үнэнээ хэлж татвар нэмэгдүүлэх чиглэлээр авч байгаа энэ арга хэмжээнүүд бид аргагүй байдалд орж, ард түмнийхээ амьдралыг дээш нь татахын тулд Монголчуудын хэлдгээр жаргалын удаан, зовлонгийн түргэн гэдэг энэ зарчмыг баримталж ажиллахаар өнөөдөр эрс  шийдсэн юм. 

Тийм учраас бид нар  намаа бодож байна гэж, улсаа бодож байна гэж валютын сангийн хөтөлбөрөөс татгалзаж энэ бүх татвар түрээс, төсвийн тодорхой зөв шийдэл хийж чадахгүй байсан бол өнөөдөр Монгол Улс үүнээс цаашаа улам хүнд байдалд орох байсан учраас бид үүнийг гүнээ ухамсарлаж ийм шийдвэрийг Монгол Ардын нам гаргасан юм.


Өнгөрсөн 4 жил бол ардчилал, зах зээлийн харилцаанд шилжсэн 27 жилийн түүхэн дэх хамгийн их мөнгөтэй, хамгийн их өр зээл тавьсан он жилүүд байсан. Сахилга хариуцлагыг умартсан дураар дургин, хуульгүй дүрэмгүй юм шиг аашилсан тухайн үеийн эрх баригч Ардчилсан намын явуулсан алдаатай, буруу бодлогын хор уршгийг өнөөдөр ч гэсэн бид нар үүрсээр л байна. Цаашдаа энэ алдаа завхралыг засаж залруулахад энэ 4 жилийн хугацаа багадна гэж Ардын намын бүлэг үзэж байгаа юм. 


Хэн алдаа гаргасныг, хэн алдааг нь засаж залруулж байгааг ард түмэн сайн ойлгож байгаа.


Монгол Ардын нам улс орныхоо язгуур эрх ашгийг ямагт дээдэлж, Ардын намын алдаатай бодлогыг залруулж, шаварт унасан эдийн засгийн уналтыг зогсоох, тулгамдсан өрийг төлж барагдуулах, хэмнэлтийн горимд шилжин зардлаа хасах, орлогоо нэмэгдүүлэх замаар богино хугацаанд үр дүнд хүрэх арга замыг эрэлхийлэн ажиллаж байна.


Улсын Их Хурал, Засгийн газар энэ нөхцөл байдлыг харгалзан нэгдмэл эх үүсвэр олж тулгамдсан өрийг дарах, цалин, тэтгэврийг тасралтгүй олгох бүхий л бололцоотой арга замыг хайж, Олон улсын валютын сантай хамтарч ажиллахаас өөр замгүй гэдэг дүгнэлтэд хүрсэн гэдгээ дахин сануулъя. 


Хууль, эрх зүйн бодлогын хүрээнд Монгол Улсын 2016 оны Төсвийн тухай хуульд нэмэлт, өөрчлөлт оруулах тухай хууль, Монгол Улсын 2017 оны төсвийн тухай хууль, “Эдийн засгийг сэргээх хөтөлбөр”, Хөгжлийн банкны тухай хууль, Аж ахуйн нэгжийн орлогын албан татварын тухай хуульд нэмэлт, өөрчлөлт оруулах тухай хуулиудыг тус тус батлан хэрэгжүүлж байна.

Төсвийн бодлогын хүрээнд санхүүгийн сахилга батыг сайжруулахад анхаарч, хяналтгүй 5 төсөвтэй байсныг нэгтгэн Монгол Улсын нэгдсэн нэг төсөвтэй болох, валютын ханшаа буруу тооцоолдог байсан дутагдлыг таслан зогсоох, хэмнэлтийн горимд шилжин, зардлаа хасаж, орлогоо нэмэгдүүлэх, шинээр нэмж хөрөнгө оруулалт улсын төсөвт суулгахгүй байх, хяналтгүй шахам явж ирсэн вексель, концессын гэрээг цэгцлэх зэрэг төсвийн бодлогын арга хэмжээнүүдийг авч хэрэгжүүлсэн. Цаашид энэ бодлогынхоо арга хэмжээг авч хэрэгжүүлж ажиллах нь зүйтэй юм.


Ингэж төсвийн бодлогоо зөв болгож, эрүүлжүүлэх арга хэмжээ авсны дүнд нэгдсэн төсвийн тэнцвэржүүлсэн орлого ба тусламжийн дүн 2017 оны эхний 2 дугаар сарын гүйцэтгэлээр өмнөх оны мөн үеэс 36 хувиар буюу 254.5 тэрбум төгрөгөөр өсөж, орлогын төлөвлөгөө 100 хувь биеллээ. Татварын орлого 10.3 тэрбум төгрөгөөр давж биеллээ. 2017 оны эхний 2 сарын гүйцэтгэлээр төсвийн ерөнхийлөн захирагчдын зарцуулсан төсөв 154.4 тэрбум төгрөгөөр хэмнэгджээ. Гадаад худалдааны тэнцэл ашигтай гарч, америк долларын ханш тогтворжиж эхэлжээ. 

Монгол Улсын Засгийн газар төлбөр төлөх хугацаа нь тулаад байсан Монгол Улсын Хөгжлийн банкны 580 сая америк долларын бондын төлбөрийг хөрвүүлж, Хуралдай бондыг олон улсын хөрөнгийн зах зээлд амжилттай арилжааллаа. Монгол Улсад итгэх гадны хөрөнгө оруулагчдын итгэл сэргэж байна. Зээлжих зэрэглэл муудсаны улмаас 10 хувиас доош хүүтэй бонд гаргах боломжгүй хэмээн тооцож байсан хүнд нөхцөл байдалд 8.75 хувийн хүүтэй, 7 жилийн хугацаатай бонд гаргалаа. Энэ бүхэн Монгол Улсын гадаад талдаа нэр хүнд сэргэж, бидэнд итгэх итгэл наашилж байгааг харуулж байгаа нэг гэрчлэх баримт гэж үзэж байгаа юм.

Эдийн засагт нааштай үр дүн гарч байгаа ч үүссэн нөхцөл байдлыг даван туулахын тулд бодлогын томоохон өөрчлөлтүүдийг хийх зайлшгүй шаардлага байна гэж Улсын Их Хурал дахь Монгол Ардын намын бүлэг үзэж байна.  Ингэхдээ ард иргэд, аж ахуйн нэгж, бизнес эрхлэгчдэдээ аль болох хамгийн бага дарамт бий болгох зарчмыг баримталж байгаа гэдгээ дахин цохон тэмдэглэмээр байна. 

Улсын Их Хурлаар төсвийн тодотголыг хэлэлцэх явцдаа төсвийн үзүүлэлтүүдийг улам сайжруулах, ялангуяа төсвийн алдагдлыг бууруулах чиглэлд гол анхаарлаа хандуулах нь зүйтэй гэдгийг Засгийн газартаа сануулсан.


Улсын Их Хурлын эрхэм гишүүд ээ, 


Монгол Улсын 2017 оны төсвийн тодотголд дараахь зарчмын өөрчлөлтүүдийг тусгасан байна. 


Төсөлд төсвийн урсгал зардлыг бууруулахдаа нийгмийн халамжийн зардлыг хүн амын орлого багатай зорилтот бүлэгт чиглүүлэх, хүн ам зүйн бүтэц, хууль тогтоомжийн өөрчлөлтийн улмаас төсөвт үүссэн зардлын ачааллыг бууруулах, тэтгэврийн тогтолцоог шинэчлэх, цалин хөлсийг төсвийн боломжтой уялдуулан зардлын үр ашгийг нэмэгдүүлэхээр заажээ. Дээрх арга хэмжээг авч хэрэгжүүлснээр 2017 онд 54 тэрбум, 2018 онд 351 тэрбум төгрөгийн зардлыг буурахаар тооцоо гарч байгаа юм. Мэдээж зардлыг дахиад бууруулахыг ард түмэн ч, сөрөг хүчний зүгээс ч биднээс шаардсаар байгаа. Өнөөдөр бид нар зардлыг огцом хэмжээнд өнөөдрийн  улс төрийн өнгөтэй ярьж байгаа энэ  хэмжээнд хүргэж бууруулах тийм боломж Монгол Улсын эдийн засагт алга. 


Бид нар:

· Эм, эмнэлгийн хэрэгслийн худалдан авалтын үр ашгийг сайжруулах, 

· Тэтгэвэрт гарах насны доод хязгаарыг урт хугацаанд аажмаар нэмэх, ахмад настны хөдөлмөр эрхлэлтийг дэмжих бодлого баримталж байна.

· Төрийн албан хаагчийг тоог нэмэгдүүлэхгүй, одоо авч буй цалингийн хэмжээг 2017-2018 он дуустал хэвээр хадгалах, төрийн албанаас чөлөөлөгдсөн албан хаагчийн орон тоонд нөхөн томилгоо хийхийг 2017-2019 он дуустал хязгаарлах,

· Эдийн засгийн хүндрэлтэй үед зорилтот бүлгийн өрхөд хүнс тэжээлийн дэмжлэг үзүүлэх, хүүхдийн мөнгийг зөвхөн зорилтот бүлэгт олгох, 

· Нийгмийн халамжийн хөтөлбөрүүдийг нэгтгэн оновчтой болгох ажлыг үе шаттай эхлүүлэх шаардлагатай гэж үзэж энэ удаагийн төсвөөс эхэлж байгаа юм.

· Төсвийн зарлагыг нэмэгдүүлэх нөлөөлөл бүхий зарим хуулийн нэмэлт, өөрчлөлт оруулах зэрэг арга хэмжээнүүдийг авч байна.
Улсын төсвийн орлого талд 7 нэр төрлийн татвар, шимтгэлийн хувь хэмжээг үе шаттайгаар нэмэхээр төсөлд тусгажээ. Тэгэхдээ татвар төлөгчдийн тодорхой хүрээг хамруулахаар оруулж ирсэн нь нийгмийн өмнө тулгамдаад буй асуудлыг зохицуулах, хүн амын эрүүл мэнд, хүрээлэн буй орчны аюулгүй байдлыг хамгаалах, зохисгүй хэрэглээг хязгаарлах давхар ач холбогдолтой гэж бид нар үзэж байгаа юм. Улсын төсөвт 2017 онд 203.8 тэрбум төгрөг, 2018 онд 540.1 тэрбум төгрөгийн орлого нэмэгдүүлэхээр тооцсон байна. 


Төсөлд 1.5 сая төгрөг хүртэл орлоготой хувь хүний орлогын албан татварын хувь хэмжээг нэмэхгүй байхаар тусгасан. Манай улсын нийт хөдөлмөр эрхлэгчдийн 95 хувь нь 1.5 сая төгрөг хүртэл орлоготой байгаа юм. Гэтэл сая Ардчилсан намын мэдэгдэлд Монголын бүх ард иргэдийг татварын дарамтаар дарамталж цалин орлогоос нь бууруулахаар боллоо гэсэн айхавтар сүржин мэдэгдлийг хийлээ. 

Харамсалтай нь өнөөдөр бид  нарын авч байгаа тооцоогоор би дахин хэлэхэд нийт хөдөлмөр эрхлэгчдийн 95 хувь нь 1.5 сая хүртэлх цалинтай иргэн Монгол Улсад байхгүй байна, тийм учраас энэхүү хувь хүний орлогын татварын нэмэгдэлд багш, эмч, цагдаа төрийн бүх албан хаагч, хувийн хэвшлийн дийлэнх ажилтнууд хамрахгүй, тэд нарын ажил амьдралд, цалин хөлсөнд нөлөөлөхгүй гэдгийг бас бид тооцож үзсэнээ хэлье.


Өнгөрсөн парламентын үед хувь хүний хадгаламжийн хүүгийн орлогоос татвар авах нь зүйтэй гэсэн шийдэлд хүрсэн. Ингэснээр иргэд хадгаламжийн хүүгээс ашиг хүртэхээс илүүтэйгээр хөрөнгийн зах зээл, үйлдвэрлэл, үйлчилгээ, бүтээн байгуулалтад хөрөнгө оруулах сонирхол нь нэмэгдэж жижиг, дунд үйлдвэрлэл хөгжих, ажлын байр нэмэгдэх зэрэг олон эерэг үр дүн гарна гэж бид тооцсон.


Төсөлд бага хөдөлгүүрийн багтаамжтай автомашины татварыг үйлдвэрлэсэн оноос нь хамаарч 3-15 хувь нэмэхээр тусгажээ. Энэ нь хүрээлэн буй орчныг сайжруулах, агаарын бохирдлыг бууруулах, хуучин оны шаардлага хангахгүй машин техникийг цэгцлэхэд чиглэгдсэн тодорхой арга хэмжээ гэж бид үзэж байгаа юм.


Засгийн газар өнгөрсөн хугацаанд 3 удаа бензин шатахууны онцгой албан татварын хувь хэмжээг бууруулжээ. Төсөлд бензин шатахууны онцгой албан татварын хувь хэмжээг 2016 оны 11 сарын түвшинтэй ижил түвшинд хүргэхээр тооцсон байна. Эдийн засаг хүнд, бараа бүтээгдэхүүний борлуулалт, эрэлт  муу байгаа энэ үед суурь үнэд үзүүлэх нөлөөлөл бага байна гэж бид тооцоолсон. Эдийн засгийн аливаа шийдлийг гаргахдаа чээжний пангаар биш, тэнгэр харж биш, бид тооцоо үндэслэл судалгаанд тооцож хийдгээ гэдгийг Ардын нам ард түмэндээ халж байна.

Төсөлд тэтгэврийн даатгалын шимтгэлийн хувь хэмжээг ажил олгогч, даатгуулагч тус бүр 2018 онд 1 хувь, 2019 онд 0.5 хувь, 2020 онд 1 хувь нэмэхээр тооцсон. Манай улсын тэтгэврийн сангийн орлого нь тэтгэврийн зардлаа санхүүжүүлж чадахгүй байдалд оржээ. Өнөөгийн энэхүү нөхцөл байдлыг өөрчлөхгүйгээр цааш явбал ирээдүйд нийгмийн даатгалын санд хямрал нүүрлэж болзошгүй тийм аюул тулгарч байна. Тийм учраас бид нар энэ арга хэмжээг авч байгаа юм.


Улсын Их Хурал дахь Монгол Ардын намын бүлэг дөрөвдүгээр сарын 10-ны өдөр хуралдсан хурлаараа Төсвийн тодотголын төслийг авч хэлэлцээд дараах өөрчлөлтүүдийг хийхийг зарчмын хувьд дэмжсэн болно. 

· Монгол Улсын 2017 оны Төсвийн тухай хуулийг батлах үед бүлгийн гишүүдээс өгсөн зөвлөмж, бүлгийн дүгнэлтээр өгөгдсөн чиглэлийг хэрэгжүүлэх,

· Улсын төсвийн хөрөнгөөр 2016 онд ашиглалтад оруулах ёстой байсан ч он дамжсан ажлын хөрөнгө оруулалтыг 2017 онд шилжүүлж дуусгах, 

· Ипотекийн зээлийг үргэлжлүүлж, хүүгийн орлого, эргэн төлөгдөх эх үүсвэрээр 2017 онд дахин шинээр гаргах зээлийн хэмжээг нэмэгдүүлэх,

· Жижиг дунд үйлдвэрлэлийн сан, Тариалан эрхлэлтийг дэмжих санг зээлийн эргэн төлөгдөх орлогоор санхүүжүүлэх нөхцөлөөр үргэлжлүүлэхийг дэмжих, 

· Мах сүү, Атарын III аяныг үргэлжлүүлэн хэрэгжүүлэх, 

· Яам, агентлаг, төсвийн ерөнхийлөн захирагч нарын зардлыг зохих хувиар бууруулж, хэмнэсэн хөрөнгийг Засгийн газрын өргөн барьсан төслөөр нь дэмжихээр тогтсон. 


Улсын Их Хурлын эрхэм гишүүд ээ, 


Энэ удаагийн төсвийн тодотголыг манай улс эдийн засгийн хүндрэлтэй, Олон улсын валютын сангийн “Өргөтгөсөн санхүүжилтийн хөтөлбөр”-т хамрагдахаар болсон амаргүй цаг үед хэлэлцэж байна. 


Төсвийн тодотголыг Олон улсын валютын шахалтаар хийж байгаа гэхээсээ өнөөдөр бидэнд байгаа алдаагаа засах бодлогын шинэчлэл гэж ойлгох учиртай. Энэхүү хөтөлбөрт хамрагдах шалтгаан нь өмнөх алдаануудаа засаж, төсвийн авдрынхаа онгорхой цоорхойг  нөхөж тордох гэсэн чухал бодлогын арга хэмжээ болох бөгөөд нөгөө талаар Монгол Улсаа эдийн засгийн хүнд байдлаас гаргах гарцаагүй авч   хэрэгжүүлэх ёстой арга хэмжээ гэж ард түмэн ойлгох учиртай ард түмэн ойлгож байгаа гэдэгт Монгол Ардын нам бүрэн итгэж байгаа юм.


Төсвийн орлогыг нэмэгдүүлэх арга хэмжээг авахдаа иргэд, аж ахуйн нэгж, бизнес эрхлэгчдэд аль болох хамгийн бага дарамт үзүүлэх зарчмыг барьж, асуудлыг тал бүрээс нь ярилцаж, улс орны эрх ашигт нийцсэн шийдвэр гаргах нь чухал байна.


Өнгөрсөн жилүүдэд гаргасан бодлогын алдааг засаж чадсанаараа төсөв эрүүлжиж, төсөв, мөнгөний бодлогоор бодит эдийн засгаа дэмжих бололцоо бий болж байгаа нь энэ жилийн төсвийн тодотголын нэг онцлог болж байна. 


Дээрх бодлогын томоохон өөрчлөлтүүдийг авч хэрэгжүүлснээр эдийн засгийн хүндрэлийг хохирол багатай даван туулж, Монгол Улсын эдийн засгаа богино хугацаанд сэргээх боломж бүрдэнэ гэдгийг хариуцлагатайгаар мэдэгдэж байна. 

Хэчнээн мөнгө төгрөгтэй байгаад ч хөгжил дэвшил авчрахгүйг өнгөрсөн дөрвөн жилийн үйл ажиллагаагаар бидэнд том сургамж үлдээж өгсөн. Өвчин туссан байна гэдэг онош  тавигдсан бол гашуун ч гэсэн эм ууж, өвдсөн ч гэсэн тариа хийж эдгэдэг. Яг үүн шиг магадгүй зарим нэг асуудал хүнд ч, хатуу чанга ч гэсэн хууль эрх зүйн орчныг бүрдүүлж богино хугацаанд эдийн засгийн хүндрэлээс гарах нь зүйтэй гэж үзсэн учраас Монгол Ардын намын бүлэг энэ удаагийн төсвийн тодотголыг бүрэн дэмжиж байгаа юм. 


Эдийн засгаа хөгжүүлж, ард түмнийхээ аж амьдралыг дээшлүүлэх талаар зөв нэгдэлтэй, хамтарч ажиллахыг төрийн түшээд, Улсын Их Хурлын эрхэм гишүүд та бүхнээсээ уриалж байна. 


Анхаарал тавьсанд баярлалаа.


М.Энхболд: - Улсын Их Хурал дахь  намын бүлгүүд дүгнэлтээ уншлаа. Ажлын хэсэг танилцуулъя. 

Сангийн сайд Чойжилсүрэн, Сангийн яамны Төсвийн бодлого, төлөвлөлтийн газрын дарга Ганбат, мөн яамны Төсвийн хөрөнгө оруулалтын газрын дарга Мөнх-Оргил, Макро эдийн засгийн бодлогын газрын дарга Батхүрэл, Төсвийн нэгтгэлийн хэлтсийн дарга Өлзийсайхан, Төсвийн зарлагын хэлтсийн дарга Хуягцогт, Орлогын хэлтсийн дарга Алтанзул, Макро эдийн засгийн бодлогын хэлтсийн дарга Энхбаяр, Өрийн удирдлагын хэлтсийн дарга Сүх-Очир, Зээл, тусламжийн бодлогын хэлтсийн дарга Болор нарын ажлын хэсэг хүрэлцэж ирсэн байна. 


Одоо хоёрдугаар хэлэлцүүлэг Байнгын хороодын гаргасан зарчмын зөрүүтэй саналаар шууд санал хураах ийм дэгтэй юм байна. Одоо санал хурааж эхэлье. 


Төсвийн байнгын хорооны дэмжсэн саналууд байна.


Нэг.Төсвийн зарлагад өөрчлөлт оруулах санал: 


1.Монгол Улсын 2017 оны төсвийн тухай хуулиар баталсан төсвийн ерөнхийлөн захирагчдын урсгал зардал 2017 оны төсвийн тодотголд нэмэгдэхээр тусгагдсаныг гадаад зээл, тусламжаар санхүүжих, шүүхийн шийдвэрийн дагуу болон валютын ханшийн зөрүүгээр нэмэгдсэн, төсвийн ерөнхийлөн захирагч хооронд эсвэл тухайн төсвийн ерөнхийлөн захирагчийн багцад зохицуулалт хийгдсэн, өөрийн орлого, эх үүсвэртэйгээр нэмэгдсэн зардлуудыг нэмэгдсэн дүнгээр нь хэвээр үлдээж, улсын төсвөөс санхүүжүүлэхээр нэмэгдүүлснийг 2017 оны төсвийн тухай хуулийн баталсан түвшнээр тооцож бууруулах гэсэн ийм саналыг Улсын Их Хурлын гишүүн Ч.Хүрэлбаатар, Х.Баделхан, З.Нарантуяа, Д.Тогтохсүрэн, Б.Баттөмөр, Д.Сумъяабазар нар гаргасан байна. Ажлын хэсгийн гишүүд юм байна. Энэ саналаар санал хураая. 

Асуулт байхгүй. Дэгээр ийм байна. Нэгдсэн хуралдаанаар хоёр дахь хэлэлцүүлэг явуулах үед Байнгын хороо, нам эвслийн бүлэг, гишүүд гаргасан саналаа тайлбарлан үг хэлж болно гэж байна. Саяын 6 гишүүн бол гаргасан саналаа тайлбарлаж үг хэлж болно гэж ойлгож болох уу? Тэгэхээр наадах чинь бүх гишүүн үг хэлэхгүй болж байна шүү дээ. Тамгын газар тэгж ойлгож болох уу?

Гаргасан саналаа тайлбарлаж үг хэлнэ гэж байна шүү дээ. Асуулт харин байхгүй дэгээр. Хоёрдугаар хэлэлцүүлэг. Санал гаргасан гишүүдэд тайлбар, үг хэлэх хүн байна уу? Тамгын газар энд тэгж ойлгох нь зөв үү? Гаргасан саналаа тайлбарлаж үг хэлнэ гэж дэгийн хуульд байгаа энэ үг, санал хураая. Ингэж байгаа шүү, Байнгын хороо, нам эвслийн бүлэг, гишүүд гаргасан саналаа тайлбарлан үг хэлж болно гэж байгаа юм. Тэгэхээр намын бүлгүүд гаргасан санал дээрээ бүлгийн тайлбарыг хийж болно. Санал хураалт гишүүдээ анхаараарай. Ингэж дэгээ зөв ойлгож явъя. Санал хураалт. Төсвийн байнгын хорооны дэмжсэн санал байгаа. 


64 гишүүн оролцож, 90.6 хувийн саналаар санал дэмжигдлээ.


Хоёр.Хөрөнгө оруулалтын төсөл, арга хэмжээ, барилга байгууламжийн жагсаалтад өөрчлөлт оруулах санал: 

1.Монгол Улсын 2017 оны төсвийн тухай хуулиар батлагдаагүй боловч төсвийн тодотголын хөрөнгө оруулалтын жагсаалтад шинээр нэмэгдсэн, саналын томьёоллын хавсралт 1-д тусгагдсан 28,718.0 сая төгрөгийн төсөвт өртөгтэй, 28,718.0 сая төгрөгийн 2017 онд санхүүжих дүнгээр 4 төсөл, арга хэмжээг "Монгол Улсын төсвийн хөрөнгөөр санхүүжих хөрөнгө оруулалтын төсөл, арга хэмжээ, барилга байгууламжийн  жагсаалт"-аас хасах. Санал гаргасан ажлын хэсэг. 

Санал хураалт.


61 гишүүн оролцож, 18 хувийн дэмжлэг авсан байна. Энэ санал дэмжигдсэнгүй.

Дараагийн санал.


2.Хөрөнгө оруулалтын төсөл, арга хэмжээг санхүүжүүлж дууссан, 2017 онд нэмж санхүүжилт олгох шаардлагагүй, саналын томьёоллын хавсралт 2-т тусгагдсан 8,320.1 сая төгрөгийн төсөвт өртөгтэй, 719.6 сая төгрөгийн 2017 онд санхүүжих дүнтэй 3 төсөл, арга хэмжээг "Монгол Улсын төсвийн хөрөнгөөр санхүүжих хөрөнгө оруулалтын төсөл, арга хэмжээ, барилга байгууламжийн  жагсаалт"-аас хасах. Санал гаргасан ажлын хэсэг. 

Санал хураалт. Гишүүдээ санал хурааж байгаа шүү анхааралтай. 


61 гишүүн оролцож, 73.8 хувийн саналаар санал дэмжигдлээ.


3.Өмнөх жилүүдэд олгосон санхүүжилтийн гүйцэтгэлийг үндэслэн саналын томьёоллын хавсралт 3-т тусгагдсан 9 төсөл, арга хэмжээний 2017 онд санхүүжих дүнг 2,339.3 сая төгрөгөөр бууруулах. Санал гаргасан ажлын хэсэг. 


Санал хураалт. 


61 гишүүн оролцож, 85.2 хувийн саналаар санал дэмжигдлээ.


4.2017 оны төсвийн тодотголоор нэмэгдүүлсэн Эрүүл мэнд, боловсролын салбараас бусад салбарын их засварын зардлын дүнг 2017 оны төсвийн тухай хуулийн баталсан түвшинд тооцож бууруулах. Санал гаргасан ажлын хэсэг. 

Санал хураалт. 


61 гишүүн оролцож, 86.9 хувийн саналаар санал дэмжигдлээ.


5.Төслийн хөрөнгө оруулалтын жагсаалтын Барилга, хот байгуулалтын сайдын багцын XI.1.68, XI.1.69,  XI.1.70 дахь заалтуудад тусгагдсан төсөл, арга хэмжээг хасах. Санал гаргасан ажлын хэсэг. 

Санал хураалт. 


61 гишүүн оролцож, 83.6 хувийн саналаар санал дэмжигдлээ.


Гурав.Зохицуулалт хийх санал:

1.Уул уурхай, хүнд үйлдвэрийн сайдын төсвийн багцын өөрийн орлогыг 20,000.0 сая төгрөгөөр нэмэгдүүлж, үүнээс тус сайдын багцын геологи, хайгуул судалгааны  зардалд 3,994.8 сая төгрөг, урсгал зардалд 1,005.2 сая төгрөгийг тус тус нэмж тусгах. Санал гаргасан ажлын хэсэг. 

Санал хураалт. 


61 гишүүн оролцож, 88.5 хувийн саналаар санал дэмжигдлээ.


2.Хөдөлмөр, нийгмийн хамгааллын сайдын багц дахь тусгай зохицуулалтын шилжүүлгээс санхүүждэг Өнөр бүл хүүхдийн төвийн 2017 оны батлагдсан төсвөөс 242.0 сая төгрөгийг Засгийн газрын хэрэгжүүлэгч агентлаг Гэр бүл, хүүхэд, залуучуудын хөгжлийн газрын төсөвт шилжүүлэх. Санал гаргасан ажлын хэсэг. Нийгмийн бодлого, боловсрол, соёл, шинжлэх ухааны байнгын хороо дэмжсэн санал байна. 

Санал хураалт. 


61 гишүүн оролцож, 88.3 хувийн саналаар санал дэмжигдлээ.
  

3.Төслийн хөрөнгө оруулалтын жагсаалтын XI.1.14-д тусгагдсан “Сумын төвийн шинэчлэл хөтөлбөрийг хэрэгжүүлэх, соёлын төвийн барилга /Дорноговь, Замын-Үүд сум/, хэрэгжих хугацаа 2013-2017 он, төсөвт өртөг 5,844.1 сая төгрөг, 2017 онд санхүүжих дүн 756.6 сая төгрөг”  гэсэн төсөл, арга хэмжээг “Сумын төвийн шинэчлэл хөтөлбөрийг хэрэгжүүлэх, 100 ортой эмнэлэг /Дорноговь, Замын-Үүд сум/, төсөвт өртөг 4,506.0 сая төгрөг, 2017 онд санхүүжих дүн 633.0 сая төгрөг” гэж өөрчлөх. Санал гаргасан ажлын хэсэг.  Эдийн засгийн байнгын хороо дэмжсэн. 

Санал хураалт.


59 гишүүн оролцож, 89.8 хувийн саналаар санал дэмжигдлээ. 


4.Хуулийн төсөлд зүйл, заалт нэмэгдэх, хасагдах, өөрчлөлт оруулах, хөрөнгө оруулалтын төсөл, арга хэмжээ нэмэгдсэн, хасагдсантай холбоотойгоор хууль болон хөрөнгө оруулалтын хавсралт дахь зүйл, заалт, төсөл, арга хэмжээнүүдийн дугаарт  өөрчлөлт оруулах. Санал гаргасан ажлын хэсэг. 

Санал хураалт. 


59 гишүүн оролцож, 86.4 хувийн саналаар санал дэмжигдлээ.

Дөрөв.Бусад зарчмын зөрүүтэй санал:

1.Төслийн 1 дүгээр хавсралтын XI.1.29, XI.1.31 дэх заалтын "14 дүгээр хорооллын" гэсний өмнө "Орон сууцын" гэж нэмэх;

2.Төслийн 1 дүгээр хавсралтын IX.3.2.1 дэх заалтын "Хөдөлмөр, нийгмийн хамгаалал, нийгмийн даатгалын салбарын" гэснийг "Хөдөлмөр, нийгмийн хамгааллын салбарын" гэж өөрчлөх. Санал гаргасан ажлын хэсэг. 

Санал хураалт. 


59 гишүүн оролцож, 86.4 хувийн саналаар санал дэмжигдлээ.

Тав.Байнгын хороодоос ирүүлсэн санал:

1.2017 оны төсвийн тодотголд Гадаад харилцааны сайдын урсгал зардлыг 4,493.0 сая төгрөгөөр, Батлан хамгаалахын сайдын урсгал зардлыг З,850.0 сая төгрөгөөр тус тус нэмэгдүүлснийг хасах. Санал гаргасан Улсын Их Хурлын гишүүн Пүрэвдорж, Аюулгүй байдал, гадаад бодлогын байнгын хороо дэмжээгүй. Төсвийн байнгын хороо дэмжсэн юм байна. Төсвийн байнгын хорооны дэмжсэнийг дэмжиж санал хурааж байна. 

Санал хураалт.


58 гишүүн оролцож, 84.5 хувийн саналаар санал дэмжигдлээ.


2.Монгол Улсын 2017 оны төсвийн тухай хуульд нэмэлт, өөрчлөлт оруулах тухай хуулийн 18 дугаар зүйлд тусгагдсан “2017 оны төсвийн жилд Орон нутгийн хөгжлийн нэгдсэн сан болон улсын төсвөөс Орон нутгийн хөгжлийн санд олгох орлогын шилжүүлэг 53,013.5 сая төгрөг”-ийг хасах. Санал гаргасан: Улсын Их Хурлын гишүүн Пүрэвдорж, Эрдэнэбат, Санжмятав, Аюулгүй байдал, гадаад бодлогын байнгын хороо, Байгаль орчин, хүнс, хөдөө аж ахуйн байнгын хороо, Нийгмийн бодлого, боловсрол, соёл, шинжлэх ухааны байнгын хороо дэмжээгүй. Санжмятав гишүүн гаргасан саналдаа тайлбар хийе гэж байна. 

Я.Санжмятав: - Энэ Орон нутгийн хөгжлийн нэгдсэн сан болон улсын төсвөөс Орон нутгийн хөгжлийн санд олгох орлогын шилжүүлгийг 2017 онд батлахдаа 74 тэрбумаар баталсан байсан. Үүнийг сая төсвийн тодотголоор оруулж ирэхдээ 21 тэрбум төгрөгийг шууд хасахаар оруулж ирээд байгаа юм. Энэ бол 4 дүгээр сарын 01-ний дотор Орон нутгийн хөгжлийн сангийн тендерүүд нь зарлагдах хуультай. Үүний дагуу аймаг, 300 гаруй сумдын дарга нар 40 сая төгрөг орчим оногдохоор тооцоо байгаа юм. Тэгээд үүнийгээ тендерийг нь зарлаад компаниуд нь авчихсан. Ажил нь эхлээд зарим нь явж байдаг. Бид нар дээрээсээ шууд  хасаад хаячихвал бол 1000-2000 өргөдөл ирээд энэ асуудал чинь бэрхшээлтэй болно.

Хоёрдугаарт, үүний  хариуцлагыг хэн хүлээх юм бэ? Бид төсөв баталж өгсөн. Аймгийн удирдлагууд, Засаг дарга нар үүргээ биелүүлээд хуулийн хүрээнд 4 дүгээр сарын 01-нд компаниуддаа тендерийг нь зарлаад өгчихсөн. Үүнийг бид нар хууль зөрчих гэж байна гэж харж байгаа юм. Тийм учраас 21 тэрбум төгрөгийг тавиад орон нутгийн хөгжлийг дэмжих сангийн мөнгийг нь хэвээр нь үлдээч гэсэн ийм зүйлийг олон удаа олон Байнгын хороон дээр бид нар ярилаа. Нийт гишүүдийг үүнийг дэмжиж өгөөч. Ялангуяа орон нутагт тогтвор суурьшилтай ажиллах, орон нутгийн хөгжлийг дэмжихэд энэ мөнгө бага ч гэсэн дэм болдог учраас үүн дээр тал талаасаа анхаарч төсөвт хуучнаар нь үлдээж өгөх нь зүйтэй байна гэсэн ийм саналыг оруулж байгаа юм. 

М.Энхболд: - Хасах санал гаргасан юм биш үү та? Төсвийн байнгын хороо тайлбар өгье. Хүрэлбаатар гишүүн. Төсвийн байнгын хороо дэмжсэн саналуудыг бид нар хурааж байгаа шүү дээ. 

Ч.Хүрэлбаатар: - Санжмятав гишүүн, Эрдэнэбат гишүүн, Пүрэвдорж гишүүн та бүгдийн улсын төсвөөс Орон нутгийн хөгжлийн санд олгох орлогыг шилжүүлэг 53 тэрбум төгрөгийг хасъя гэсэн байгаа юм. Хуучнаараа үүн дээр сэргээгдэхгүй. Үгүй, олгож байгаа мөнгийг бүгдийг нь хасаж байгаа юм. Тэгэхээр үүгээрээ агуулгын хувьд хасахаар та автомашин авах зардлыг хассан саналын томьёоллоор явчих учраас үүн дээрээс ингэх юм бол хөдөө орон нутагт очих мөнгө төгрөг ноль болчих гээд байгаа юм л даа. Одоо бид нар ямар нэгэн зориулалтаар зардал тавиад санал хураана шүү дээ. Хасах гэхээр тэрийг бүтэн аваад  хаяж байгаа юм. Үлдсэн нь сэргэж босож ирнэ гэсэн ойлголт байхгүй. Саналын томьёоллоо та буруу биччихсэн байна. Томьёоллоо энэ саналыг тэдээр нэмэгдүүлж гэж орж ирэх ёстой байхгүй юу. Үүнийг 21 тэрбумаар нэмэгдүүлж гэж орж ирэх ёстой байтал та одоо аймгуудад олгож байгаа 53 тэрбум төгрөгийг бүгдийг нь хасна гээд ороод ирсэн байхгүй юу. Тэгэхээр энэ саналыг дэмжиж болохгүй л дээ. Нэн ялангуяа хөдөө орон нутгаас сонгогдсон гишүүд бид бүр дэмжиж болохгүй шүү дээ. 

М.Энхболд: - Энэ чинь нийтээр нь нэмэгдэж байгаа зардлыг хасъя гээд эхэнд нь бид нар санал хураачихсан юм чинь тэр дотор үндсэндээ яваад өгч байгаа юм биш үү. Одоо бараг санал хураах шаардлагагүй болж байгаа юм биш үү?


Ч.Хүрэлбаатар: - Үгүй, санал хураах ёстой даргаа. Ийм санал гарч байгаа учраас үүнийг бусад Байнгын хороо дэмжээгүй юм. Дэмжээгүй саналыг Төсвийн байнгын хороо дэмжсэн учраас одоо бид нар дэмжиж санал өгч байж энэ санал унах юм. Тийм. Yes гэдгийг дарна. Тийм гэдэг дээр дарна.

М.Энхболд: - Одоо бид нар Төсвийн байнгын хорооны дэмжсэнийг дэмжье гэж санал хураах юм байна. Санал хураалт. 

58 гишүүн оролцож, 81.0 хувийн саналаар санал дэмжигдлээ.


3.Хүнс, хөдөө аж ахуй, хөнгөн үйлдвэрийн сайдын багцад жижиг, дунд үйлдвэрлэлийг дэмжих төвийн барилгыг Хан-Уул дүүргийн 2 дугаар хороонд барихад шаардагдах 2,790.0 сая төгрөгийг нэмж тусгах. Санал гаргасан Улсын Их Хурлын гишүүн Сарангэрэл, Байгаль орчин, хүнс, хөдөө аж ахуйн байнгын хороо дэмжээгүй санал байна. Санал хураалт. Төсвийн байнгын хороо дэмжсэнийг дэмжиж санал хурааж байгаа. Энэ чинь Төсвийн байнгын хорооны дэмжсэн саналыг ер нь нийтэд нь хурааж байгаа шүү дээ. Тэгээд бусад Байнгын хороо өөр байр суурьтай байсныг нь тодруулж  хэлж байгаа юм. 

58 гишүүн оролцож, 77.6 хувийн саналаар санал дэмжигдлээ.


4.Хүнс, хөдөө аж ахуй, хөнгөн үйлдвэрийн сайдын багцын урсгал зардлыг 2017 оны төсвийн тодотголд 15,292.0 сая төгрөгөөр нэмэгдүүлснийг хасах. Санал гаргасан Улсын Их Хурлын гишүүн Пүрэвдорж, Байгаль орчин, хүнс, хөдөө аж ахуйн байнгын хороо дэмжээгүй. Төсвийн байнгын хороо дэмжсэнийг дэмжиж санал хураая. Санал хураалт. 

59 гишүүн оролцож, 79.7 хувийн саналаар санал дэмжигдлээ.


5.Байгаль орчин, аялал жуулчлалын сайдын багцын урсгал зардлыг 2017 оны төсвийн тодотголд 1,937.0 сая төгрөгөөр нэмэгдүүлснийг хасах. Санал гаргасан Улсын Их Хурлын гишүүн Пүрэвдорж, Байгаль орчин, хүнс, хөдөө аж ахуйн байнгын хороо дэмжээгүй. Төсвийн байнгын хорооны дэмжсэн саналыг дэмжье гэж санал хурааж байна.

57 гишүүн оролцож, 84.2 хувийн саналаар санал дэмжигдлээ.

6.Хөрөнгө оруулалтын жагсаалтын XV.3.1-д тусгагдсан “Хавдар судлалын үндэсний төвийн сити томографын аппарат” /Улаанбаатар, Баянзүрх дүүрэг/, хэрэгжих хугацаа 2016-2017 он, төсөвт өртөг 1,600.0 сая төгрөг, 2017 оны санхүүжих дүн 1,600.0 сая төгрөг” гэсэн төсөл, арга хэмжээний төсөвт өртгийг 500.0 сая төгрөгөөр нэмэгдүүлж, хэрэгжиж дуусах хугацааг 2018 он гэж өөрчлөн, үлдэгдэл санхүүжилт болох 500.0 сая төгрөгийг 2018 оны төсөвт нэмж тусгах. Санал гаргасан Улсын Их Хурлын гишүүн С.Чинзориг, Д.Сарангэрэл, Нийгмийн бодлого, боловсрол, соёл, шинжлэх ухааны байнгын хороо дэмжсэн. Мөн Төсвийн байнгын хороо дэмжсэн. Дэмжсэнийг дэмжье гэж санал хураая. 

56 гишүүн оролцож, 82.1 хувийн саналаар санал дэмжигдлээ.


7.Олимп, параoлимп наадмын төрөлд багтдаг спортын төрлийн тэмцээнд амжилт гаргасан тамирчдад олгодог нэг удаагийн урамшууллын хэмжээг одоогийн түвшнээс 50 хувиар нэмж, насан туршид нь олгож байгаа урамшууллыг бүрмөсөн зогсоох. Санал гаргасан Улсын Их Хурлын гишүүн М.Билэгт, Нийгмийн бодлого, боловсрол, соёл, шинжлэх ухааны байнгын хороо дэмжээгүй. Төсвийн байнгын хороо дэмжсэн. Энэ саналыг дэмжье гэсэн. 

57 гишүүн оролцож, 77.2 хувийн саналаар санал дэмжигдлээ.


8.Хөдөлмөр, нийгмийн хамгаалал, Эрүүл мэнд, Боловсрол, соёл, шинжлэх ухаан, спортын яамны дэд сайдуудын төсвийг бүхэлд нь хасах. Санал гаргасан Улсын Их Хурлын гишүүн О.Баасанхүү, Нийгмийн бодлого, боловсрол, соёл, шинжлэх ухааны байнгын хороо дэмжээгүй. Төсвийн байнгын хороо дэмжсэн юм байна тийм үү? 

Санал хураалт.


58 гишүүн оролцож, 82.8 хувийн саналаар санал дэмжигдлээ.


9.Эрүүл мэндийн сайдын багцын урсгал болон хөрөнгө оруулалтын зардлыг 2017 оны төсвийн тодотголд 20,505.9 сая төгрөгөөр нэмэгдүүлснийг хасах. Санал гаргасан Улсын Их Хурлын гишүүн Б.Пүрэвдорж, Нийгмийн бодлого, боловсрол, соёл, шинжлэх ухааны байнгын хороо дэмжээгүй. 

Санал хураалт.


58 гишүүн оролцож, 84.5 хувийн саналаар санал дэмжигдлээ.


10.Боловсрол, соёл, шинжлэх ухаан, спортын сайдын багцын урсгал зардлыг  2017 оны төсвийн тодотголд 5,319.0 сая төгрөгөөр нэмэгдүүлснийг хасах. Санал гаргасан Улсын Их Хурлын гишүүн Б.Пүрэвдорж, Нийгмийн бодлого, боловсрол, соёл, шинжлэх ухааны байнгын хороо дэмжээгүй. Санал хураалт. Төсвийн хороо дэмжсэн байхгүй юу. Нийгмийн бодлогын байнгын хороо дэмжээгүйг Төсвийн хорооны дэмжсэнийг өмнө нь бүгдийг нь уншчихсан байхгүй юу. Энд Төсвийн хороог тус бүрд нь бичээгүй байхгүй юу. Би Төсвийн хороог тус бүрд нь хэлээд явбал болно л доо. Өмнө нь Төсвийн хорооны дэмжсэн саналыг хурааж байна гээд хэлчихсэн байхгүй юу даа. 

59 гишүүн оролцож, 78.0 хувийн саналаар санал дэмжигдлээ. Төсвийн байнгын хорооны дарга тайлбар өгчих. Танай Байнгын хороон дээр дэмжигдсэн саналууд. Хүрэлбаатар даргын микрофоныг өгье. 


Ч.Хүрэлбаатар: - Би үүн дээр бас манай Их Хурлын Тамгын газрын хүмүүс тайлбар хэлэх байх. Үүн дээр Байнгын хороодын саналыг Их Хурал дээр Төсвийн байнгын хороо дэмжсэн, дэмжээгүй гэдэг санал өгсөн юм. Бусад Байнгын хороон дээр дэмжээгүй саналуудыг манай Байнгын хороо дэмжсэн юм. Байнгын хорооных нь саналыг манай Байнгын хороо дэмжсэн юм. Түүнээс биш тэр хувь саналуудыг нь биш. Байнгын хороодын саналаар санал хураалт явуулна гэж надад танилцуулсан. Түүний дагуу манай Байнгын хороо, Байнгын хороодын саналыг Төсвийн байнгын хороо хэлэлцэж шийдвэрлэж байгаа гэж үзээд Байнгын хороодын дэмжээгүй энэ саналуудыг манай Байнгын хороо дэмжсэн гэсэн үг. Өөрөөр хэлбэл, тухайн гишүүдийн саналууд бүгд унаж байна гэсэн үг. 

М.Энхболд: - Ойлгомжтой юу? 

11.Хөдөлмөр, нийгмийн хамгааллын сайдын багцын урсгал зардлыг 2017 оны төсвийн тодотголд 2,500.0 сая төгрөгөөр нэмэгдүүлснийг хасах. Санал гаргасан Улсын Их Хурлын гишүүн Б.Пүрэвдорж, Нийгмийн бодлого, боловсрол, соёл, шинжлэх ухааны байнгын хороо дэмжээгүй. Энэ дэмжээгүйг Төсвийн байнгын хороо дэмжсэн. Одоо Төсвийн байнгын хорооны дэмжсэнийг дэмжье гэж санал хураая гэж хэлэх  болох гээд байна шүү дээ. Тэгэхээр чинь өмнө нь Төсвийн байнгын  хороо дэмжсэн саналуудыг  хураая гээд нэгмөсөн хэлчихсэн учраас тэгээд бусад Байнгын хороог нь хэлээд яваад байна л даа. 

59 гишүүн оролцож, 88.1 хувийн саналаар санал дэмжигдлээ.


12.Дорнод аймгийн Баян-Уул сумын 640 хүүхдийн сургуулийн барилга нь 80 хувийн гүйцэтгэлтэй байгаа тул үлдэгдэл санхүүжилтийг 2017 оны төсвийн тодотголд Боловсрол, соёл, шинжлэх ухаан, спортын сайдын багцын хөрөнгө оруулалтын зардалд нэмж тусгах. Санал гаргасан Улсын Их Хурлын гишүүн Г.Мөнхцэцэг, Нийгмийн бодлого, боловсрол, соёл, шинжлэх ухааны байнгын хороо дэмжээгүй. Төсвийн байнгын хороо дэмжээгүйг дэмжсэн. 

Санал хураалт.


59 гишүүн оролцож, 81.4 хувийн саналаар санал дэмжигдлээ. 

13.Монгол Улсын 2017 оны төсвийн тухай хуульд нэмэлт, өөрчлөлт оруулах тухай хуулийн 2 дугаар хавсралтад “Хөвсгөл аймгийн Улаан-Уул сумын хүүхдийн цэцэрлэгийн барилга, хэрэгжих хугацаа 2017-2017 он, төсөвт өртөг 2,300.0 сая төгрөг,” гэсэн төсөл, арга хэмжээг концессоор хэрэгжүүлэхээр нэмж тусгах. Санал гаргасан Улсын Их Хурлын гишүүн Л.Мөнхбаатар, Нийгмийн бодлого, боловсрол, соёл, шинжлэх ухааны байнгын хороо дэмжээгүй. 


Санал хураалт.


58 гишүүн оролцож, 82.4 хувийн саналаар санал дэмжигдлээ.


14.Монгол Улсын 2017 оны төсвийн тухай хуульд нэмэлт, өөрчлөлт оруулах тухай хуулийн 2 дугаар хавсралтад “Хөвсгөл аймгийн Чандмань-Өндөр сумын сургуулийн барилгыг шинээр барих, хэрэгжих хугацаа 2017-2018 он, төсөвт өртөг 3.000.0 сая төгрөг” гэсэн төсөл, арга хэмжээг концессоор хэрэгжүүлэхээр нэмж тусгах.  Санал гаргасан: Улсын Их Хурлын гишүүн Л.Мөнхбаатар, Нийгмийн бодлого, боловсрол, соёл, шинжлэх ухааны байнгын хороо дэмжээгүй. 

Санал хураалт.


58 гишүүн оролцож, 82.4 хувийн саналаар санал дэмжигдлээ.

15.Засгийн газрын Хэрэг эрхлэх газрын даргын төсвийн багц дахь Ерөнхий сайдын төсвийн урсгалын зардлыг 50.0 сая төгрөгөөр нэмэгдүүлэх. Санал гаргасан: Улсын Их Хурлын гишүүн Д.Тогтохсүрэн, Б.Батзориг, Төрийн байгуулалтын байнгын хороо дэмжсэн. Төсөв түүнийг нь дэмжсэн. Дэмжих санал хураая. Энэ зөвлөлдөх санал асуулга биз дээ. 


59 гишүүн оролцож, 86.4 хувийн саналаар санал дэмжигдлээ.

16.Хууль зүй, дотоод хэргийн сайдын багцын хөрөнгө оруулалтын зардалд Гашуунсухайт боомтоор нүүрс зөөж байгаа тээврийн хэрэгслийн гарах, орох замын урсгалыг шалгаж, бүртгэхэд шаардлагатай шалгалтын кабин барихад шаардагдах 360.0 сая төгрөгийг нэмж тусгах. Санал гаргасан Улсын Их Хурлын гишүүн Л.Энхболд. Хууль зүйн байнгын хорооны дэмжсэн. Төсвийн байнгын хороо дэмжсэн. Санал хураалт. 

59 гишүүн оролцож, 89.8 хувийн саналаар санал дэмжигдлээ.

17.Хууль зүй, дотоод хэргийн сайдын багцын урсгал зардалд Гашуунсухайт боомтын авто замын шалган нэвтрүүлэхэд ажиллах шалгагч, гэрээт цэргийн цалинд 820.0 сая төгрөгийг нэмж тусгах. Санал гаргасан Улсын Их Хурлын гишүүн Л.Энхболд, Хууль зүйн байнгын хорооны дэмжсэн. Төсвийн байнгын хороо дэмжсэн.

Санал хураалт. 


59 гишүүн оролцож, 86.4 хувийн саналаар санал дэмжигдлээ.

18.Хууль зүй, дотоодын хэргийн сайдын багцын урсгал зардлыг 8,400.0 сая төгрөгөөр нэмэгдүүлэх саналыг хасах. Санал гаргасан Улсын Их Хурлын гишүүн Б.Пүрэвдорж. Хууль зүйн байнгын хорооны дэмжээгүй. Дэмжээгүйг Төсвийн байнгын хороо дэмжсэн. Төсвийн байнгын хорооны дэмжсэнийг дэмжиж санал хурааж байна. 


Санал хураалт. 

59 гишүүн оролцож, 86.4 хувийн саналаар санал дэмжигдлээ.

19.Банкны салбарт бий болсон 2.0 их наяд төгрөгийн хугацаа хэтэрсэн болон найдваргүй зээлийн өрийн төсвөөс хамааралтай хөрөнгө оруулалтын санхүүжилтийг тодотголд бүрэн тусгаж, өрийг барагдуулах. Санал гаргасан Улсын Их Хурлын гишүүн Ц.Даваасүрэн, Эдийн засгийн байнгын хороо дэмжээгүй. Төсвийн байнгын хороо түүнийг нь дэмжсэн. 

Санал хураалт. 


58 гишүүн оролцож, 82.8 хувийн саналаар санал дэмжигдлээ.

Одоо Төсвийн байнгын хорооны дэмжээгүй саналуудаар хураах гэж байна шүү. Дэмжээгүйг дэмжье гэж.

1.Засгийн газрын Хэрэг эрхлэх газрын даргын багцын Монгол Улсын Ерөнхий сайдын төсвийн багцын урсгал зардалд Изотоп конторын хадгалах байгууламжийн засвар үйлчилгээний зардал 96.9 сая төгрөгийг нэмж тусгах. Санал гаргасан Улсын Их Хурлын гишүүн Ж.Энхбаяр, Аюулгүй байдал, гадаад бодлогын байнгын хороо дэмжсэн. Төсвийн байнгын хороо дэмжээгүй. Төсвийн байнгын хорооны дэмжээгүйг дэмжиж санал хурааж байна. 

Санал хураалт. 


58 гишүүн оролцож, 77.6 хувийн саналаар санал дэмжигдлээ.

2.Байгаль орчин, аялал жуулчлалын сайдын багцад бороо, хур тунадас оруулах зориулалтаар газрын генераторын түлш 500 ширхэг, борооны пуужин 1000 ширхэг авахад шаардагдах 420.0 сая төгрөгийг нэмж тусгах. Санал гаргасан Улсын Их Хурлын гишүүн Я.Содбаатар, Байгаль орчин, хүнс, хөдөө аж ахуйн байнгын хороо дэмжсэн. Төсвийн байнгын хороо дэмжээгүй. Санал гаргасан гишүүн үг хэлэх юм байна.  Содбаатар гишүүн, санал хураалт.

58 гишүүн оролцож, 50 хувийн дэмжлэг авлаа, Төсвийн байнгын хорооны санал дэмжигдсэнгүй. 


3.Боловсрол, соёл, шинжлэх ухаан, спортын сайдын төсвийн багцад Завхан аймгийн Цагаанхайрхан сумын 75 ортой хүүхдийн цэцэрлэгийн барилгыг ашиглалтад оруулахад шаардагдах 63.8 сая төгрөгийг нэмж тусгах. Санал гаргасан Улсын Их Хурлын гишүүн Я.Санжмятав, Нийгмийн бодлого, боловсрол, соёл, шинжлэх ухааны байнгын хороо дэмжсэн. Төсвийн байнгын хороо дэмжээгүй. Төсвийн байнгын хорооны дэмжээгүйг дэмжиж санал хурааж байна. 

Санал хураалт. 


58 гишүүн оролцож, 82.8 хувийн саналаар санал дэмжигдлээ.


4.Боловсрол, соёл, шинжлэх ухаан, спортын сайдын багцын хөрөнгө оруулалтын жагсаалтад Говьсүмбэр аймгийн 100 ортой хүүхдийн цэцэрлэгийн барилгын үлдэгдэл санхүүжилт 482.0 сая төгрөгийг нэмж тусгах. Санал гаргасан Улсын Их Хурлын гишүүн Г.Мөнхцэцэг, Нийгмийн бодлого, боловсрол, соёл, шинжлэх ухааны байнгын хороо дэмжсэн. Төсвийн байнгын хороо дэмжээгүй. 

Санал хураалт. 


58 гишүүн оролцож, 86.2 хувийн саналаар санал дэмжигдлээ.


5.Боловсрол, соёл, шинжлэх ухаан, спортын сайдын багцын хөрөнгө оруулалтын жагсаалтад Багануур дүүрэгт 320 хүүхдийн бага сургуулийн барилгыг барихад шаардагдах 2.300.0 сая төгрөгийг нэмж тусгах. Санал гаргасан Улсын Их Хурлын гишүүн Ц.Цогзолмаа, Нийгмийн бодлого, боловсрол, соёл, шинжлэх ухааны байнгын хороо дэмжсэн. Төсвийн байнгын хороо дэмжээгүй. 

Санал хураалт. 


58 гишүүн оролцож, 87.9 хувийн саналаар санал дэмжигдлээ.


6.Улсын төсвийн орлогыг 2017 оны батлагдсан төсвийн хэмжээнээс бууруулахгүй байлгаж, төсвийн тэнцлийг сайжруулах. Санал гаргасан Улсын Их Хурлын гишүүн Ч.Улаан. Улаан гишүүн саналаа тайлбарлая. Улаан гишүүний микрофоныг өгье. 


Ч.Улаан: - Баярлалаа. Энэ төсвийн анхны хэлэлцүүлэг хийж байх явцад Ерөнхий сайд ч гэсэн байр сууриа илэрхийлж байсан. Бид төсвийн тодотголыг эдийн засгийн хямралыг гэтлэх, алсдаа эдийн засаг, санхүүгээ сайжруулах энэ чиглэлд хийж байгаа гэж энэ л бодлого нь дэмжигдэх болов уу гэж бодож би төсвийн орлогыг нэмэгдүүлэх боломжийг авч үзээч гэж санал гаргасан юм. Энэ удаагийн тодотголын хэлэлцүүлгийн явцад бол төсвийн орлого нэмэгдүүлье гэдэг ганцхан санал гарсан. Тэр  нь Уул уурхайн сайдын өөрийн орлогыг нэмэгдүүлье. Тэр  хэмжээгээр геологи хайгуулынх нь санхүүжилтийг нэмье гэсэн өөрөөр орлого дээр сайжруулах санал гарсангүй. Ийм учраас төсвийнхөө орлогыг батлагдсан түвшнээсээ нэмэгдүүлэхгүй байх бололцоог авч үзвэл яасан юм бэ. Тэнцлээ сайжруулъя гэж санал гаргасан. Энэ бодлогыг дэмжээгүй Төсвийн байнгын хороондоо гайхаад сууж байна. Гишүүд яаж хандахыг та бүгдийн мэргэн ухаан мэдэх болтугай ажиллаж сууя баярлалаа. 


М.Энхболд: - Төсвийн байнгын хороо тайлбар хийе Хүрэлбаатар гишүүн.


Ч.Хүрэлбаатар: - Уг нь Улаан сайдын гаргаж байгаа энэ санал зарчмын хувьд зөв зүйтэй санал. Та бас өөрөө мэдэж байгаа. Валютын сантай хийсэн хөтөлбөртэй холбоотой зарчмын зөрүүтэй байр суурьтай нэлээд олон саналтай байсан. Тэгээд бүлгийн хурал дээр ороод хэдүүлээ ярилцаад бүлгийн шийдвэр гарсан саналууд байгаа. Хэрвээ энэ саналаар явчих юм бол төсөв өөрөө үндсэндээ задарч байгаа юм. 2017 оны батлагдсан төсөв буюу өнгөрсөн жил бид нарын баталсан төсвөөр орлогоо хэвээр байлга, төсвийн тэнцлээ сайжруулъя гээд ингээд явахаар энэ төсөв задрах юм. Тийм учраас энэ саналыг хүлээж аваагүй. 


Одоо орж  ирээд байгаа зүйлүүд бид тантай адилхан зарим олон саналууд дээр зарчмын зөрүүтэй буюу эсрэг саналтай байгаа хувь хүнийхээ хувьд. Гэхдээ бид нарын Олон улсын валютын сантай хөтөлбөр хэрэгжүүлэх ёстой. Бүлгийн шийдвэр тэгээд гарчихсан байгаа учраас ний нуугүй хэлэхэд таны энэ гаргасан саналыг Төсвийн байнгын хороо дэмжээгүй юм. Яагаад вэ гэхээр одоо энд орж ирж байгаа бүх тоо задрах учраас энэ саналыг дэмжиж чадаагүй юм гэдгийг хэлье. Ингээд Төсвийн байнгын хорооны саналыг дэмжиж өгөхийг гишүүдээс хүсэж байна.


М.Энхболд: - Улаан гишүүнд 1 минут.


Ч.Улаан: - Баярлалаа. Би ойлгож байгаа. Валютын сангийн тавьсан шаардлагыг хангахыг тулд төсвийн тодотгол хийж байгаа юм байна гэдэг нь тодорхой болж байгаа шүү дээ. Гэхдээ сая санал хураагаад орж ирсэн санал нь унаад зардлыг нэмэгдүүлээд байгаа үзүүлэлтүүд чинь валютын сангийн бидний тохирсон хөтөлбөрт нөлөөлөхгүй юу гэдгийг та бүхэн маань сайн бодоорой гэж би хэлье. Баярлалаа. 

М.Энхболд: - Гишүүд гаргасан саналдаа тайлбар хийлээ. Санал хураалт.


59 гишүүн оролцож, 78.0 хувийн саналаар санал дэмжигдлээ.

7.Төслийн хөрөнгө оруулалтын жагсаалтын “XIV.1.5.Атрын З дугаар аяныг үргэлжлүүлэх, мах, сүүний аяныг эхлүүлэх хөрөнгө оруулалт /улсын хэмжээнд/, хэрэгжих хугацаа 2017-2017 он, төсөвт өртөг 20,000.0 сая төгрөг, 2017 онд санхүүжих дүн 20,000.0” төсөл арга хэмжээг нэмж тусгах. Санал гаргасан: Улсын Их Хурлын гишүүн О.Батнасан. Батнасан гишүүн тайлбар хэлье. 


О.Батнасан: - Энэ санал дэмжигдсэн учраас саналаа татаж авъя. 


М.Энхболд: - Батнасан гишүүн саналаа татаж авч байна. Дараагийн санал. 

8.Цэргийн төв эмнэлгийн З блок цогцолбор барилгын нэмэлт ажлын гүйцэтгэл 2,203.7 сая төгрөгийг нэмж тусгах. Санал гаргасан: Улсын Их Хурлын гишүүн О.Батнасан. Төсвийн байнгын хороо дэмжээгүй. Санал хураалт. 


59 гишүүн оролцож, 81.4 хувийн саналаар санал дэмжигдлээ.

9.Төслийн хөрөнгө оруулалтын жагсаалтын “IX.3.3.1.Япон улс дахь Хөдөлмөр, нийгмийн хамгааллын үйлчилгээний төвийн тоног төхөөрөмж /Япон улс/, хэрэгжих хугацаа 2017-2017 он, төсөвт өртөг 288.0 сая, 2017 онд санхүүжих дүн 288.0 сая төгрөг” гэсэн төсөл, арга хэмжээг хасах жагсаалтад тусгахгүй байх. Санал гаргасан М.Оюунчимэг гишүүн. Оюунчимэг гишүүн үг хэлье. 


М.Оюунчимэг: - Баярлалаа. Энэ сонгуулийн өмнө Монголын нийгмийн хамгийн их анхаарал татсан зүй бол Япон улсад нарийн мэргэжлээр дадлагажигч илгээхтэй холбоотой асуудлууд байсан. Энэ асуудлууд шийдэгдээгүй байхад олон мянган залуусын сэтгэл санаа, зарим нь бараг эд хогшлоор хохироосон асуудал гарсан. Харин Монгол Улсын Ерөнхий сайд Эрдэнэбатын хийсэн айлчлал, Их Хурлын дарга Энхболдын Япон улсад хийсэн айлчлалын үеэр Японы парламент хүмүүсийн хүсэн хүлээж байсан энэ асуудлыг шийдсэнээр манай Монголын 50000 гаруй залуус маань Японд нарийн мэргэжлээр дадлагажигчаар суралцах, дээрээс нь Японд болох олимпт оролцох ийм боломжууд нээгдсэн юм. Тийм учраас би энэ асуудлыг Төсвийн байнгын хороон дээр гаргаж тавьсан юм. Үүнийг бид шийдэх ёстой. Энэ бол сонгуулийн үеэр бидний амлалт байсан юм. Тийм учраас би саналаа хэлж байгаа юм. Харин бүлэг маань үүнийг дэмжээд энэ асуудал дээр шийдэгдсэн учраас би саналаа татаж авч байна. Энэ асуудлыг босгоод төсөвт оруулж өг гэж шийдвэрлэсэн гишүүддээ баярлалаа гэж хэлмээр байна. 

М.Энхболд: - Санал гаргасан Оюунчимэг гишүүн саналаа татаж авч байна. Дараа нь. 

10.Боловсрол, соёл, шинжлэх ухаан, спортын сайдын 2017 оны төсвийн багцад “Төв аймгийн соёлын төвүүдийн тогтмол зардлын дутуу санхүүжилт 334.9 сая төгрөг”-ийг нэмж тусгах. Санал гаргасан Улсын Их Хурлын гишүүн Б.Чойжилсүрэн. Санал хураалт. 

59 гишүүн оролцож, 79.7 хувийн саналаар санал дэмжигдлээ.

11.Монгол Улсын 2017 оны төсвийн тухай хуульд нэмэлт, өөрчлөлт оруулах тухай хуулийн 1 дүгээр хавсралтын “XII.2.1.6.Хөгжимт драмын театрын барилга, 800 суудалтай /Төв, Зуунмод сум/, хэрэгжих хугацаа 2014-2018 он, төсөвт өртөг 9,500.0, 2017 онд санхүүжих дүн 1,575,0 сая төгрөг” гэсэн төсөл, арга хэмжээний 2017 онд санхүүжих дүнг 3,119.6 сая” төгрөг гэж өөрчлөх. Санал гаргасан Улсын Их Хурлын гишүүн Б.Чойжилсүрэн.

Санал хураалт.


59 гишүүн оролцож, 78.0 хувийн саналаар санал дэмжигдлээ.

12.Эрүүл мэнд, боловсролын салбарын их засварыг хасахгүй гэсэн саналд  Хөдөлмөр, нийгмийн хамгааллын салбарын их засварын хөрөнгийг Засгийн газраас оруулж ирсэн саналын дагуу 3,000.0 сая төгрөгөөр нэмэгдүүлэх. Санал гаргасан Улсын Их Хурлын гишүүн Н.Амарзаяа. Амарзаяа гишүүн саналаа тайлбарлая.


Н.Амарзаяа: - Энэ 2017 оны төсвийн тодотголын санал дээр 3 тэрбум төгрөгөөр тооцогдож орж ирсэн байгаа. Тэгээд Байнгын хорооноос хасагдсан байгаа. Би үүн дээр санал өгөхөд ер нь аймаг, дүүргүүдэд байгаа ахмадын амралт, сувиллын газрууд, мөн асрамж сувиллын газрууд, хөгжлийн бэрхшээлтэй иргэд гэх мэтчилэн халамж үйлчилгээ үзүүлдэг тэр төвүүдийн урсгал зардал, их засваруудын ажлууд байгаа юм. Тэгэхээр үүнийг дэмжиж өгөөч гэсэн ийм саналыг өгч байна. 


М.Энхболд: - Санал хураалт.


59 гишүүн оролцож, 55.9 хувийн саналаар санал дэмжигдлээ.

13.Яамдын дэд сайд нарын төсвийг бүхэлд нь хасах, аймаг, сумдын Засаг даргын 1 орлогчоос илүү орлогч нарын төсвийг бүхэлд нь хасах.  Санал гаргасан Их Хурлын гишүүн Б.Пүрэвдорж, Ж.Батзандан. Төсвийн байнгын хороо дэмжээгүй. Санал хураалт. Хэлэх үү? Санал хураалтыг түр түдгэлзүүлье. Пүрэвдорж гишүүн гаргасан саналаа тайлбарлая.


Б.Пүрэвдорж: - Ер нь нийт төсөвтэй холбоотой өөрийнхөө саналыг хэлье гэж бодож байна. Өнөөдрийн сонин дээр Олон улсын валютын сангийн Монгол дахь төлөөлөгч Нэйл Сакер /Neil Saker/ гэдэг хүн ярилцлага өгсөн байгаа. Өөрөөр хэлбэл, Олон улсын валютын сантай хийсэн хэлэлцээрийн төслийг Засгийн газар боловсруулсан. Манайхаас ямарваа нэгэн санал өгөөгүй. Бид нар Олон улсын валютын сан зөвхөн бодлогын болон санхүүжилтээр дэмжиж байгаа гэж ярилцлага өгсөн байгаа. Тэгэхээр улсын төсвийн тодотголоор нэмэгдэж орж ирж байгаа 404 тэрбум төгрөг бол Олон улсын валютын сангийн саналаар яваагүй гэсэн үг. Тэгэхээр хүүхдийн мөнгө 17 орчим тэрбум төгрөгөөр хасаад 404 тэрбум төгрөгөөр улсын төсвийн урсгал зардлыг нэмж оруулж ирж байгаад харамсаж байна.


Хоёрдугаарт, ард түмний амьдрал хэцүү байж байхад аж ахуй нэгжүүд бизнес хийхэд хүндрэлтэй байгаа энэ үед тэдний татварыг нэмж 104 тэрбум төгрөгийн орлого олоод буцаагаад сайд нарын урсгал зардалд 400 тэрбумыг нэмэгдүүлсэнд бас  харамсалтай байгаа юм. Тийм учраас энэ улсын төсвийн тодотголыг бүхэлд нь дэмжихгүй байгаа гэдгээ хэлье.


Ер нь дарга нарын цалинг бууруулах талаар Ардын нам урсгал зардлыг багасгах талаар ерөөсөө ажил хийсэнгүй. Дэд сайд нарыг танахгүй бол үнэхээр ойролцоогоор 10 тэрбум төгрөгийн зардал гаргаж байгаа шүү дээ. Цалин болон бусад ажлын алба зөвлөхийн зардал гэхэд 10 тэрбум төгрөг гарч байгаа. Гэтэл хүүхдийн 10 орчим тэрбум төгрөгөөр хасаж байгаа. 12 тэрбум төгрөг болж байгаа. 78000 хүүхдийг хасаж байгаа шүү дээ энэ хүүхдийн мөнгө олгохоос. Тэгэхээр арван гуравхан дэд сайдын зардлаар 78000 хүүхдийн мөнгийг олгох боломжтой. Ийм төсөв хэлэлцээд сууж байгаад харамсаж байна. Өнөөдөр зарим нь эсэргүүцээд хашхираад байх шиг байна. Ардын хүүхдэд очдог мөнгө ямарваа нэгэн алагчилгүй очдог шүү. Дарга нарт очдог мөнгө дандаа арын хаалгатай очдог гэдгийг хэлье. 


Ер нь аймаг, сумдын орлогч дарга нарын асуудал хэрээс хэтэрч байна. Хуулиараа нэг орлогч даргатай байх ёстой. Гэтэл сум хүртэл хоёр орлогчтой болж байгаа тохиолдол байна. Тийм учраас Эрдэнэбат сайд гүйцэтгэх засаглал дээр байгаа энэ гажуудлыг засах талаар арга хэмжээ авах зайлшгүй шаардлага байна. Тийм учраас 1-ээс дээш орлогчтой байгаа тэр газруудын төсвийг нь танаад өгчих юм бол тэр орон тоо нь автоматаар байхгүй болно гэсэн үг. Тийм учраас үүн дээр Их Хурлын гишүүд дэмжиж саналаа өгөөч гэж хүсэж байгаа юм. Баярлалаа. 


М.Энхболд: - Санал гаргасан  гишүүн саналаа тайлбарлаж үг хэллээ. Санал хураалт. Төсвийн байнгын хорооны дэмжээгүйг дэмжиж санал хурааж байна. 

59 гишүүн оролцож, 84.7 хувийн саналаар санал дэмжигдлээ.


Зарчмын зөрүүтэй саналын томьёоллууд санал хурааж дууслаа. Монгол Улсын 2017 оны төсвийн тухай хуульд нэмэлт, өөрчлөлт оруулах тухай, Нийгмийн даатгалын сангийн 2017 оны төсвийн тухай хуульд нэмэлт, өөрчлөлт оруулах тухай хуулийн төслийг гурав дахь хэлэлцүүлэгт бэлтгүүлэхээр Төсвийн байнгын хороонд шилжүүлж байна. 


Дараагийн асуудалд орохын өмнө мэндчилгээ дэвшүүлье. 4 дүгээр сарын 12-ны өдөр Батсүхийн Наранхүү төрсөн юм байна. Улсын Их Хурлын гишүүдийнхээ нэрийн өмнөөс Наранхүү гишүүнд төрсөн өдрийн мэнд хүргэж, ажлын амжилт, эрүүл энх, сайн сайхныг хүсэн ерөөе. Дараагийн асуудалдаа оръё. 


Гурав. Монгол Улсын 2017 оны төсвийн тухай хуульд нэмэлт, өөрчлөлт оруулах тухай, Нийгмийн даатгалын сангийн 2017 оны төсвийн тухай хуульд өөрчлөлт оруулах тухай хуулийн төсөлтэй хамт өргөн мэдүүлсэн холбогдох бусад хуулийн төслүүд /Засгийн газар 2017.03.24-ний өдөр өргөн мэдүүлсэн, анхны хэлэлцүүлэг/



Анхны хэлэлцүүлгийг явуулъя. Төслийн талаархи Төсвийн байнгын хорооны санал, дүгнэлтийг Улсын Их Хурлын гишүүн Тогтохсүрэн танилцуулна. Тогтохсүрэн гишүүнийг индэрт урьж байна.

Д.Тогтохсүрэн: - Улсын Их Хурлын дарга, эрхэм гишүүд ээ,


Монгол Улсын Засгийн газраас 2017 оны 3 дугаар сарын 24-ний өдөр Улсын Их Хуралд Монгол Улсын 2017 оны төсвийн тухай хуульд нэмэлт, өөрчлөлт оруулах тухай хуулийн төслийн хамт өргөн мэдүүлсэн 8 хууль, 3 тогтоолын төслийн хэлэлцэх эсэх асуудлыг Улсын Их Хурлын чуулганы 2017 оны 4 дүгээр сарын 06-ны өдрийн нэгдсэн хуралдаанаар хэлэлцэж, анхны хэлэлцүүлэгт бэлтгүүлэхээр Төсвийн байнгын хороонд шилжүүлсэн билээ. 


Хууль, тогтоолын төслүүдээс Төсвийн тогтвортой байдлын тухай хуульд нэмэлт, өөрчлөлт оруулах тухай хуулийн төслийг Монгол Улсын нэгдсэн төсвийн 2017 оны төсвийн хүрээний мэдэгдэл, 2018-2019 оны төсвийн төсөөллийн тухай хуульд өөрчлөлт оруулах тухай хуулийн төсөлтэй нийцүүлэх үүднээс хэлэлцүүлгийг түр хойшлуулж, бусад хууль, тогтоолын төслүүдийн анхны хэлэлцүүлгийг Байнгын хороо 2017 оны 4 дүгээр сарын 12-ны өдрийн хуралдаанаараа хийлээ.


Улсын Их Хурлын Байнгын хороод эрхлэх асуудлынхаа хүрээнд хамаарах төслүүдийг хэлэлцэн санал, дүгнэлтээ Төсвийн байнгын хороонд ирүүлсэн бөгөөд санал дүгнэлтийг нь тус Байнгын хороо хэлэлцэж, зарчмын зөрүүтэй саналын томьёолол тус бүрээр санал хураалгасан болно.  


 Байнгын хорооны хуралдаанаар төслүүдийн анхны хэлэлцүүлгийг хийх үед дараахь төслүүдийн талаар зарчмын зөрүүтэй саналуудыг нэр бүхий Улсын Их Хурлын гишүүд гаргасныг хэлэлцэн шийдвэрлэлээ. Үүнд:


1. Төсвийн тухай хуульд нэмэлт, өөрчлөлт оруулах тухай хуулийн төслийн талаар:



1/ Өмч хувьчлалын орлогыг төсвийн орлого хэсэгт бүртгэхгүй гэсэн төслийн үзэл баримтлалыг дэмжиж байгаа хэдий ч хаана бүртгэх нь тодорхой бус байгаа тул энэ орлогыг төсвийн алдагдлыг санхүүжүүлэх эх үүсвэр талд бүртгэх нь зүйтэй гэсэн саналыг Төсвийн байнгын хорооны ажлын хэсгээс гаргасныг хуралдаанд оролцсон гишүүдийн олонхи дэмжсэн болно.  


2/ "Барих-Шилжүүлэх" нөхцөлтэйгээр хэрэгжих төрийн өмчийн концессын зүйлийн жагсаалтыг Улсын Их Хурал тухайн жилийн төсвийн тухай хуулийн хавсралтаар баталдаг байх, үүнтэй холбоотой зохицуулалтыг Төсвийн тухай хуульд нэмэх нь зүйтэй гэсэн саналыг  Төсвийн байнгын хорооны ажлын хэсгээс гаргасныг хуралдаанд оролцсон гишүүдийн олонхи нь дэмжсэн болно.  


3/ Төслийн 3 дугаар зүйлд тусгагдсан санхүү, төсвийн асуудал хариуцсан Засгийн газрын гишүүний бүрэн эрх болох "...гадаадын тусламж авах асуудлаар Засгийн газрын төлөөлж гарын үсэг зурах" асуудлыг Олон улсын гэрээний тухай хуультай нийцүүлж тодруулж өгөх нь зүйтэй гэсэн саналыг  Төсвийн байнгын хорооны ажлын хэсгээс гаргасныг хуралдаанд оролцсон гишүүдийн олонхи дэмжсэн болно.     


4/ Төсвөөс эргэн төлөгдөх нөхцөлтэйгөөр хэрэгжих концессын зүйл нь төсвийн бүрэлдэхүүн хэсэг байх нөхцөлийг хангахын тулд төсөлд холбогдох өөрчлөлтүүдийг оруулах нь зүйтэй гэсэн саналыг Төсвийн байнгын хорооны ажлын хэсгээс болон Улсын Их Хурлын гишүүн Ч.Улаан гаргасныг хуралдаанд оролцсон гишүүдийн олонхи дэмжсэн болно.  


5/ Орон нутгийн хөгжлийн сангаас аймагт хуваарилах итгэлцүүрийг тодорхойлохдоо тухайн орон нутгийн 1 хүнд ногдох хэмжээг жигд байлгах зарчим баримтлах нь зүйтэй гэсэн саналыг Улсын Их Хурлын гишүүн Ч.Улаан гаргасныг хуралдаанд оролцсон гишүүдийн олонхи дэмжээгүй  болно. Энэ асуудлаар Улсын Их Хурлын гишүүн Ч.Улаан цөөнхи боллоо.

2. Хувь хүний орлогын албан татварын тухай хуулийн төслийн талаар:



1/ Хуулийн төсөлд тусгагдсан зарим татвар нэмэгдэх зохицуулалтыг 2017 оны 04 дүгээр сарын 01-ний өдрөөс эхлэн хэрэгжүүлэхээр байсныг 2017 оны 05 дугаар сарын 01-ний өдрөөс гэж өөрчлөх нь зүйтэй гэсэн саналыг Төсвийн байнгын хорооны ажлын хэсгээс гаргасныг хуралдаанд оролцсон гишүүдийн олонхи дэмжсэн болно.  


2/ Цалингийн шатлал хоорондын зайг сарын 1.5, 2.5, 3.5 сая төгрөгөөр бус харин 1.5, 3.5, 5.5 сая төгрөгөөр, эсхүл бүр илүү хэмжээгээр суллаж өгөх нь зүйтэй, мөн төслийн 4-т заасан хөнгөлөлтийг хөдөлмөрийн хөлсний доод хэмжээгээр тогтоон 2018 оноос эхлэн хэрэгжүүлэх нь зүйтэй гэсэн саналыг Улсын Их Хурлын гишүүн М.Оюунчимэг гаргасныг хуралдаанд оролцсон гишүүдийн олонхи дэмжээгүй болно.  


3/ Гадаад улс дахь Монгол Улсын иргэний мөнгөн хадгаламжийн хүүгийн орлогоос татвар авах асуудлыг тусгасан төслийн холбогдох заалтыг төслөөс хасах саналыг Улсын Их Хурлын гишүүн Д.Эрдэнэбат, З.Нарантуяа нар гаргасныг хуралдаанд оролцсон гишүүдийн олонхи дэмжээгүй болно.  

3. Онцгой албан татварын тухай хуульд нэмэлт, өөрчлөлт оруулах тухай хуулийн төслийн талаар: 



1/ Зарим татварыг нэмж байгаа хуулийн төсөлд тусгагдсан заалтыг 2017 оны 5 дугаар сарын 01-ний өдрөөс эхлэн хэрэгжүүлэх нь зүйтэй гэсэн саналыг Төсвийн байнгын хорооны ажлын хэсгээс гаргасныг хуралдаанд оролцсон гишүүдийн олонхи дэмжсэн болно.
 

2/ Импортолсон суудлын автомашины хөдөлгүүрийн цилиндрийн багтаамжаас шалтгаалан зарим автомашинд ногдох татварын хэмжээг өөрчлөх болон төслийн 3 дугаар зүйлийн 3.1 дэх заалт буюу бүх төрлийн архи болон эх орны үйлдвэрийн авто бензин, дизелийн түлшний тогтоосон биет нэгжид ногдох онцгой албан татварыг өөрчлөх заалтыг төслөөс хасах, мөн хос тэжээлт автомашин, шингэрүүлсэн хийгээр ажилладаг автомашин, цахилгаан тэжээлт автомашины онцгой албан татварыг 50 хувиар хөнгөлөх заалтыг төслөөс хасах саналыг тус тус Улсын Их Хурлын гишүүн Д.Эрдэнэбат, З.Нарантуяа нар гаргасныг хуралдаанд оролцсон гишүүдийн олонхи дэмжээгүй болно.  

4. Концессын тухай хуульд нэмэлт, өөрчлөлт оруулах тухай, Засгийн газрын тухай хуульд өөрчлөлт оруулах тухай  хуулийн төслийн талаар:

Концессын асуудлыг салбарын яамдад шилжүүлэлгүйгээр Ерөнхий сайдын эрхлэх асуудлын хүрээнд үлдээх нь зүйтэй гэж үзэн төсөлд холбогдох өөрчлөлтүүдийг хийх, үүнтэй уялдуулан Засгийн газрын тухай хуульд өөрчлөлт оруулах тухай хуулийн төслийг хууль санаачлагчид нь буцаах нь зүйтэй гэсэн саналыг Төсвийн байнгын хорооны ажлын хэсгээс гаргасныг хуралдаанд оролцсон гишүүдийн олонхи дэмжсэн болно.

5. "Тогтоолын хавсралтад  өөрчлөлт оруулах тухай" Улсын Их Хурлын тогтоолын төслийн талаар: 

Төслийн хэрэгжих хугацааг 2017 оны 5 дугаар сарын 01-ний өдрөөс эхлэн тогтоох нь зүйтэй гэж Байнгын хороо үзлээ. 


6. Хууль тогтоомжийн тухай хуульд нэмэлт, өөрчлөлт оруулах тухай хуулийн төслийн талаар:


Хуулийн төслийг хэлэлцэх боломжгүй, хууль санаачлагчид нь буцаах нь зүйтэй гэсэн саналыг Хууль зүйн байнгын хороо санал, дүгнэлтдээ тусган ирүүлснийг Байнгын хороо хэлэлцээд энэ саналыг дэмжээгүй болно. 

7. "Монгол Улсын 2017 оны төсвийн тухай хуульд нэмэлт, өөрчлөлт оруулах тухай хууль батлагдсантай холбогдуулан авах зарим арга хэмжээний тухай" Улсын Их Хурлын тогтоолын төслийн талаар:


1. Төслийн 1 дүгээр заалтын 5 дахь заалт нь Төрийн албаны тухай хуулийн 38.2 дахь хэсэгтэй, мөн заалтын 6 дахь дэд заалт нь Төрийн албаны тухай хуулийн 17.1 дэх хэсэгтэй тус тус зөрчилдөж байгаа тул төслийн 1 дүгээр заалтын 5, 6 дахь дэд заалтуудыг төслөөс хасаж, энэ заалтуудаар зохицуулахаар тусгагдсан асуудлыг Улсын Их Хурлын чуулганы хуралдааны дэгийн тухай хуулийн 23 дугаар зүйлийн 23.5 дахь заалтыг үндэслэн Төрийн албаны тухай хуулийг дагаж мөрдөх журмын тухай хуульд нэмэлт, өөрчлөлт оруулах тухай хуулийн төсөлд тусган боловсруулж эцсийн хэлэлцүүлэгт бэлтгэн нэгдсэн хуралдаанаар хэлэлцүүлэх нь зүйтэй гэж Байнгын хороо үзлээ.

2. Төслийн 1 дүгээр заалт буюу төсвийн хэрэгжилтийн явцад Засгийн газрын авч хэрэгжүүлэх арга хэмжээнд зарим асуудлыг тусгах шаардлагатай талаар Улсын Их Хурлын гишүүд санал гаргасныг нэг бүрчлэн санал хураалгаж шийдвэрлэлээ.

8."Тогтоолд өөрчлөлт оруулах тухай" Улсын Их Хурлын тогтоолын төслийн талаар: 

"Монгол Улсын Их Хурлын 2016 оны 63 дугаар тогтоолд өөрчлөлт оруулах тухай" Монгол Улсын Их Хурлын тогтоолын төслийг хууль санаачлагчид нь буцаах нь зүйтэй гэсэн саналыг Улсын Их Хурлын гишүүн Я.Санжмятав, Д.Эрдэнэбат нар гаргасныг Байнгын хорооны хуралдаанд оролцсон гишүүдийн олонхи дэмжээгүй болно.  
 
Дээрх төслүүдтэй холбогдуулан Байнгын хорооны хуралдаанаар шийдвэрлэсэн зарчмын зөрүүтэй саналын томьёоллуудыг дэмжсэн, дэмжээгүйгээр нь ангилан Та бүхэнд хүргүүлсэн билээ. 


Улсын Их Хурлын эрхэм гишүүд ээ,


Монгол Улсын 2017 оны төсвийн тухай хуульд нэмэлт, өөрчлөлт оруулах тухай хуулийн төслийн хамт өргөн мэдүүлэгдсэн Төсвийн тухай хуульд нэмэлт, өөрчлөлт оруулах тухай, Засгийн газрын тусгай сангийн тухай хуульд нэмэлт, өөрчлөлт оруулах тухай, Онцгой албан татварын тухай хуульд нэмэлт, өөрчлөлт оруулах тухай, Хувь хүний орлогын албан татварын тухай хуульд нэмэлт, өөрчлөлт оруулах тухай, Концессын тухай хуульд нэмэлт, өөрчлөлт оруулах тухай, Хууль тогтоомжийн тухай хуульд нэмэлт оруулах тухай, Монгол Улсын Засгийн газрын тухай хуульд нэмэлт, өөрчлөлт оруулах тухай хуулийн төсөл болон "Тогтоолын хавсралтад  өөрчлөлт оруулах тухай", "Тогтоолд өөрчлөлт оруулах тухай",  "Монгол Улсын 2017 оны төсвийн тухай хуульд нэмэлт, өөрчлөлт оруулах тухай хууль батлагдсантай холбогдуулан авах арга хэмжээний тухай" Улсын Их Хурлын тогтоолын төслийн анхны хэлэлцүүлэг хийсэн талаархи Төсвийн байнгын хорооноос гарсан санал, дүгнэлтийг хэлэлцэн шийдвэрлэж өгөхийг хүсье.

Анхаарал тавьсанд баярлалаа.


М.Энхболд: - Тогтохсүрэн гишүүнд баярлалаа. Байнгын хорооны санал, дүгнэлттэй холбогдуулж асуулттай гишүүн байна уу? Алга байна. Байнгын хорооноос гаргасан зарчмын зөрүүтэй санал байна. Зарчмын зөрүүтэй саналаар санал хураая. 

Төсвийн тухай хуулийн төслийн талаархи зарчмын зөрүүтэй саналын томьёолол


Нэг. Төсвийн байнгын хороо дэмжсэн саналууд:

1. Төслийн 3 дугаар зүйл буюу хуулийн төслийн 11.1.21 дэх заалтын "тусламж авах асуудлаар Засгийн газрыг төлөөлж гарын үсэг зурах" гэснийг "тусламж авах асуудлаар хэлэлцээ хийх, гэрээ, хэлэлцээр байгуулах, гэрээ хэлэлцээрт Засгийн газрыг төлөөлж гарын үсэг зурах" гэж өөрчлөх. Санал гаргасан Улсын Их Хурлын гишүүн Ч.Хүрэлбаатар, Х.Баделхан, Б.Баттөмөр, З.Нарантуяа, Д.Сумъяабазар, Д.Тогтохсүрэн "Ажлын хэсэг" санал хураалт. Засгийн газрыг төлөөлж гарын үсэг зурах гэж байгаа шүү.

Санал хураалт.


58 гишүүн оролцож, 77.6 хувийн саналаар санал дэмжигдлээ.


2. Төслийн 1 дүгээр зүйлийн 2 дахь заалт буюу 23.12 дахь хэсгийн "өмч хувьчлалын орлогыг төсвийн орлого хэсэгт бүртгэхгүй" гэсний дараа "төсвийн алдагдлыг санхүүжүүлэх эх үүсвэр талд бүртгэнэ" гэж нэмэх. Санал гаргасан ажлын хэсэг. Санал хураалт.


58 гишүүн оролцож, 79.3 хувийн саналаар санал дэмжигдлээ.



3. Төсвөөс эргэн төлөгдөх нөхцөлтэйгөөр хэрэгжих концессын зүйл нь төсвийн бүрэлдэхүүн хэсэг байх нөхцөлийг хангахын тулд төслийн 1 дүгээр зүйлийн 1 дэх заалт буюу 12.1.22 дахь заалтыг доор дурдсанаар өөрчлөн найруулах:


“12.1.22.концессын зүйлийн жагсаалтын төслийг энэ хуулийн 32.2-т заасан танилцуулгад тусган, энэ хууль, Төсвийн тогтвортой байдлын тухай хууль, Өрийн удирдлагын тухай хууль, тухайн жилийн төсвийн хүрээний мэдэгдэл болон тухайн жилийн төсвийн хязгаарт нийцсэн эсэхийг хянан, нийцсэн бол зөвшөөрөл олгоно” Санал гаргасан Ажлын хэсэг, Улсын Их Хурлын гишүүн Ч.Улаан. Санал хураалт.


58 гишүүн оролцож, 79.3 хувийн саналаар санал дэмжигдлээ.

4. 3 дахь санал дэмжигдсэн тул Улсын Их Хурлын чуулганы хуралдааны дэгийн тухай хуулийн  91 дүгээр зүйлийн 91.8 дахь хэсэгт заасныг үндэслэн доорх саналуудыг багцлан хураана. Үүнд:


1/. Төсвийн тухай хуульд нэмэлт, өөрчлөлт оруулах тухай хуулийн төслийн 1 дүгээр зүйлд доор дурдсан агуулгатай 32.2.21, 33.2.9 дэх заалт нэмэх:

"32.2.21.энэ хуулийн 33.2.9-д заасан концессын гэрээгээр хэрэгжүүлэх төсөл, арга хэмжээ, түүний үндэслэл, тооцоо, Концессын тухай хуулийн 10.3-т заасан мэдээлэл. 

33.2.9.Концессын тухай хуулийн 4.1.2-т заасан төрийн өмчийн концессын зүйлийн жагсаалтыг хавсралтаар /нэр, байршил, хүчин чадал, хэрэгжүүлэх хугацаа, тэдгээрт тавигдах тусгай шаардлага, нөхцөл/." Санал гаргасан Ажлын хэсэг. Санал хураалт.

58 гишүүн оролцож, 79.3 хувийн саналаар санал дэмжигдлээ.

5. Төслийн 5 дугаар зүйл буюу 23.3 дахь хэсгийн "хувьчилсан" гэсний дараа "худалдсан," гэж нэмэх. Санал гаргасан Ажлын хэсэг. Санал хураалт.


58 гишүүн оролцож, 81.0 хувийн саналаар санал дэмжигдлээ.



Хоёр.Төсвийн байнгын хороо дэмжээгүй санал:


1. Орон нутгийн хөгжлийн сангаас аймагт хуваарилах итгэлцүүрийг тодорхойлохдоо тухайн орон нутгийн 1 хүнд ногдох хэмжээг жигд байлгах зарчим баримтална. Санал гаргасан Улсын Их Хурлын гишүүн Ч.Улаан. Санал хураалт.


58 гишүүн оролцож, 81.0 хувийн саналаар санал дэмжигдлээ.

ХОЁР.ХУВЬ ХҮНИЙ ОРЛОГЫН АЛБАН ТАТВАРЫН ТУХАЙ 

ХУУЛЬД НЭМЭЛТ, ӨӨРЧЛӨЛТ ОРУУЛАХ ТУХАЙ ХУУЛИЙН ТӨСЛИЙН
 ТАЛААРХИ ЗАРЧМЫН ЗӨРҮҮТЭЙ САНАЛЫН ТОМЬЁОЛОЛ



Нэг. Төсвийн байнгын хороо дэмжсэн санал:

1. Төслийн 6 дугаар зүйлийн "2017 оны 04 дүгээр сарын 01-ний өдрөөс" гэснийг "2017 оны 05 дугаар сарын 01-ний өдрөөс" гэж өөрчлөх. Санал гаргасан ажлын хэсэг. Санал хураалт.


58 гишүүн оролцож, 79.3 хувийн саналаар санал дэмжигдлээ.


2. Төслийн 1 дүгээр зүйлийн 4 дэх заалт буюу хуулийн 27.1.5 дахь заалтын "энэ хуулийн 23.2.4-т заасан хувиар" гэснийг "2018 оны 01 дүгээр сарын 01-ний өдрийг хүртэл энэ хуулийн 23.1-д заасан хувиар, 2018 оны 01 дүгээр сарын 01-ний өдрөөс хойш энэ хуулийн 23.2.4-т заасан хувиар" гэж өөрчлөн найруулах. Санал гаргасан ажлын хэсэг гэж байгаа юу? Бичээгүй байна шүү, Цогтоо үүнийг анхаараарай. Санал хураалт.


58 гишүүн оролцож, 82.4 хувийн саналаар санал дэмжигдлээ.


Хоёр.Төсвийн байнгын хороо дэмжээгүй санал:

1. Цалингийн шатлал хоорондын зайг сарын 1.5, 2.5, 3.5 сая төгрөгөөр бус харин 1.5, 3.5, 5.5 сая төгрөгөөр, эсхүл бүр илүү хэмжээгээр суллаж өгөх. Санал гаргасан Улсын Их Хурлын гишүүн М.Оюунчимэг. Санал хураалт. Оюунчимэг гишүүн гаргасан саналаа тайлбарлаж үг хэлнэ. Оюунчимэг гишүүний микрофоныг өгье.

М.Оюунчимэг: - Бид ямар ч байсан Олон улсын валютын сантай гэрээ хэлэлцээр амаргүй хийсэн, 20-оод юмнаас ядаж л 7-г нь авч үлдсэн гээд хүнд нөхцөлд гэрээ хэлэлцээр хийгдсэнийг мэдэж байгаа л даа. Гэхдээ нэг зүйлийг Олон улсын валютын сантай ярих бололцоо цаашдаа байна уу гэж би хараад байгаа юм. Цалин хөдөлмөрийн хөлсөнд шатлал татвар ногдуулах асуудлын тухайд энэ төслийн 4-т заасан 84000 төгрөгийн хөнгөлөлтийг нэмэгдүүлэх заалттайгаа шууд холбоотой байгаа юм. Тэгэхээр энэ хоёрыг хамтад нь авч үзэх шаардлага байгаа юм. Яагаад вэ гэхээр энэ өөрчлөлт  нь өөрөө Нийгмийн даатгалын хуульд нэмэлт, өөрчлөлт оруулах хуультай бас холбогдохоор яг цалин, хөдөлмөрийн хөлсний орлого авдаг хувь хүмүүсийн хувьд эрүүл мэндийн, нийгмийн даатгалын шимтгэл төлнө, дээрээс нь татвар нэмэгдэнэ гээд давхар 4 ачаалал нэмэгдэх гээд байгаа учраас л энэ асуудлыг бид нар авч үзэх хэрэгтэй байна гэж би үзээд байгаа юм л даа.


Яагаад вэ гэхээр Хувь хүний орлогын албан татварын хуульд зааснаас 5 төрлийн орлогоос зөвхөн энэ цалин, хөдөлмөрийн хөлстэй холбоотой хэсэг дээр нь татварын шатлалаар харин бусад  хэсэг нь 10, 5, 2 хувиар гээд тэгш байдал үүсгэх зарим нэгэн татвараас зайлсхийх ийм болох магадлалуудыг үүсгэхээр байгаа учраас энэ асуудалд анхаарлаа хандуулаач гэж санал гаргасан юм. Тэгэхээр үүнийг шийдэх арга шатлалыг сарын 1.5, 3 сая, 5 сая гээд үзэхээр жилийн 18 сая, 36 сая, 60 сая гэж шатлал үүсээд үүнийгээ өөрөө жилийн 84000 хөнгөлөлтөө цалин, хөдөлмөрийн хөлсний доод түвшиндээ хамтруулаад аваад үзэхээр инфляци мөнгөний ханш тал дээрээ асуудал үүсэхгүй. Нөгөө талаасаа цалин, хөдөлмөрийн орлогоороо амьдардаг хүмүүст ч ачаалал үүсэхгүй давхар шийдэх бололцоо байгаа юм. Үүнийгээ 2018 оноосоо дагаж мөрдөхөөр явчих талаар Олон улсын валютын сантай ярих бололцоо байна уу гэдгээр энэ санал гаргасан юм. Энэ олон хүний амьдралтай холбоотой асуудал учраас анхаараасай гэж байгаа юм. Нэг их хүндрэл үүсэх асуудал биш юм. 


М.Энхболд: - Санал хураалт.

58 гишүүн оролцож, 70.7 хувийн саналаар санал дэмжигдлээ.



2. Төслийн 4 дүгээр зүйл буюу хуулийн 24.1 дэх хэсэгт заасан хөнгөлөлтийг "хөдөлмөрийн хөлсний доод хэмжээгээр" гэж тогтоогоод 2018 оноос эхлэн мөрдөх. Санал гаргасан Улсын Их Хурлын гишүүн М.Оюунчимэг. Санал хураалт.

58 гишүүн оролцож, 63.8 хувийн саналаар санал дэмжигдлээ.


3. Төслийн 1 дүгээр зүйлийн 2 дахь заалтын “23.2.4.энэ хуулийн 18, 19 дүгээр зүйл, 20.1.2, 20.1.5, 22.1.4-т зааснаар тодорхойлсон орлогын жилийн дүнд 10 хувиар;” гэснийг, мөн 1 дүгээр зүйлийн 4 дэх заалтын “27.1.5.гадаад улсад олсон энэ хуулийн 13.1.4-т заасан мөнгөн хадгаламжийн хүүгийн орлогод ногдох албан татварыг энэ хуулийн 23.2.4-т заасан хувиар ногдуулан дараа сарын 10-ны дотор.” гэснийг тус тус хасах. Санал гаргасан Улсын Их Хурлын гишүүн Д.Эрдэнэбат, З.Нарантуяа, Эдийн засгийн байнгын хорооны дэмжээгүй. Төсвийн байнгын хороо дэмжээгүй гэж байгаа шүү дээ. Тэгэхээр Төсвийн байнгын хороо гишүүдийн саналыг дэмжээгүй. Түрүүнийхээсээ эсрэг болж байна уу? Хүрэлбаатар дарга. Гишүүдийн саналыг дэмжээгүй. Энэ хоёр гишүүний гаргасан саналыг хоёр Байнгын хороо дэмжээгүй байна гэсэн үг байна шүү дээ. Түрүүнийхээс арай өөр байна шүү дээ. Төсвийн байнгын хорооны дэмжээгүйг дэмжье гэсэн санал хураалт.

58 гишүүн оролцож, 84.5 хувийн саналаар санал дэмжигдлээ.
 

4. Төслийн “Хувь хүний орлогын албан татварын тухай хуулийн 4 дүгээр зүйлийн 4.1.1 дэх заалтын “орлогыг” гэсний өмнө “орлого болон мөнгөн хадгаламжийн хүүгийн” гэж нэмсүгэй.” гэсэн 2 дугаар зүйлийг бүхэлд нь хасах. Санал гаргасан Улсын Их Хурлын гишүүн Д.Эрдэнэбат, З.Нарантуяа. Эдийн засгийн байнгын хорооны дэмжээгүй. Төсвийн байнгын хороо дэмжээгүй. Байнгын хорооны дэмжээгүйг дэмжиж санал хурааж байна.


Санал хураалт.

58 гишүүн оролцож, 79.3 хувийн саналаар санал дэмжигдлээ.

ГУРАВ.ОНЦГОЙ АЛБАН ТАТВАРЫН ТУХАЙ ХУУЛЬД 

НЭМЭЛТ, ӨӨРЧЛӨЛТ ОРУУЛАХ ТУХАЙ ХУУЛИЙН ТӨСЛИЙН 

ТАЛААРХИ ЗАРЧМЫН ЗӨРҮҮТЭЙ САНАЛЫН ТОМЬЁОЛОЛ



Нэг. Төсвийн байнгын хороо дэмжсэн санал:

1. Төслийн 5 дугаар зүйлийн "2017 оны 04 дүгээр сарын 01-ний өдрөөс" гэснийг "2017 оны 05 дугаар сарын 01-ний өдрөөс" гэж өөрчлөх. Санал гаргасан Ажлын хэсэг. Санал хураалт.

58 гишүүн оролцож, 86.2 хувийн саналаар санал дэмжигдлээ.


Хоёр. Төсвийн байнгын хороо дэмжээгүй санал:


1. Төслийн 3 дугаар зүйлийн 3.2 дахь заалтын “6.3.Энэ хуулийн 4.1.4-т заасан суудлын автомашин импортолсон бол үйлдвэрлэгдсэн оноос хойших хугацаа болон хөдөлгүүрийн цилиндрийн багтаамжийг харгалзан дараахь хэмжээгээр онцгой албан татвар ногдуулна: гэсэн хүснэгтийн 10 ба түүнээс дээш жил гэсэн баганын хөдөлгүүрийн цилиндрийн багтаамж /см3/ 3501-4500 багтаамжтай бол 17 сая уу? "17 500 000" гэснийг "15 500 000" гэж, 4501 ба түүнээс дээш багтаамжтай бол "65 975 000" гэснийг "25 500 000" гэж  тус тус өөрчлөх. Санал гаргасан Улсын Их Хурлын гишүүн Д.Эрдэнэбат, З.Нарантуяа. Эдийн засгийн байнгын хорооны дэмжээгүй. Төсвийн байнгын хороо дэмжээгүй. Санал хураалт.

58 гишүүн оролцож, 81.0 хувийн саналаар санал дэмжигдлээ.


2. Төслийн 3 дугаар зүйлийн 3.1 дэх заалтын “6.1.Энэ хуулийн 4.1.1, 4.1.2-т заасан бараа болон эх орны үйлдвэрийн автобензин, дизелийн түлшний тогтоосон биет нэгжид дараахь хэмжээгээр онцгой албан татвар ногдуулна:" гэсэн 3 дугаар зүйлийн 3.1 дэх заалтыг хүснэгтийн хамт бүхэлд нь хасах. Санал гаргасан Улсын Их Хурлын гишүүн Д.Эрдэнэбат, З.Нарантуяа, Эдийн засгийн байнгын хорооны дэмжээгүй. Төсвийн байнгын хороо дэмжээгүй. Санал хураалт. 

58 гишүүн оролцож, 75.9 хувийн саналаар санал дэмжигдлээ. Үүний түрүүчийн санал дээр 65 975 000 гэж зөв биз? Таслалгүй задгайраад бичигдсэн тэгж уншигдана тийм ээ? Дараагийн санал. 

3. Төслийн 1 дүгээр зүйлийн “7.2.Хос тэжээлт автомашин, шингэрүүлсэн хийгээр ажилладаг автомашин, цахилгаан тэжээлт автомашины онцгой албан татварыг 50 хувиар хөнгөлнө.” гэсэн 1 дүгээр зүйлийг бүхэлд нь хасах. Улсын Их Хурлын гишүүн Д.Эрдэнэбат, З.Нарантуяа, Эдийн засгийн байнгын хорооны дэмжээгүй. Төсвийн байнгын хороо дэмжээгүй. Санал хураалт.

58 гишүүн оролцож, 74.1 хувийн саналаар санал дэмжигдлээ. 
ДӨРӨВ.МОНГОЛ УЛСЫН ЗАСГИЙН ГАЗРЫН ТУХАЙ ХУУЛЬД ӨӨРЧЛӨЛТ
 ОРУУЛАХ ТУХАЙ ХУУЛИЙН ТӨСЛИЙН ТАЛААРХИ ЗАРЧМЫН
 ЗӨРҮҮТЭЙ САНАЛЫН ТОМЬЁОЛОЛ

Нэг. Төсвийн байнгын хороо дэмжсэн санал:

1. Концессын асуудлыг ерөнхий сайдын эрхлэх асуудалд хэвээр үлдээх нь зүйтэй гэж үзээд Засгийн газрын тухай хуульд өөрчлөлт оруулах тухай хуулийн төслийг хууль санаачлагчид нь буцаах. Санал гаргасан Ажлын хэсэг. Энэ чинь өөрсдөө татаад авчихсан шүү дээ. Тэгэхээр буцаах гэж хураах шаардлага байгаа юу? Хүрэлбаатар даргаа? Хүрэлбаатар гишүүнд микрофон өгье.

Ч.Хүрэлбаатар: - Засгийн газар Концессын тухай хуулийг буцаагаад татаж авсан. Засгийн газрын тухай хуульд өөрчлөлт оруулах тухай хуулийн төсөл байгаа юм. Тэгэхээр Ерөнхий сайдаас сая гаргая гэсэн ажлын хэсэг үзээд Ерөнхий сайд дээр байх нь зөв гэж үзээд өөрчлөлтийг нь буцаая гэж санал гаргаад Байнгын хороогоор дэмжигдсэн. 

М.Энхболд: - Тэгвэл хураах нь зөв гэж үзэж байна тийм ээ? Санал хураалт.

58 гишүүн оролцож, 79.3 хувийн саналаар санал дэмжигдлээ. 


Санал дэмжигдсэн тул би тогтоолын төсөл танилцуулъя. Эцсийн найруулгаар унших уу? Монгол Улсын Засгийн газрын тухай хуульд өөрчлөлт оруулах тухай хуулийн төслийг буцаах тухай Монгол Улсын Их  Хурлын чуулганы хуралдааны дэгийн тухай хуулийн 22 дугаар зүйлийн 22.5 дахь заалтыг үндэслэн Улсын Их Хурлаас тогтоох нь:

1.Монгол Улсын Засгийн газраас 2017 оны 03 дугаар сарын 24-ний өдөр Монгол Улсын 2017 оны төсвийн тухай хуульд нэмэлт, өөрчлөлт оруулах тухай хуулийн төслийн хамт өргөн мэдүүлсэн Монгол Улсын Засгийн газрын тухай хуульд өөрчлөлт оруулах тухай хуулийн төслийг буцаах нэгдсэн хуралдаанд оролцсон гишүүдийн олонхи хэлэлцэх шаардлагагүй гэж үзсэн тул хууль санаачлагчид нь буцаасугай. Тогтоолын эцсийн найруулга дээр саналтай гишүүн байна уу? Эцсийн найруулга сонссонд тооцлоо. Энэ тогтоол ингээд батлагдаж байна. 

Дараагийн санал. 
ТАВ."ТОГТООЛЫН ХАВСРАЛТАД ӨӨРЧЛӨЛТ ОРУУЛАХ ТУХАЙ" 

УЛСЫН ИХ ХУРЛЫН ТОГТООЛЫН ТӨСЛИЙН ТАЛААРХИ 

ЗАРЧМЫН ЗӨРҮҮТЭЙ САНАЛЫН ТОМЬЁОЛОЛ


Нэг. Төсвийн байнгын хороо дэмжсэн санал:

1. Төслийн 2 дугаар заалтын "2017 оны 04 дүгээр сарын 01-ний өдрөөс" гэснийг "2017 оны 05 дугаар сарын 01-ний өдрөөс" гэж өөрчлөх. Санал гаргасан Ажлын хэсэг. Санал хураалт.

57 гишүүн оролцож, 80.7 хувийн саналаар санал дэмжигдлээ. 
ЗУРГАА.ХУУЛЬ ТОГТООМЖИЙН ТУХАЙ ХУУЛЬД НЭМЭЛТ, ӨӨРЧЛӨЛТ
 ОРУУЛАХ ТУХАЙ ХУУЛИЙН ТӨСЛИЙН ТАЛААРХИ

ЗАРЧМЫН ЗӨРҮҮТЭЙ САНАЛЫН ТОМЬЁОЛОЛ

Нэг. Төсвийн байнгын хороо дэмжээгүй санал:

1. Хуулийн төслийг хэлэлцэх боломжгүй тул хууль санаачлагчид нь буцаах. Санал гаргасан Хууль зүйн байнгын хороо. Санал хураалт.

56 гишүүн оролцож, 80.4 хувийн саналаар санал дэмжигдлээ. 
ДОЛОО."МОНГОЛ УЛСЫН 2017 ОНЫ ТӨСВИЙН ТУХАЙ ХУУЛЬД НЭМЭЛТ, ӨӨРЧЛӨЛТ ОРУУЛАХ ТУХАЙ ХУУЛЬ БАТЛАГДСАНТАЙ ХОЛБОГДУУЛАН АВАХ АРГА ХЭМЖЭЭНИЙ ТУХАЙ" УЛСЫН ИХ ХУРЛЫН ТОГТООЛЫН ТӨСЛИЙН ТАЛААРХИ ЗАРЧМЫН ЗӨРҮҮТЭЙ САНАЛЫН ТОМЬЁОЛОЛ


Нэг. Төсвийн байнгын хороо дэмжсэн санал:

1. Төслийн 1 дүгээр заалтын 5 дахь дэд заалт нь Төрийн албаны тухай хуулийн 38.2 дахь хэсэгтэй, мөн заалтын 6 дахь дэд заалт нь Төрийн албаны тухай хуулийн 17.1 дэх хэсэгтэй тус тус зөрчилдөж байгаа тул төслийн 1 дүгээр заалтын 5, 6 дахь дэд заалтуудыг төслөөс хасаж, энэ заалтуудаар зохицуулахаар тусгагдсан асуудлыг Улсын Их Хурлын чуулганы хуралдааны дэгийн тухай хуулийн 23 дугаар зүйлийн 23.5-д заалтыг үндэслэн Төрийн албаны тухай хуулийг дагаж мөрдөх журмын тухай хуульд нэмэлт, өөрчлөлт оруулах тухай хуулийн төсөлд тусган боловсруулж эцсийн хэлэлцүүлэгт бэлтгэн нэгдсэн хуралдаанаар хэлэлцүүлэх. Санал гаргасан Ажлын хэсэг. Хүрэлбаатар гишүүн Байнгын хороо гаргасан саналаа тайлбарлая. Үг хэлнэ шүү дээ.


Ч.Хүрэлбаатар: - Үүн дээр ажлын хэсэг ажиллахдаа Их Хурлын тогтоолоор хуулийн үйлчлэлийг түр зогсоож болохгүй гэж үзээд дагаж мөрдөх журмын тухай хуульд өөрчлөлт оруулъя гэдэг ийм санал гаргасан. Үүний дараагаар Их Хурлын Тамгын газрын Хуулийн хэлтсийн хүмүүстэй нэлээд ярьж байгаад энэ саналаа татаж авах нь зүйтэй байна. Тэр хоёр заалт одоогоор хуультай зөрчилдөхгүй байна гэдгийг Их Хурлын Тамгын газрын Хуулийн хэлтсийн мэргэжилтнүүд, дарга нар хэлсэн учраас энэ саналыг татаж авч байна. 


М.Энхболд: - Энэ саналыг татаж авч байна аа? За. Саналаа татаж авч байгаа юм байна. Тэгвэл дараагийн саналаар санал хураана. 
          2. Төслийн 1 дүгээр заалтад доор дурдсан агуулгатай 8 дахь дэд заалт нэмэх:
                      "8/Төсвөөс эргэн төлөгдөх нөхцөлтэйгөөр хэрэгжих концессын зүйлийн жагсаалтыг Улсын Их Хурлаас тухайн жилийн төсвийн тухай хуулийн хавсралт  болгон батлахтай холбоотойгоор төсвийн төслийг боловсруулах, өргөн мэдүүлэх үе шатанд холбогдох хууль тогтоомжид өөрчлөлт оруулах шаардлагатай бол төслийг Улсын Их Хуралд өргөн мэдүүлнэ."  Санал хураалт.

57 гишүүн оролцож, 75.4 хувийн саналаар санал дэмжигдлээ. 
       3. Төслийн 1 дүгээр заалтад доор дурдсан агуулгатай 9, 10 дахь дэд заалт нэмэх:


"9/Улсын төсвийн хөрөнгө оруулалтаар хэрэгжиж 2016 онд санхүүжилтээ гүйцэт авч чадаагүй төсөл, арга хэмжээний хөрөнгийг шийдвэрлэх


10/Улсын төсвийн хөрөнгө оруулалтаар өмнөх онуудад хийгдсэн төсөл, арга хэмжээний их засварын санхүүжилтийг нэмэгдүүлэх." Санал гаргасан Улсын Их Хурлын гишүүн Ч.Улааны гаргасан санал байна. Санал хураалт. Одоо бид нар төсөв хэлэлцдэг дэгээрээ биш ердийн дэгээр явж байгаа учраас дэмжсэн дэмжээгүй гурав гурван хүн үг хэлж болно шүү дээ хурааж байгаа саналууд дээр. 

57 гишүүн оролцож, 73.7 хувийн саналаар санал дэмжигдлээ. Одоо ингээд дууслаа даа. Гэхдээ би сануулж хэлж байгаа юм.
 
4. Төслийн 1 дүгээр заалтад доор дурдсан агуулгатай 11 дэх дэд заалт нэмэх:

"11/Монгол Улсын 2017 оны төсвийн тухай хуульд нэмэлт, өөрчлөлт оруулах тухай хууль батлагдсантай холбогдуулан авах арга хэмжээний тухай" Монгол Улсын Их Хурлын тогтоолын төсөлд “Гадны хөрөнгө оруулалттай томоохон төслүүдийг тухайлбал, Оюу-Толгой, Тамсагийн хөрөнгө оруулалтын гэрээний үр ашгийг дээшлүүлэх болон борлуулалтын мөнгийг заавал Монгол дахь банкны дансаар дамжуулдаг болгож, улсын валютын нөөцийг нэмэгдүүлэх тухай"  гэсэн агуулгатай дэд заалтыг төслийн 1 дүгээр заалтад нэмж оруулах” Санал гаргасан  Улсын Их Хурлын гишүүн Ц.Даваасүрэн, Эдийн засгийн байнгын хорооны дэмжсэн. Санал хураалт. Энэ чинь хууль санаачилъя гэснийг яаж байна шүү дээ. Даваасүрэн гишүүн санаачлаад энд оруулж байна шүү дээ. 

57 гишүүн оролцож, 84.2 хувийн саналаар санал дэмжигдлээ. 

5. Төслийн 1 дүгээр заалтад доор дурдсан агуулгатай 12 дахь дэд заалт нэмэх:


"12/Төсөлд ”Тэтгэврийн нас нэмсэн, хүүхдийн мөнгөн тэтгэмжийг бууруулсан нь иргэдийн хөдөлмөр эрхлэлт, амьжиргааны түвшинд  хэрхэн нөлөөлж байгаад хяналт, үнэлгээ хийж үр дүнг жил бүр танилцуулж байх, шаардлагатай бол авч хэрэгжүүлэх арга хэмжээний талаархи санал боловсруулж Улсын Их Хуралд оруулж байхыг Нийгмийн бодлого, боловсрол, соёл, шинжлэх ухааны байнгын хороонд даалгах.” Санал гаргасан Улсын Их Хурлын гишүүн С.Чинзориг, Д.Сарангэрэл, Ц.Цогзолмаа, Л.Энх-Амгалан нар гаргасан. Нийгмийн бодлого, боловсрол соёл, шинжлэх ухааны байнгын хороо дэмжсэн. Санал хураалт.

57 гишүүн оролцож, 73.7 хувийн саналаар санал дэмжигдлээ. 

НАЙМ. "ТОГТООЛД ӨӨРЧЛӨЛТ ОРУУЛАХ ТУХАЙ" МОНГОЛ УЛСЫН ИХ ХУРЛЫН ТОГТООЛЫН ТӨСЛИЙН ТАЛААРХИ ЗАРЧМЫН 
ЗӨРҮҮТЭЙ САНАЛЫН ТОМЬЁОЛОЛ

Нэг. Төсвийн байнгын хороо дэмжээгүй санал:

1. Монгол Улсын Их Хурлын 2016 оны 63 дугаар тогтоолд өөрчлөлт оруулах тухай Улсын Их Хурлын тогтоолын төслийг хууль санаачлагчид нь буцаах. Санал гаргасан Улсын Их Хурлын гишүүн Я.Санжмятав, Д.Эрдэнэбат, Нийгмийн бодлого, боловсрол, соёл, шинжлэх ухааны байнгын хороо дэмжээгүй. Төсвийн байнгын хороо дэмжээгүй, дэмжээгүйг дэмжье гэж санал хураая. Санал хураалт.

57 гишүүн оролцож, 80.7 хувийн саналаар санал дэмжигдлээ. Дараагийн санал.

2. "Тогтоолд өөрчлөлт оруулах тухай" Монгол Улсын Их Хурлын тогтоолын төслийн 1 дэх заалтын "авах арга зарим арга хэмжээний" гэснийг "авах зарим арга хэмжээний" гэж өөрчлөх. Санал гаргасан ажлын хэсэг. Санал хураалт.

57 гишүүн оролцож, 78.9 хувийн саналаар санал дэмжигдлээ. 

Байнгын хорооноос гаргасан зарчмын зөрүүтэй саналуудаар санал хурааж дууслаа. Монгол Улсын 2017 оны төсвийн тухай хуульд нэмэлт, өөрчлөлт оруулах тухай, Нийгмийн даатгалын сангийн 2017 оны төсвийн тухай хуульд нэмэлт, өөрчлөлт оруулах тухай хуулийн төсөлтэй хамт өргөн мэдүүлсэн бусад хууль, Улсын Их Хурлын тогтоолын төслийг эцсийн  хэлэлцүүлэгт бэлтгүүлэхээр Төсвийн байнгын хороонд шилжүүлж байна. 

Өнөөдрийн нэгдсэн хуралдаанаар хэлэлцэх ёстой асуудлуудыг хэлэлцэж дууслаа. Чуулганы нэгдсэн хуралдаан үүгээр өндөрлөж байна. Гишүүд сайхан амарцгаагаарай. 


Дууны бичлэгээс буулгасан:

ПРОТОКОЛЫН АЛБАНЫ

ШИНЖЭЭЧ 
                                                      М.НОМИНДУЛАМ

